
PR_COD_1amCom

Eochair do na siombailí a úsáidtear

* An nós imeachta comhairliúcháin
*** Nós imeachta an toilithe

***I An gnáthnós imeachta reachtach (an chéad léamh)
***II An gnáthnós imeachta reachtach (an dara léamh)

***III An gnáthnós imeachta reachtach (an tríú léamh)

(Braitheann an cineál nós imeachta ar an mbunús dlí a mholtar sa 
dréachtghníomh.)

Leasuithe ar dhréachtghníomh

Leasuithe ó Pharlaimint na hEorpa arna leagan amach in dhá cholún

Léirítear téacs atá scriosta le cló trom iodálach sa cholún ar chlé. Léirítear 
téacs atá curtha in ionad téacs eile le cló trom iodálach sa dá cholún. 
Léirítear téacs nua le cló trom iodálach sa cholún ar dheis.

Sa chéad agus sa dara líne den cheanntásc a ghabhann le gach leasú, 
sonraítear an chuid ábhartha den dréachtghníomh atá á breithniú. Má 
bhaineann leasú le gníomh atá cheana ann a bhfuil sé i gceist é a leasú leis an 
dréachtghníomh, bíonn an tríú líne i gceanntásc an leasaithe ina sonraítear an 
gníomh atá cheana ann agus bíonn an ceathrú líne ann ina sonraítear an 
fhoráil den ghníomh sin is mian le Parlaimint na hEorpa a leasú.

Leasuithe ó Pharlaimint na hEorpa i bhfoirm téacs comhdhlúite

Aibhsítear téacs nua le cló trom iodálach. Léirítear téacs atá scriosta trí leas 
a bhaint as an tsiombail ▌ nó cuirtear líne tríd an téacs. Léirítear téacs atá 
curtha in ionad téacs eile tríd an téacs nua a aibhsiú le cló trom iodálach agus 
tríd an téacs atá á ionadú a scriosadh nó líne a chur tríd. 
Mar eisceacht air sin, ní aibhsítear athruithe atá go hiomlán teicniúil agus arb 
athruithe iad a rinne na ranna dréachtaithe nuair a bhí an téacs 
críochnaitheach á ullmhú.

DRÉACHTRÚN REACHTACH Ó PHARLAIMINT NA hEORPA

maidir leis an togra le haghaidh treoir ó Pharlaimint na hEorpa agus ón gComhairle 
lena leasaítear Treoir (AE) 2018/2001 maidir le húsáid fuinnimh ó fhoinsí in-athnuaite a 
chur chun cinn, Treoir 2010/31/AE maidir le feidhmíocht fuinnimh foirgneamh agus 
Treoir 2012/27/AE maidir le héifeachtúlacht fuinnimh
(COM(2022)0222 – C9-0184/2022 – 2022/0160(COD))

(An gnáthnós imeachta reachtach: an chéad léamh)

Tá Parlaimint na hEorpa,

– ag féachaint don togra ón gCoimisiún chuig Parlaimint na hEorpa agus chuig an 
gComhairle (COM(2022)0222),

– ag féachaint d’Airteagal 294(2) agus d’Airteagail 192(2) agus 194(2) den Chonradh ar 
Fheidhmiú an Aontais Eorpaigh, ar dá mbun a thíolaic a Coimisiún an togra don 
Pharlaimint (C9-0184/2022),

– ag féachaint d’Airteagal 294(3) den Chonradh ar Fheidhmiú an Aontais Eorpaigh,

– ag féachaint don tuairim ó Choiste Eacnamaíoch agus Sóisialta na hEorpa1,

– ag féachaint don tuairim ó Choiste na Réigiún2,

– ag féachaint do Riail 59 dá Rialacha Nós Imeachta,

– ag féachaint do na tuairimí ón gCoiste um an gComhshaol, um Shláinte Phoiblí agus um 
Shábháilteacht Bia agus ón gCoiste um Thalmhaíocht agus um Fhorbairt Tuaithe,

– ag féachaint don tuarascáil ón gCoiste um Thionsclaíocht, um Thaighde agus um 
Fhuinneamh (A9-0283/2022),

1. ag glacadh a seasaimh ar an gcéad léamh mar a leagtar amach anseo ina dhiaidh seo é;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má 
dhéanann sé téacs eile a chur in ionad a thogra, má dhéanann sé a thogra a leasú go 
substaintiúil nó má tá sé ar intinn aige a thogra a leasú go substaintiúil;

3. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig na parlaimintí náisiúnta.

2022/0160 (COD)

1 IO C .., 0.0.0000, lch. 0. / Nár foilsíodh fós san Iris Oifigiúil].
2 [IO C 0, 0.0.0000, lch. 0. / Nár foilsíodh fós san Iris Oifigiúil].

Togra le haghaidh

TREOIR Ó PHARLAIMINT NA hEORPA AGUS ÓN gCOMHAIRLE

lena leasaítear Treoir (AE) 2018/2001 maidir le húsáid fuinnimh ó fhoinsí in-athnuaite a 
chur chun cinn, Treoir 2010/31/AE maidir le feidhmíocht fuinnimh foirgneamh agus 

Treoir 2012/27/AE maidir le héifeachtúlacht fuinnimh

(Téacs atá ábhartha maidir le LEE)

TÁ PARLAIMINT NA hEORPA AGUS COMHAIRLE AN AONTAIS EORPAIGH,

Ag féachaint don Chonradh ar Fheidhmiú an Aontais Eorpaigh, agus go háirithe Airteagal 
192(1) agus Airteagal 194(2) de,
Ag féachaint don togra ón gCoimisiún Eorpach,
Tar éis dóibh an dréachtghníomh reachtach a chur chuig na parlaimintí náisiúnta,
Ag féachaint don tuairim ó Choiste Eacnamaíoch agus Sóisialta na hEorpa3, 
Ag féachaint don tuairim ó Choiste na Réigiún4, 
Ag gníomhú dóibh i gcomhréir leis an ngnáthnós imeachta reachtach5,
De bharr an mhéid seo a leanas:

(1) I gcomhthéacs an Chomhaontaithe Ghlais don Eoraip6, leagadh síos le Rialachán (AE) 
2021/1119 ó Pharlaimint na hEorpa agus ón gComhairle7 an cuspóir go mbeadh an 
tAontas aeráidneodrach in 2050 ar a dhéanaí, mar aon leis an sprioc maidir le 
hastaíochtaí gás ceaptha teasa a laghdú de 55 % ar a laghad faoi 2030. Chuige sin, tá 
gá le haistriú fuinnimh cóir nach bhfágfaidh aon chríoch ná saoránach ar lár, le 
héifeachtúlacht mhéadaithe agus le sciar i bhfad níos airde d’fhoinsí fuinnimh in-
athnuaite i gcóras fuinnimh comhtháite. 

(2) Tá ról bunúsach ag fuinneamh in-athnuaite chun na cuspóirí sin a bhaint amach, ós rud 
é gurb í earnáil an fhuinnimh is cúis le breis agus 75 % de na hastaíochtaí iomlána gás 
ceaptha teasa san Aontas faoi láthair. Trí na hastaíochtaí gás ceaptha teasa sin a laghdú, 
is féidir le fuinneamh in-athnuaite rannchuidiú freisin le dul i ngleic le dúshláin a 
bhaineann leis an gcomhshaol, amhail cailliúint na bithéagsúlachta agus le truailliú 
talún, uisce agus aer a laghdú i gcomhréir le cuspóirí an Phlean Gníomhaíochta um 
uisce, aer agus ithir saor ó thruailliú. 

(2a) Mar thoradh ar na cúinsí ginearálta arna gcruthú ag ionradh na Rúise ar an Úcráin 
agus ar éifeachtaí phaindéim COVID-19, tá méadú tagtha ar phraghsanna fuinnimh 
ar fud an Aontais, agus ar an gcaoi sin, cuireadh béim ar an ngá atá le dlús a chur le 
héifeachtúlacht fuinnimh agus le húsáid fuinnimh in-athnuaite san Aontas a 
mhéadú. Chun cuspóir fadtéarmach córais fuinnimh atá neamhspleách ar thríú 

3 IO C , , lch. .
4 IO C , , lch. .
5 Seasamh Pharlaimint na hEorpa an …
6 Teachtaireacht ón gCoimisiún COM/2019/640 final, An Comhaontú Glas don Eoraip.
7 Rialachán (AE) 2021/1119 ó Pharlaimint na hEorpa agus ón gComhairle an 30 Meitheamh 2021 lena 
mbunaítear an creat chun aeráidneodracht a bhaint amach agus lena leasaítear Rialacháin (CE) Uimh. 401/2009 
agus (AE) 2018/1999 (‘An Dlí Aeráide Eorpach’), IO L 243, 9.7.2021, lch. 1.

tíortha a bhaint amach, ba cheart don Aontas díriú ar dhlús a chur leis an aistriú glas 
agus ar bheartas fuinnimh a áirithiú lena laghdaítear an spleáchas ar bhreoslaí 
iontaise allmhairithe agus lena mbunaítear praghsanna cothroma agus inacmhainne 
do shaoránaigh agus d’fhiontair an Aontais i ngach earnáil den gheilleagar.

 ▌ 

(4) Is príomhbhacainn iad nósanna imeachta riaracháin fada roimh infheistíochtaí i bhfoinsí 
fuinnimh in-athnuaite agus sa bhonneagar gaolmhar. I measc na mbacainní sin, tá 
castacht na rialacha is infheidhme maidir le suíomhanna a roghnú agus údaruithe 
riaracháin le haghaidh tionscadal, lena n-áirítear srianta féideartha a bhaineann le 
tábhacht láithreán áirithe ó thaobh staire de, castacht agus fad an mheasúnaithe ar 
thionchair na dtionscadal ar an gcomhshaol, agus saincheisteanna a bhaineann le 
ceangal leis na gréasáin fuinneamh ghaolmhara, srianta maidir le sonraíochtaí 
teicneolaíochta a oiriúnú le linn an nós imeachta um dheonú ceadanna, nó 
saincheisteanna foirne na n-údarás deonaithe ceadanna nó oibreoirí na n-eangaí. Chun 
dlús a chur leis an luas ag a gcuirtear tionscadail fuinnimh in-athnuaite in úsáid, is 
iomchuí rialacha a ghlacadh lena ndéanfaí na próisis deonaithe ceadanna a shimpliú 
agus a ghiorrú, agus glacadh sóisialta úsáid an fhuinnimh inathnuaite á chur san 
áireamh. 

(5) Maidir leis na ceanglais chun na nósanna imeachta riaracháin maidir le húdarú gléasraí 
fuinnimh in-athnuaite a shimpliú, le Treoir (AE) 2018/2001 déantar na ceanglais sin a 
chuíchóiriú trí rialacha a thabhairt isteach maidir le heagrú agus uasfhad na coda 
riaracháin den phróiseas deonaithe ceadanna le haghaidh tionscadail fuinnimh in-
athnuaite, lena gcumhdaítear le gach cead ábhartha go gceadófaí gléasraí a thógáil, a 
athchumhachtú agus a oibriú, agus lena gcumhdaítear ceangal na ngléasraí sin leis an 
eangach. 

(6) Tá gá leis na próisis riaracháin deonaithe ceadanna do ghléasraí fuinnimh in-athnuaite 
agus a mbonneagar gaolmhar, lena n-áirítear naisc ghréasáin, a shimpliú agus a 
ghiorrú a thuilleadh, ar bhealach comhordaithe agus comhchuibhithe chun a áirithiú go 
mbainfidh an tAontas a spriocanna uaillmhianacha aeráide agus fuinnimh le haghaidh 
2030 amach mar aon leis an gcuspóir maidir le haeráidneodracht faoi 2050, agus 
prionsabal na neamhdhíobhála den Chomhaontú Glas don Eoraip á chur san áireamh 
san am céanna. Trí sprioc-amanna níos giorra agus níos soiléire a thabhairt isteach do 
chinntí atá le glacadh ag na húdaráis inniúla maidir le húdarú a eisiúint do shuiteálacha 
fuinnimh in-athnuaite bunaithe ar iarratas comhlánaithe, cuirfear dlús le himscaradh 
tionscadal fuinnimh in-athnuaite. Is iomchuí, áfach, idirdhealú a dhéanamh idir 
tionscadail i limistéir atá an-oiriúnach d’imscaradh tionscadal fuinnimh in-athnuaite, ar 
féidir sprioc-amanna a chuíchóiriú go háirithe le haghaidh na limistéar sin (limistéir 
luasghéaraithe athnuaiteán), agus tionscadail atá lonnaithe lasmuigh de na limistéir sin. 

(7) I measc cuid de na saincheisteanna is coitianta a mbíonn ar thionscnóirí tionscadal 
fuinnimh in-athnuaite aghaidh a thabhairt orthu, tá saincheisteanna a bhaineann le 
nósanna imeachta casta fada riaracháin, ceadaithe agus nasctha eangaí a bhunaítear 
ar an leibhéal náisiúnta nó ar an leibhéal réigiúnach agus easpa foirne agus saineolais 
teicniúil in údaráis cheadaithe chun measúnú a dhéanamh ar thionchar na dtionscadal 
atá beartaithe ar an gcomhshaol. Dá bhrí sin, is iomchuí gnéithe áirithe a bhaineann leis 

an gcomhshaol de na nósanna imeachta um dheonú ceadanna agus de na próisis 
deonaithe ceadanna le haghaidh tionscadail fuinnimh in-athnuaite a chuíchóiriú.

(7a) Bíonn tionchar díréireach ag nósanna imeachta riaracháin atá casta, fada agus 
doiléir ar shaoránaigh, ar údaráis áitiúla agus ar FBManna, ag gníomhú dóibh mar 
fhéintomhaltóirí fuinnimh inathnuaite ina n-aonar nó trí chomhbhailitheoirí agus 
pobail fuinnimh in-athnuaite. Is minic, go háirithe, easpa taithí nó saineolais, easpa 
acmhainní airgeadais agus easpa acmhainní daonna chun na próisis cheadaithe agus 
nascachta eangaí a láimhseáil is cúis leis sin. Is gá é a dhéanamh níos éasca do 
ghníomhaithe neamhghairmiúla agus neamhthráchtála sa mhargadh an próiseas a 
láimhseáil chun ceaduithe ábhartha a fháil. Ba cheart é sin a éascú trí shimpliú, i 
gcás inar gá, chomh maith le fuinneoga tiomnaithe i gcás nach bhfuil an 
acmhainneacht chéanna ag na gníomhaithe sin agus atá ag rannpháirtithe margaidh 
gairmiúla eile a bhfuil acmhainní maithe acu. Ba cheart go léireofaí le pleanáil agus 
mapáil il-leibhéil chomhtháite an fhuinnimh in-athnuaite an phleanáil agus an 
mhapáil a dhéantar ar an leibhéal áitiúil agus réigiúnach agus ba cheart riachtanais 
mheasta foirne, oiliúna, mhaoinithe agus theicniúla na n-údarás deonaithe ceadanna 
a shainaithint leo freisin.

(8) Ba cheart tacú le cur i bhfeidhm céimneach níos tapúla tionscadal fuinnimh in-athnuaite 
trí phleanáil il-leibhéil chomhtháite agus mapáil fuinnimh in-athnuaite arna 
ndéanamh ag na Ballstáit i gcomhchoibhneas struchtúrtha leis na húdaráis áitiúla agus 
réigiúnacha. Ba cheart do na Ballstáit na limistéir talún, dromchla, fodhromchla agus 
farraige a shainaithint, ar limistéir iad is gá chun gléasraí a shuiteáil chun fuinneamh a 
ghiniúint ó fhoinsí in-athnuaite ionas go mbeidh siad in ann a rannchuidithe náisiúnta a 
chomhlíonadh i dtreo sprioc athbhreithnithe 2030 maidir le fuinneamh in-athnuaite a 
leagtar amach in Airteagal 3(1) de Threoir (AE) 2018/2001 chomh maith leis na 
fospriocanna a leagtar amach in Airteagail 15a, 22a, 23(1), 24(4) agus 25(1) de 
Rialachán (AE) 2021/1119 agus an cuspóir aeráidneodrachta a leagtar amach in 
Airteagal 2 de.  Ba cheart do na limistéir sin a bheith ag teacht le conairí measta na 
mBallstát mar aon leis an toilleadh iomlán suiteáilte atá beartaithe agus ba cheart iad a 
shainaithint leis an teicneolaíocht fuinnimh in-athnuaite atá leagtha amach i bpleananna 
náisiúnta ▌ fuinnimh agus aeráide na mBallstát arna nuashonrú de bhun Airteagal 14 
de Rialachán (AE) 2018/1999. Agus na limistéir dhromchla talún, fodhromchla talún 
agus farraige á sainaithint, ba cheart go gcuirfí san áireamh infhaighteacht na n-
acmhainní fuinnimh in-athnuaite agus an poitéinseal a bhaineann leis na limistéir 
éagsúla talún agus farraige le haghaidh táirgeadh fuinnimh in-athnuaite trí na 
teicneolaíochtaí éagsúla, an t-éileamh fuinnimh foriomlán réamh-mheasta agus i 
réigiúin éagsúla Ballstáit, agus éifeachtúlacht fuinnimh agus córas á cur san áireamh, 
agus infhaighteacht an ghréasáin fuinnimh agus an bhonneagair eangaí ábhartha, 
saoráidí stórála fuinnimh, lena n-áirítear stóráil theirmeach, agus uirlisí solúbthachta 
eile, agus aird á tabhairt ar an acmhainneacht is gá chun freastal ar mhéid an fhuinnimh 
in-athnuaite atá ag méadú, ar an acmhainneacht a bhaineann le saoránaigh a bheith 
rannpháirteach go gníomhach sa chóras fuinnimh, ag gníomhú dóibh mar 
fhéintomhaltóirí fuinnimh inathnuaite ina n-aonar nó trí chomhbhailitheoirí agus 
pobail fuinnimh. Ina theannta sin, ba cheart do na Ballstáit a áirithiú, maidir leis na 
ceadanna riaracháin chun gléasraí a thógáil, a athchumhachtú agus a oibriú chun 
fuinneamh a tháirgeadh ó fhoinsí inathnuaite dá dtagraítear in Airteagal 16(1) agus 
(2), go measfar gur cinntí críochnaitheacha iad ar thoradh nós imeachta an údaráis 

inniúil nó na n-údarás inniúil maidir le húsáid talún a chinneadh don limistéar ina 
mbeidh na gléasraí sin suite. 

(9) Ba cheart do na Ballstáit na limistéir sin atá an-oiriúnach le haghaidh forbairt tionscadal 
fuinnimh in-athnuaite a ainmniú mar limistéir luasghéaraithe athnuaiteán, ar 
tionscadail iad lena n-úsáidtear teicneolaíochtaí éagsúla agus ar limistéir iad nach 
meastar go mbeidh tionchar mór ag imscaradh na gcineálacha sonracha foinsí fuinnimh 
in-athnuaite ar an gcomhshaol agus ar shábháilteacht bia ó thaobh táirgeadh 
talmhaíochta de. Ba cheart go mbeadh na limistéar luasghéaraithe athnuaiteán 
oiriúnach go háirithe chun gléasraí a shuiteáil chun fuinneamh ó fhoinsí inathnuaite 
a tháirgeadh. Mar sin féin, ba cheart gléasraí dócháin bithmhaise a eisiamh ó na 
limistéar luasghéaraithe athnuaiteán, cé is moite de shuiteálacha atá suite i réigiún 
forimeallach dá dtagraítear in Airteagal 349 CFAE, i gcás ina bhféadfaí eisceachtaí 
a chur san áireamh de bharr riachtanas sonrach. Agus na limistéar luasghéaraithe 
athnuaiteán á n-ainmniú, ba cheart do na Ballstáit limistéir faoi chosaint a sheachaint a 
mhéid is féidir agus ba cheart dóibh pleananna athchóirithe a mheas. Ba cheart limistéar 
luasghéaraithe athnuaiteán a bhunú le haghaidh tuirbíní gaoithe agus gléasraí 
gréine ar a laghad agus d’fhéadfaí iad a bhunú le haghaidh gléasraí táirgthe 
bithmheatáin.  Féadfaidh na Ballstáit limistéir luasghéaraithe athnuaiteán a bhaineann 
go sonrach le cineál gléasra fuinnimh in-athnuaite amháin nó níos mó a ainmniú agus 
ba cheart dóibh an cineál nó na cineálacha fuinnimh in-athnuaite atá oiriúnach lena 
tháirgeadh nó lena dtáirgeadh i ngach limistéar luasghéaraithe athnuaiteán a léiriú. 

(9a) Ní mór tús áite a thabhairt do tháirgeadh bia ar tháirgeadh fuinnimh agus níor cheart 
táirgeadh fuinnimh a bheith ina chúis le laghdú ar tháirgeadh bia ná ar tháirgeacht 
barr, ach is féidir leis an dá ghníomhaíocht cómhaireachtáil le chéile agus ba cheart 
dóibh sineirgí a shaothrú. Chun é sin a dhéanamh, tá sé riachtanach táirgeadh 
fuinnimh in-athnuaite den uile chineál a éascú, in áiteanna a bhfuil rochtain éasca 
ag feirmeoirí orthu, agus i gcomhréir le riachtanais na feirme. Ní mór do na Ballstáit 
gan talamh feirme táirgiúil, limistéir thalmhaíochta ina dtáirgtear táirgí agraibhia ar 
ardchaighdeán agus táirgí a bhfuil nasc speisialta acu leis an tírdhreach áitiúil agus 
leis an gcultúr áitiúil a ainmniú mar na limistéir luasghéaraithe. Ba cheart saothrú 
foinsí fuinnimh in-athnuaite, amhail táirgeadh bithmheatáin, a spreagadh i limistéir 
atá buailte le láithreáin talmhaíochta, eadhon atá gar do thalamh feirme agus do 
láithreáin ar an bhfeirm, agus i limistéir neamhthalmhaíochta atá lonnaithe ar 
thalamh feirme. Mar thosaíocht, ba cheart go mbeadh na limistéir luasghéaraithe gar 
d’úsáideoirí deiridh nó do limistéir ina bhfuil bonneagair atá ann cheana agus ar 
láithreáin inar féidir sruthanna iarmharacha nó dramhaíl talmhaíochta a úsáid le 
haghaidh táirgeadh fuinnimh in-athnuaite.

(10) Le Treoir 2001/42/CE ó Pharlaimint na hEorpa agus ón gComhairle8 leagtar síos 
measúnuithe comhshaoil mar uirlis thábhachtach chun cúrsaí comhshaoil a 
chomhtháthú in ullmhú agus i nglacadh na bpleananna agus na gclár. Chun limistéir 
luasghéaraithe athnuaiteán a ainmniú, ba cheart do na Ballstáit plean nó pleananna a 
ullmhú lena gcuimsítear sainaithint na limistéar agus na rialacha agus bearta maolaithe 
is infheidhme nó na tionscadail atá lonnaithe i ngach limistéir luasghéaraithe 

8 Treoir 2001/42/CE ó Pharlaimint na hEorpa agus ón gComhairle an 27 Meitheamh 2001 maidir le 
measúnú ar éifeachtaí pleananna agus clár áirithe ar an gcomhshaol.

athnuaiteán. Ba cheart méid na limistéar sin a bheith comhchuimseach leis na 
cuspóirí maidir le fuinneamh in-athnuaite agus na fospriocanna a leagtar amach i 
dTreoir (AE) 2018/2001 agus sna pleananna náisiúnta fuinnimh agus aeráide mar a 
tugadh iad cothrom le dáta de bhun Airteagal 14 Rialachán (AE) 2018/1999. 
Féadfaidh na Ballstáit plean aonair amháin a ullmhú le haghaidh gach limistéar 
luasghéaraithe athnuaiteán agus gach teicneolaíocht, nó pleananna a bhaineann le 
teicneolaíochtaí sonracha a ullmhú lena sainaithnítear limistéar luasghéaraithe 
athnuaiteán amháin nó níos mó. Ba cheart gach plean a bheith faoi réir measúnú 
comhshaoil a dhéantar i gcomhréir leis na coinníollacha a leagtar amach i dTreoir 
2001/42/CE chun measúnú a dhéanamh ar thionchair gach teicneolaíochta in-athnuaite 
ar na limistéir ábhartha arna n-ainmniú sa phlean sin. Trí mheasúnú comhshaoil a 
dhéanamh i gcomhréir le Treoir 2001/42/CE chun na críche sin, chuirfí ar chumas na 
mBallstát cur chuige níos comhtháite agus níos éifeachtúla a bheith acu maidir le 
pleanáil agus chun cúrsaí comhshaoil a chur san áireamh ag céim luath sa phróiseas 
pleanála ar leibhéal straitéiseach. Rannchuideodh an méid sin le dlús a chur le 
himscaradh na bhfoinsí éagsúla fuinnimh in-athnuaite ar bhealach ní ba thapa agus ní 
ba chuíchóirithe agus tionchair dhiúltacha na dtionscadal sin ar an gcomhshaol á n-
íoslaghdú san am céanna. 

(11) Tar éis an phlean nó na bpleananna lena n-ainmnítear limistéir luasghéaraithe 
athnuaiteán, ba cheart do na Ballstáit faireachán a dhéanamh ar éifeachtaí móra chur 
chun feidhme an phlean nó na bpleananna ar an gcomhshaol chun, inter alia, éifeachtaí 
díobhálacha a shainaithint ag céim luath ▌, agus chun a bheith in ann gníomh feabhais 
iomchuí a dhéanamh, i gcomhréir le Treoir 2001/42/CE. 

(12) Maidir le forálacha Choinbhinsiún Choimisiún Eacnamaíochta na Náisiún Aontaithe 
don Eoraip (UNECE) maidir le Rochtain ar Fhaisnéis, Rannpháirtíocht Phoiblí i 
gCinnteoireacht agus Rochtain ar Cheartas i gCúrsaí Comhshaoil9 (‘Coinbhinsiún 
Aarhus’) a mhéid a bhaineann le rochtain ar fhaisnéis, rannpháirtíocht phoiblí i 
gcinnteoireacht agus rochtain ar cheartas i gcúrsaí comhshaoil, leanann na forálacha sin, 
go háirithe na forálacha a bhaineann le rannpháirtíocht phoiblí agus rochtain ar cheartas, 
de bheith infheidhme.

(12a) Chun an glacadh atá ag an bpobal le tionscadail fuinnimh in-athnuaite a mhéadú 
agus cumhacht a thabhairt do na saoránaigh agus pobail áitiúla a gcuid fuinnimh 
féin a ghiniúint agus a ídiú, ba cheart do na Ballstáit bearta iomchuí a dhéanamh 
chun na saoránaigh a chur ar an eolas go cuí faoi thionscadail nua agus chun a 
rannpháirt sna tionscadail sin a chur chun cinn agus a éascú chomh maith céanna, 
inter alia, trí phobail fuinnimh in-athnuaite.

(13) Ba cheart é a bheith mar aidhm ag ainmniú na limistéar luasghéaraithe athnuaiteán a 
áirithiú gur leor an táirgeadh fuinnimh in-athnuaite ó na limistéir sin, in éineacht le 
gléasraí fuinnimh in-athnuaite atá ann cheana, gléasraí fuinnimh in-athnuaite lasmuigh 
de na limistéir sin agus sásraí comhair a bheidh ann amach anseo chun rannchuidiú na 
mBallstát a chomhlíonadh i ndáil le sprioc an Aontais maidir le fuinneamh in-athnuaite 
a leagtar amach in Airteagal 3(1) de Threoir (AE) 2018/2001. 

9 Cinneadh 2005/370/CE ón gComhairle an 17 Feabhra 2005 maidir le tabhairt i gcrích, thar ceann an 
Chomhphobail Eorpaigh, an Choinbhinsiúin maidir le rochtain ar fhaisnéis, rannpháirtíocht phoiblí i 
gcinnteoireacht agus rochtain ar cheartas i gcúrsaí comhshaoil, (IO L 124, 17.5.2005, lch. 1).  

(14) Sna limistéir luasghéaraithe athnuaiteán ainmnithe, i ndáil le tionscadail fuinnimh in-
athnuaite a chomhlíonann na rialacha agus na bearta a shainaithnítear sa phlean nó sna 
pleananna arna ullmhú nó arna n-ullmhú ag na Ballstáit, ba cheart do na tionscadail sin 
tairbhiú den toimhde nach bhfuil éifeachtaí móra acu ar an gcomhshaol. Dá bhrí sin, ba 
cheart díolúine a bheith ann ón ngá measúnú sonrach a dhéanamh ar an tionchar ar an 
gcomhshaol ag leibhéal na dtionscadal de réir bhrí Threoir 2011/92/AE ó Pharlaimint 
na hEorpa agus ón gComhairle10, cé is moite de thionscadail ar dócha go mbeidh 
éifeachtaí móra acu ar an gcomhshaol i mBallstát eile nó i gcás ina n-iarrann Ballstát ar 
dócha go ndéanfaí difear mór dó an méid sin. Ba cheart do na hoibleagáidí faoi 
Choinbhinsiún UNECE Espoo maidir le measúnú ar an tionchar ar an gcomhshaol i 
gcomhthéacs trasteorann an 25 Feabhra 1991 leanúint de bheith infheidhme maidir leis 
na Ballstáit inar dócha go mbeidh tionchar mór trasteorann ag an tionscadal i dtríú tír.

(15) Le hainmniú na limistéar luasghéaraithe athnuaiteán, ba cheart do ghléasraí fuinnimh 
in-athnuaite, a gceangal leis an eangach mar aon le saoráidí comhshuite stórála fuinnimh 
a bheith in ann tairbhiú den intuarthacht agus de nósanna imeachta riaracháin 
cuíchóirithe. Go sonrach, ba cheart do thionscadail atá lonnaithe i limistéir 
luasghéaraithe athnuaiteán tairbhiú de nósanna imeachta riaracháin brostaithe, lena n-
áirítear comhaontú intuigthe i gcás nach dtugann an t-údarás inniúil freagra maidir le 
céim riaracháin faoin sprioc-am arna leagan síos, ach amháin i gcás ina bhfuil an 
tionscadal sonrach faoi réir measúnú tionchair ar an gcomhshaol. Ba cheart do na 
tionscadail sin tairbhiú freisin de sprioc-amanna a bhfuil teorainn shoiléir leo agus de 
dheimhneacht dhlíthiúil a mhéid a bhaineann leis an toradh a mheastar a bheidh ar an 
nós imeachta. Tar éis d’iarratais a bheith déanta ar thionscadail i limistéar 
luasghéaraithe athnuaiteán, ba cheart do na Ballstáit scagadh tapa a dhéanamh ar na 
hiarratais sin agus é d’aidhm acu a shainaithint más dócha go n-eascróidh éifeachtaí 
díobhálacha móra gan choinne as aon cheann de na tionscadail sin i bhfianaise 
íogaireacht chomhshaoil an limistéir gheografaigh ina bhfuil siad lonnaithe, ar éifeachtaí 
iad nár sainaithníodh le linn measúnú comhshaoil ar an bplean nó ar na pleananna lena 
n-ainmnítear limistéir luasghéaraithe athnuaiteán a dhéantar i gcomhréir le Treoir 
2001/42/CE. Ag deireadh an phróisis scagtha sin ba cheart a mheas go bhfuil na 
tionscadail uile atá lonnaithe i limistéir luasghéaraithe athnuaiteán formheasta. Níor 
cheart do na Ballstáit tionscadal a chur faoi réir measúnú comhshaoil i gcomhréir le 
Treoir 2011/92/CE agus, i gcás inarb ábhartha, Treoir 92/43/CEE11 ach amháin má tá 
fianaise shoiléir ag na Ballstáit lena meas gur dócha go n-eascróidh éifeachtaí 
díobhálacha móra gan choinne as an tionscadal sonrach sin agus tar éis údar a thabhairt 
leis an gcinneadh sin. Ós rud é gur gá dlús a chur le himscaradh foinsí fuinnimh in-
athnuaite, ba cheart an measúnú sin a dhéanamh laistigh de 6 mhí. 

 (15a) Thoiligh na Ballstáit go bhforbrófaí líonra Eorpach comhtháiteach Natura 2000 trí 
láithreáin leormhaithe a bhfuil tábhacht Chomhphobail leo de bhun Airteagal 4(2) 
de Threoir 92/43/CEE agus na Limistéir faoi Chosaint Speisialta arna n-ainmniú faoi 
Threoir 2009/147/CE12 a mholadh don Choimisiún. Ba cheart do na Ballstáit a 
áirithiú nach ndéanfar láithreáin atá ar a liosta náisiúnta ar bhonn na gcritéar 

10 Treoir 2011/92/AE ó Pharlaimint na hEorpa agus ón gComhairle an 13 Nollaig 2011 maidir le measúnú 
a dhéanamh ar éifeachtaí tionscadal poiblí agus príobháideach áirithe ar an gcomhshaol.
11 Treoir 92/43/CEE ón gComhairle an 21 Bealtaine 1992 maidir le gnáthóga nádúrtha agus fauna agus 
flora fiáine a chaomhnú (IO L 206, 22.7.1992).
12 Treoir 2009/147/CE ó Pharlaimint na hEorpa agus ón gComhairle an 30 Samhain 2009 maidir le 

héin fhiáine a chaomhnú (IO L 20, 26.1.2010, lch. 7).

eolaíoch a leagtar síos i dTreoir 2009/147/CE agus i dTreoir 92/43/CEE a ainmniú 
mar limistéir luasghéaraithe athnuaiteán, cé is moite de dhromchlaí saorga agus 
tógtha atá lonnaithe sna láithreáin sin amhail díonta, limistéir pháirceála nó 
bonneagar iompair.

(16) Ós rud é gur gá dlús a chur le himscaradh foinsí fuinnimh in-athnuaite, níor cheart do 
shainaithint na limistéar luasghéaraithe athnuaiteán cosc a chur ar shuiteáil tionscadal 
fuinnimh in-athnuaite atá ar siúl faoi láthair nó suiteálacha a dhéanfar amach anseo i 
ngach limistéar atá ar fáil maidir le himscaradh fuinnimh in-athnuaite. Ba cheart do na 
tionscadail sin leanúint de bheith faoi réir na hoibleagáide measúnú a dhéanamh ar an 
tionchar ar an gcomhshaol i gcomhréir le Treoir 2011/92/AE agus ba cheart do na 
tionscadail a bheith faoi réir na nósanna imeachta dá bhforáiltear maidir le tionscadail 
fuinnimh in-athnuaite atá lonnaithe lasmuigh de limistéir luasghéaraithe athnuaiteán. 
Chun dlús a chur le ceadú ar an leibhéal is gá chun an sprioc maidir le fuinneamh in-
athnuaite a leagtar amach i dTreoir (AE) 2018/2001 a bhaint amach, ba cheart freisin na 
nósanna imeachta is infheidhme maidir le tionscadail lasmuigh de limistéir 
luasghéaraithe athnuaiteán a shimpliú agus a chuíchóiriú mar aon le sprioc-amanna 
uasta soiléire a thabhairt isteach le haghaidh gach céim den nós imeachta, lena n-áirítear 
measúnuithe tiomnaithe comhshaoil in aghaidh an tionscadail.

(17) Trí úsáidí iomadúla a bhaint as an spás le haghaidh táirgeadh fuinnimh in-athnuaite agus 
úsáidí eile talún agus farraige (amhail táirgeadh bia nó caomhnú an dúlra nó athchóiriú), 
maolaítear baic maidir le húsáid na talún nó na farraige. Sa chomhthéacs sin, is uirlis 
bhunriachtanach í an phleanáil spásúil chun sineirgí maidir le húsáid talún agus 
farraige a shainaithint agus a threorú ag céim luath. Maidir le húsáidí iomadúla na 
limistéar a shainaithnítear mar thoradh ar na bearta pleanála spásúla arna nglacadh, ba 
cheart do na Ballstáit na húsáidí iomadúla sin a fhiosrú, a chumasú agus a chur chun 
cinn. 

(18) D’fhéadfadh sé go mbeadh marú agus corraí éan agus speiceas eile atá faoi chosaint faoi 
Threoir 92/43/CEE nó faoi Threoir 2009/147/CE ó am go chéile mar thoradh ar thógáil 
agus ar oibriú gléasraí fuinnimh in-athnuaite. Mar sin féin, ní mheasfaí gur marú nó 
corraí d’aon ghnó iad an marú ná an corraí sin de réir bhrí na dTreoracha sin má ghlac 
an tionscadal, le linn a thógála agus a oibrithe, bearta maolaithe iomchuí chun 
imbhualadh a sheachaint nó corraí a chosc, agus má dhéanann sé faireachán iomchuí 
chun éifeachtacht na mbeart sin a mheas agus, i bhfianaise na faisnéise arna mbailiú, má 
dhéanann sé bearta breise de réir mar is gá chun a áirithiú nach mbeidh aon tionchar 
diúltach mór ar phobal na speiceas lena mbaineann. 

(19) Anuas ar ghléasraí nua agus nuálacha fuinnimh in-athnuaite a shuiteáil, tá poitéinseal 
ag baint le gléasraí fuinnimh in-athnuaite atá ann cheana a athchumhachtú chun 
rannchuidiú le baint amach na spriocanna maidir le fuinneamh in-athnuaite. Ós rud é, 
de ghnáth, go suiteáiltear na gléasraí fuinnimh in-athnuaite atá ann cheana ar 
shuíomhanna a bhfuil poitéinseal mór acmhainne fuinnimh in-athnuaite ag baint leo, is 
féidir a áirithiú le hathchumhachtú go leanfar de na suíomhanna sin a úsáid agus san am 
céanna laghdófar an gá maidir le suíomhanna nua a ainmniú le haghaidh tionscadail 
fuinnimh in-athnuaite. Tá tairbhí breise ag baint le hathchumhachtú amhail an ceangal 
leis an eangach atá ann cheana, an dóchúlacht go mbeidh glacadh níos airde ann ón 
bpobal agus eolas ar na tionchair ar an gcomhshaol. Le hathchumhachtú tionscadal 
fuinnimh in-athnuaite tá athruithe ar thionscadail atá ann cheana nó leathnú na 
dtionscadal atá cheana i gceist ar leibhéil éagsúla. Ba cheart an próiseas deonaithe 

ceadanna maidir le tionscadail fuinnimh in-athnuaite a athchumhachtú, lena n-áirítear 
measúnuithe comhshaoil agus scagadh, a bheith teoranta do na tionchair a d’fhéadfadh 
a bheith ann mar thoradh ar an athrú nó ar an leathnú i gcomparáid leis an tionscadal 
bunaidh. 

(20) Le Treoir (AE) 2018/2001 tugtar isteach nósanna imeachta cuíchóirithe um dheonú 
ceadanna maidir le hathchumhachtú. Chun freastal ar an ngá atá ag méadú maidir le 
gléasraí fuinnimh in-athnuaite atá ann cheana a athchumhachtú agus chun leas iomlán a 
bhaint as na buntáistí a bhaineann leis sin, is iomchuí nós imeachta níos giorra fós a 
bhunú maidir le gléasraí fuinnimh in-athnuaite atá lonnaithe i limistéir luasghéaraithe 
athnuaiteán a athchumhachtú, lena n-áirítear nós imeachta scagtha níos giorra. Maidir 
le gléasraí fuinnimh in-athnuaite atá ann cheana agus atá lonnaithe lasmuigh de limistéir 
luasghéaraithe athnuaiteán, ba cheart do na Ballstáit próiseas deonaithe ceadanna 
simplithe agus pras a áirithiú, ar próiseas é nár cheart dul thar thréimhse 1 bhliain, agus 
prionsabal na neamhdhíobhála den Chomhaontú Glas don Eoraip á chur san áireamh 
san am céanna.

(21) Maidir le trealamh grianfhuinnimh a shuiteáil, mar aon le stóráil a bhaineann leis sin, 
lena n-áirítear stóráil chomhshuite theirmeach agus cumhachta, agus ceangal leis an 
eangach, i struchtúir atá ann cheana nó a bheidh ann amach anseo, ar struchtúir iad a 
cruthaíodh chun críoch eile seachas chun grianfhuinneamh a tháirgeadh cé is moite de 
dhromchlaí uisce saorga, amhail díonta, limistéir pháirceála, bóithre agus iarnróid, ní 
hábhair imní iad de ghnáth a bhaineann le húsáidí iomaíocha den spás nó le tionchar ar 
an gcomhshaol. Dá bhrí sin d’fhéadfadh na suiteálacha sin tairbhiú de nósanna imeachta 
um dheonú ceadanna atá níos giorra. 

(22) Tá foinsí fuinnimh in-athnuaite ríthábhachtach chun an t-athrú aeráide a chomhrac, 
praghsanna fuinnimh a laghdú, spleáchas an Aontais ar bhreoslaí iontaise a laghdú agus 
cinnteacht sholáthair an Aontais a áirithiú. Chun críocha reachtaíocht ábhartha an 
Aontais, sna measúnuithe riachtanacha de réir an cháis chun a fhionnadh i gcás áirithe 
cé acu atá leas poiblí sáraitheach ag baint le gléasra chun fuinneamh a tháirgeadh ó 
fhoinsí in-athnuaite, le ceangal an ghléasra sin leis an eangach, leis an eangach 
ghaolmhar féin nó leis na sócmhainní stórála nó nach bhfuil, ba cheart do na Ballstáit a 
mheas go bhfuil leas poiblí sáraitheach ag baint leis na gléasraí sin agus leis an 
mbonneagar gaolmhar agus gur chun leas na sábháilteachta agus na sláinte poiblí atá 
siad, ach amháin i gcás ina bhfuil fianaise shoiléir ann lena léirítear go bhfuil éifeachtaí 
díobhálacha móra ag na tionscadail sin ar an gcomhshaol nach féidir a mhaolú ná a 
chúiteamh. Trína mheas go bhfuil leas poiblí sáraitheach ag baint leis na gléasraí sin 
agus gur chun leas na sábháilteachta agus na sláinte poiblí atá siad, beidh na tionscadail 
sin in ann tairbhiú de mheasúnú simplithe. 

(23) Chun a áirithiú go gcuirfear chun feidhme na forálacha a leagtar síos sa Treoir seo ar 
bhealach rianúil éifeachtach, tacaíonn an Coimisiún leis na Ballstáit tríd an Ionstraim 
um Thacaíocht Theicniúil13 lena gcuirtear saineolas teicniúil saincheaptha ar fáil chun 
athchóirithe a cheapadh agus a chur chun feidhme, lena n-áirítear na hathchóirithe sin 
lena méadaítear úsáidí fuinnimh ó fhoinsí in-athnuaite, lena gcothaítear comhtháthú 
córas fuinnimh ar bhealach níos fearr, lena sainaithnítear limistéir shonracha atá an-
oiriúnach do shuiteáil gléasraí chun fuinneamh in-athnuaite a tháirgeadh, agus lena 

13 Rialachán (AE) 2021/240 ó Pharlaimint na hEorpa agus ón gComhairle an 10 Feabhra 2021 lena 
mbunaítear Ionstraim um Thacaíocht Theicniúil.

ndéantar an creat maidir le húdarú agus próisis deonaithe ceadanna le haghaidh 
tionscadail fuinnimh in-athnuaite a chuíchóiriú. Maidir leis an tacaíocht theicniúil, mar 
shampla, baineann sé leis an acmhainneacht riaracháin a neartú, na creataí reachtacha a 
chomhchuibhiú agus dea-chleachtais ábhartha a chomhroinnt. 

(23a) Ba cheart don Choimisiún foráil a dhéanamh freisin do chóras sonrach díolúintí ó 
threoirlínte maidir le Státchabhair chun a chur ar chumas na mBallstát cúnamh do 
thionscnaimh agus infheistíochtaí i bhfuinneamh in-athnuaite, fuinneamh 
féinghinte agus éifeachtúlacht fuinnimh a chalabrú go cuí.

(24) Ba cheart, dá bhrí sin, Treoir (AE) 2018/2001 a leasú dá réir. 

 ▌ 

(25a) Níor cheart go gcuirfeadh soláthar dreasachtaí grianfhuinnimh trí dheontais agus 
scéimeanna tacaíochta eile cosc ar fhuinneamh den sórt sin a dhíol ar an eangach ó 
fhoinsí príobháideacha, tráchtála agus talmhaíochta.

(25b) Is féidir ról lárnach a bheith ag earnáil na talmhaíochta in aistriú fuinnimh na 
gceantar tuaithe agus laistigh de phobail tuaithe, go háirithe i bhfianaise an táirgthe 
dhíláraithe. Níor cheart, dá bhrí sin, an fhéidearthacht grianfhuinneamh a 
tháirgeadh mar ghníomhaíocht thánaisteach a theorannú d’fhéintomhaltas, ach 
d’fhéadfaí é a mheas i gcomhcheangal, mar shampla, le cineálacha eile táirgthe. Ba 
cheart do na Ballstáit feirmeoirí a spreagadh, trí shásraí cistiúcháin spriocdhírithe, 
chun suiteálacha gréine ar an bhfeirm a imlonnú, go háirithe forbairt tionscadal 
agraighréine maidir le foirgnimh nua talmhaíochta, agus táirgeadh bithmheatáin 
chun go bhféadfar forbairt níos leithne a dhéanamh ar fhuinneamh in-athnuaite 
agus ioncam breise d’fheirmeoirí á áirithiú ag an am céanna. Tá ardacmhainneacht 
ag suiteálacha táirgthe fuinnimh ar fheirmeacha ar mhionscála chun ciorclaíocht ar 
an bhfeirm a mhéadú trí dhramhaíl agus sruthanna iarmharacha na feirme, amhail 
aoileach, a chlaochlú ina teas agus ina leictreachas, agus tá sé tábhachtach feirmeoirí 
a chur chun cinn agus a spreagadh chun infheistíocht a dhéanamh sna 
teicneolaíochtaí sin. Ba cheart treisiú na n-eangach i gceantair thuaithe a spreagadh 
go láidir ionas gur féidir le feirmeacha an rannchuidiú a d’fhéadfadh siad a 
dhéanamh leis an aistriú fuinnimh a bhaint amach trí tháirgeadh leictreachais 
dhíláraithe. Ba cheart tosaíocht a thabhairt do shuímh gheografacha ina bhfuil 
leibhéil arda ionradaíochta ós rud é gur acmhainn theoranta iad amhábhair le 
haghaidh painéil ghréine. Ina theannta sin, ba cheart d’fheirmeoirí agus dá n-
eagraíochtaí ionadaíocha a bheith rannpháirteach in ainmniú na limistéar 
luasghéaraithe.

▌  

▌  

▌ 

▌ 

(30) Ós rud é nach féidir leis na Ballstáit cuspóir na Treorach seo, eadhon astaíochtaí gás 
ceaptha teasa, spleáchas fuinnimh agus praghsanna fuinnimh a laghdú, a ghnóthú go 
leordhóthanach, ach gur fearr, de bharr fhairsinge na gníomhaíochta, é a ghnóthú ar 
leibhéal an Aontais, féadfaidh an tAontas bearta a ghlacadh, i gcomhréir le prionsabal 

na coimhdeachta mar a leagtar amach in Airteagal 5 den Chonradh ar an Aontas 
Eorpach. I gcomhréir le prionsabal na comhréireachta a leagtar amach san Airteagal sin, 
ní théann an Treoir seo thar a bhfuil riachtanach chun an cuspóir sin a ghnóthú. 

(31) I gcomhréir le Dearbhú Comhpháirteach Polaitiúil an 28 Meán Fómhair 2011 ó na 
Ballstáit agus ón gCoimisiún maidir le doiciméid mhíniúcháin14, ghlac na Ballstáit mar 
chúram orthu féin, i gcásanna a bhfuil údar cuí leo, doiciméad amháin nó níos mó a chur 
leis an bhfógra maidir lena mbearta trasuite, ar doiciméid iad lena mínítear an gaol idir 
codanna de threoir agus páirteanna comhfhreagracha na n-ionstraimí náisiúnta trasuite. 
Maidir leis an Treoir seo, measann an reachtóir go bhfuil údar cuí le doiciméid den sórt 
sin a tharchur, go háirithe tar éis an bhreithiúnais ón gCúirt Bhreithiúnais sa chás An 
Coimisiún v An Bheilg15 (cás C-543/17).

TAR ÉIS AN TREOIR SEO A GHLACADH:

Airteagal 1
Leasuithe ar Threoir (AE) 2018/2001

Leasaítear Treoir (AE) 2018/2001 mar a leanas:

(1) In Airteagal 2, cuirtear isteach an pointe seo a leanas ▌:

‘(9a) ciallaíonn ‘limistéar luasghéaraithe athnuaiteán’ suíomh sonrach, cé acu atá sé 
ar an talamh nó ar muir, ar suíomh é ar thug Ballstát tosaíocht dó mar shuíomh atá an-
oiriúnach chun dlús a chur le suiteáil gléasraí maidir le fuinneamh a ghiniúint ó 
fhoinsí in-athnuaite, seachas gléasraí dócháin bithmhaise, agus na sócmhainní is gá 
chun iad a cheangal leis an eangach agus le gréasáin fuinnimh ghaolmhara á gcur 
san áireamh;’

 ▌ 

(3) In Airteagal 15, cuirtear an mhír seo ▌a leanas isteach:

‘2a. Cuirfidh na Ballstáit tástáil ar theicneolaíochtaí nuálacha fuinnimh in-athnuaite chun 
cinn, lena n-áirítear teicneolaíochtaí táirgthe, comhroinnte agus stórála, i dtionscadail 
phíolótacha i bhfíorthimpeallacht, ar feadh tréimhse theoranta, i gcomhréir le reachtaíocht an 
Aontais is infheidhme agus coimircí iomchuí ag gabháil léi chun oibriú slán an chórais 
fuinnimh a áirithiú agus chun tionchair dhíréireacha ar fheidhmiú an mhargaidh inmheánaigh 
a sheachaint, agus déanfar an méid sin faoi mhaoirseacht an údaráis inniúil. Gan dochar 
d’Airteagal 17, áiritheoidh na Ballstáit go mbeidh an nós imeachta chun teicneolaíochtaí 
nuálacha fuinnimh in-athnuaite den sórt sin a cheadú ar a laghad chomh tapa agus a 
bhíonn sé i limistéir luasghéaraithe athnuaiteán.’
(4) Cuirtear an t-airteagal seo a leanas isteach:

‘Airteagal 15b
Mapáil agus pleanáil il-leibhéil chomhtháite ar na limistéir is gá le haghaidh 

14 IO C 369, 17.12.2011, lch. 14.
15 Breithiúnas ón gCúirt Bhreithiúnais an 8 Iúil 2019, An Coimisiún v An Bheilg, C-543/17, ECLI: EU: 
C:2019:573.

rannchuidithe náisiúnta i dtreo sprioc 2030 maidir le fuinnimh in-athnuaite agus i dtreo 
chuspóir na haeráidneodrachta

(1) Faoin ... [1 bhliain tar éis theacht i bhfeidhm na Treorach], déanfaidh na Ballstáit 
mapáil agus pleanáil il-leibhéil chomhtháite chun acmhainní fuinnimh in-
athnuaite a imscaradh ar a gcríoch iomlán i gcomhar leis na húdaráis 
ábhartha náisiúnta, réigiúnacha agus áitiúla uile chun an acmhainneacht 
intíre a shainaithint mar aon leis na limistéir talún, dromchla, fodhromchla 
agus farraige atá ar fáil lena n-imscaradh. Sainaithneoidh na Ballstáit freisin 
an toilleadh suiteáilte chomh maith leis na limistéir talún, dromchla, 
fodhromchla agus farraige is gá chun fuinneamh a tháirgeadh ó fhoinsí in-
athnuaite agus dá mbonneagar gaolmhar, amhail saoráidí eangaí agus stórála, 
lena n-áirítear teirmeastóráil, ionas go mbeidh siad in ann a rannchuidithe 
náisiúnta a chomhlíonadh i dtreo sprioc 2030 maidir le fuinneamh in-athnuaite i 
gcomhréir le hAirteagal 3 den Treoir seo chomh maith leis na fospriocanna a 
leagtar amach in Airteagail 15a, 22a, 23(1), 24(4) agus 25(1) de Rialachán 
(AE) 2021/1119 agus chun aeráidneodracht a bhaint amach faoi 2050 i 
gcomhréir le hAirteagal 2 de. Beidh na limistéir sin comhchuimseach le conairí 
measta na mBallstát mar aon leis an toilleadh iomlán suiteáilte atá beartaithe ag 
teicneolaíocht fuinnimh in-athnuaite a leagtar amach sna pleananna náisiúnta 
fuinnimh agus aeráide ▌, ar pleananna iad a tugadh cothrom le dáta de bhun 
Airteagail 14 agus 15(6) de Rialachán (AE) 2018/1999 chomh maith le 
pleananna spásúla muirí, lena n-áirítear na pleananna dá dtagraítear in 
Airteagal 8 de Threoir 2014/89/AE16. 

(2) Agus na limistéir dá dtagraítear i mír 1 á sainaithint, cuirfidh na Ballstáit an méid 
a leanas san áireamh: 

(a) infhaighteacht na n-acmhainní fuinnimh in-athnuaite agus an poitéinseal a 
bhaineann leis na teicneolaíochtaí éagsúla sna limistéir éagsúla talún agus 
farraige maidir le táirgeadh fuinnimh in-athnuaite; 

(b) an t éileamh fuinnimh náisiúnta agus réigiúnach atá réamh-mheasta, 
agus solúbthacht fhéideartha na freagartha gníomhaí ar an éileamh 
agus na gnóthachain éifeachtúlachta a bhfuiltear ag súil leo agus 
comhtháthú an chórais fuinnimh á gcur san áireamh; 

(c) infhaighteacht na ngréasán fuinnimh ábhartha, an bhonneagair eangaí, 
stórála agus uirlisí solúbthachta eile nó an poitéinseal maidir leis an 
mbonneagar eangaí nó an stóráil sin a chruthú nó a uasghrádú;

(ca) an poitéinseal a bhaineann le féintomhaltóirí fuinnimh in-athnuaite 
agus comhphobail fuinnimh in-athnuaite a bheith rannpháirteach, arna 
mheasúnú i gcomhréir le hAirteagail 21 agus 22;

(cb) torthaí na gcomhairliúchán poiblí oscailte, ionchuimsitheach agus 
éifeachtach, rannpháirtíocht na n-údarás áitiúil ábhartha, agus na 
ngeallsealbhóirí ábhartha uile, chun a áirithiú go gcuirfear tuairim an 
phobail san áireamh agus na réimsí dá dtagraítear in Airteagal 15b 
agus 15c á sainaithint;

16 Treoir 2014/89/AE ó Pharlaimint na hEorpa agus ón gComhairle an 23 Iúil 2014 lena mbunaítear 
creat do phleanáil spásúil mhuirí (IO L 257, 28.8.2014, lch. 135).

(cc) tionscadail fuinnimh in-athnuaite ar struchtúir shaorga nua a 
bhfuiltear ag súil leo amhail limistéir pháirceála, bóithre, iarnróid agus 
limistéir thionsclaíocha;

(cd) an fhorbairt thionsclaíoch agus an fhostaíocht a bhfuiltear ag súil leo 
agus a bhaineann le tionscadail in-athnuaite i bpobail áitiúla lena 
mbaineann.

(3) Tabharfaidh na Ballstáit fabhar d’úsáidí iomadúla na limistéar arna sainaithint 
mar thoradh ar an oibleagáid i mír 1 ar choinníoll go bhfuil suiteáil gléasraí 
maidir le fuinneamh a tháirgeadh ó fhoinsí in-athnuaite comhoiriúnach le 
húsáidí atá ann cheana féin.

(3a) Agus na limistéir talún, dromchla, fodhromchla agus farraige á sainaithint 
acu, ar limistéir iad is gá chun gléasraí maidir le fuinneamh a tháirgeadh ó 
fhoinsí in-athnuaite a shuiteáil iontu, úsáidfidh na Ballstáit sásra lena 
dtacófar leis an bhforbairt is gá i dtaca le gréasán téimh in-athnuaite agus le 
heangach cumhachta chun córas fuinnimh atá go hiomlán comhtháite a 
sholáthar. 

(3b) Má shainmhínítear gléasraí táirgthe bithmheatáin ar mhórscála ar bhonn 
náisiúnta mar shuiteálacha chun oibríochtaí aisghabhála dramhaíola a 
dhéanamh mar a liostaítear in Iarscríbhinn II, pointe (11), a ghabhann le 
Treoir 2008/98/CE, féadfaidh na Ballstáit na gléasraí sin a áireamh i bhfoinsí 
fuinnimh in-athnuaite agus na limistéir luasghéaraithe athnuaiteán á n-
ainmniú acu.

(3c) Déanfaidh na Ballstáit athbhreithniú agus nuashonrú go tréimhsiúil ar na 
limistéir dá dtagraítear i mír 1 den Airteagal seo, ar a laghad i gcomhthéacs 
nuashonrú na bpleananna náisiúnta fuinnimh agus aeráide de bhun 
Airteagal 14 de Rialachán (AE) 2018/1999.

(3d) Molfaidh na Ballstáit do na húdaráis áitiúla agus réigiúnacha conairí nó 
spriocanna a fhorbairt agus a chur chun feidhme maidir le fuinneamh in-
athnuaite a tháirgfidh cathracha, féintomhaltóirí fuinnimh in-athnuaite agus 
comhphobail fuinnimh in-athnuaite, agus tacóidh na Ballstáit leis na 
húdaráis sin an méid sin a bhaint amach.’ 

(5) Cuirtear an t-airteagal seo a leanas isteach:

‘Airteagal 15c
Limistéir luasghéaraithe athnuaiteán

(1) Faoin ... [2 bhliain tar éis theacht i bhfeidhm na Treorach], glacfaidh na Ballstáit, 
i gcomhar lena n-údaráis áitiúla agus réigiúnacha, plean nó pleananna lena n-
ainmneofar, laistigh de na limistéir dá dtagraítear in Airteagal 15b(1), limistéir 
luasghéaraithe athnuaiteán le haghaidh cineál amháin foinsí fuinnimh in-
athnuaite nó níos mó. Beidh méid na limistéar sin comhchuimseach leis na 
cuspóirí maidir le fuinneamh in-athnuaite agus na fospriocanna a leagtar 
amach sa Treoir seo agus sna pleananna náisiúnta fuinnimh agus aeráide a 
tugadh cothrom le dáta de bhun Airteagal 14 de Rialachán (AE) 2018/1999. 

Sa phlean nó sna pleananna lena n-ainmnítear na limistéir luasghéaraithe 
athnuaiteán, déanfaidh na Ballstáit an méid seo a leanas: 

(a) Limistéir talún agus farraige atá sách aonfhoirmeach a ainmniú, ar limistéir 
iad a mheastar nach mbeidh éifeacht mhór ag imscaradh na gcineálacha 
sonracha cineálacha fuinnimh in-athnuaite sin ar an gcomhshaol, i 
bhfianaise shaintréithe na críche a roghnaítear. Rannchuideoidh méid 
iomlán na limistéar talún agus farraige go suntasach leis na ceanglais 
spáis arna sainaithint i gcomhréir le hAirteagal 15b(1) den Treoir seo 
chun sprioc 2030 maidir le fuinneamh in-athnuaite a bhaint amach 
agus cuirfidh san áireamh é i bpleananna náisiúnta fuinnimh agus 
aeráide a tugadh cothrom le dáta de bhun Airteagal 14 de Rialachán 
(AE) 2018/1999. Agus an méid sin á dhéanamh ag na Ballstáit, déanfaidh 
siad mar a leanas: 

( tosaíocht a thabhairt do dhromchlaí saorga agus tógtha, amhail 
díonta agus aghaidheanna foirgneamh, limistéir bonneagair 
iompair agus a dtimpeallacht dhíreach, limistéir pháirceála, 
láithreáin ar an bhfeirm, láithreáin dramhaíola, láithreáin tionscail, 
mianaigh, agus, i gcás inarb iomchuí, dromchlaí saorga agus tógtha 
amhail láithreáin cóireála fuíolluisce uirbigh, lochanna saorga, 
dobharlaigh intíre nó taiscumair agus talamh díghrádaithe nach 
bhfuil inúsáidte don talmhaíocht;

(ii) láithreáin Natura 2000 agus páirceanna agus tearmainn dúlra, bealaí 
imirce sainaitheanta éan agus mamach farraige, de réir na sonraí 
is fearr atá ar fáil, conairí éiceolaíocha agus limistéir eile a 
shainaithnítear bunaithe ar mhapaí íogaireachta agus ar na huirlisí dá 
dtagraítear sa chéad phointe eile a eisiaimh seachas dromchlaí saorga 
agus tógtha atá lonnaithe sna limistéir sin amhail díonta, limistéir 
pháirceála nó bonneagar iompair.

(iii) na huirlisí agus na tacair sonraí iomchuí uile a úsáid, lena n-áirítear, 
i gcás inar gá, suirbhéanna sonracha allamuigh, chun na limistéir 
a shainaithint nach mbeadh tionchar mór ag na gléasraí fuinnimh in-
athnuaite ar an gcomhshaol iontu, lena n-áirítear mapáil íogaireachta 
fiadhúlra, agus aird á tabhairt ar na sonraí atá ar fáil i dtaca le 
líonra comhsheasmhach Natura 2000 a fhorbairt, atá 
leordhóthanach a mhéid a bhaineann leis na cineálacha gnáthóg 
agus na speicis faoi Threoir 92/43/CEE ón gComhairle,17 chomh 
maith leis na héin agus na láithreáin faoi Threoir 2009/147/CE ó 
Pharlaimint na hEorpa agus ón gComhairle18;

(iv) fáil réidh le baic riaracháin agus foireann dhea-oilte agus 
acmhainní riaracháin leordhóthanacha a chur ar fáil;

 (b) Rialacha iomchuí a leagan síos le haghaidh na limistéar luasghéaraithe 
athnuaiteán ainmnithe, lena n-áirítear maidir leis na bearta maolaithe atá 

17 Treoir 92/43/CEE ón gComhairle an 21 Bealtaine 1992 maidir le gnáthóga nádúrtha agus fauna 
agus flora fiáine a chaomhnú (IO L 206, 22.7.1992).

18 Treoir 2009/147/CE ó Pharlaimint na hEorpa agus ón gComhairle an 30 Samhain 2009 maidir le 
héin fhiáine a chaomhnú (IO L 20, 26.1.2010, lch. 7).

le glacadh i dtaca le gléasraí fuinnimh in-athnuaite a shuiteáil, saoráidí 
comhshuite stórála fuinnimh a shuiteáil, mar aon leis na sócmhainní is gá 
chun iad a cheangal leis an eangach, chun na tionchair dhiúltacha ar an 
gcomhshaol a d’fhéadfadh teacht chun cinn a sheachaint nó mura féidir é 
sin a dhéanamh, chun na tionchair dhiúltacha sin a laghdú go mór. 
Áiritheoidh na Ballstáit go gcuirfear bearta maolaithe iomchuí i bhfeidhm 
chun a áirithiú go ndéanfar na hoibleagáidí a leagtar síos in 
Airteagail 6(2) agus 12(1) de Threoir 92/43/CEE, Airteagal 5 de 
Threoir 2009/147/CEE agus Airteagal 4(1)(a)(i) de Threoir 2000/60/CE a 
chur chun feidhme agus chun meath a sheachaint agus dea-stádas nó 
dea-phoitéinseal éiceolaíoch a bhaint amach i gcomhréir le 
hAirteagal 4(1) de Threoir 2000/60/CE. Díreofar na rialacha sin ar 
shainiúlachtaí gach limistéar luasghéaraithe athnuaiteán sainaitheanta, 
ar an teicneolaíocht nó na teicneolaíochtaí fuinnimh in-athnuaite atá le 
himscaradh i ngach limistéar agus ar na tionchair shainaitheanta ar an 
gcomhshaol. De thoradh ar chomhlíontacht leis na rialacha sin agus cur 
chun feidhme na mbeart maolaithe iomchuí ag na tionscadail aonair, 
measfar nach sáraíonn na tionscadail na forálacha sin gan dochar do 
mhíreanna 4 agus 5 d’Airteagal 16a. I gcás nach ndearnadh tástáil 
fhorleathan ar bhearta maolaithe nua chun cosc a chur, a mhéid is féidir, 
ar mharú agus corraí speiceas atá faoi chosaint faoi Threoir 92/43/CEE ón 
gComhairle agus Treoir 2009/147/CEE, nó chun aon tionchar eile ar an 
gcomhshaol a chosc, a mhéid a bhaineann le héifeachtacht na mbeart nua 
sin, féadfaidh na Ballstáit a cheadú go n-úsáidfear iad i dtionscadal 
píolótach amháin nó i roinnt tionscadail phíolótacha ar feadh tréimhse 
theoranta, ar choinníoll go ndéanfar faireachán géar ar éifeachtacht na 
mbeart sin agus go nglacfar céimeanna láithreach má léirítear nach bhfuil 
siad éifeachtach. Féadfaidh na Ballstáit limistéir atá ainmnithe cheana 
maidir le gléasraí cumhachta gaoithe nó gréine a shuiteáil iontu a 
áireamh mar limistéir luasghéaraithe athnuaiteán ina bpleananna lena 
n-ainmnítear limistéir luasghéaraithe athnuaiteán, ar choinníoll go 
gcomhlíonann na pleananna spásúla atá ann cheana ceanglais 
Airteagal 15c.

Sa phlean míneoidh na Ballstáit an measúnú a rinneadh chun gach limistéar 
luasghéaraithe athnuaiteán ainmnithe a shainaithint ar bhonn na gcritéar a 
leagtar amach i bpointe (a) agus chun bearta maolaithe iomchuí a shainaithint.

(2) Sula nglacfar é nó iad, beidh an plean nó na pleananna lena n-ainmnítear na 
limistéir luasghéaraithe athnuaiteán faoi réir measúnú comhshaoil a dhéanfar i 
gcomhréir leis na coinníollacha a leagtar amach i dTreoir 2001/42/CE, agus▌, 
más dócha go mbeidh tionchair mhóra i gceist do láithreáin Natura 2000, beidh 
an plean nó na pleananna faoi réir an mheasúnaithe iomchuí i gcomhréir le 
hAirteagal 6(3) de Threoir 92/43/CEE. 

(2a) Agus na limistéir farraige dá dtagraítear in Airteagal 15b(1) á sainaithint, 
comhlíonfaidh ainmniú de bhun an Airteagail seo Treoir 2014/89/AE maidir 
le húsáid a bhaint as cur chuige atá bunaithe ar éiceachórais i leith na 
pleanála spásúla muirí agus láithreáin fuinnimh in-athnuaite á n-ainmniú 
acu. Le linn phróiseas na pleanála spásúla muirí, méadóidh na Ballstáit an 

spás atá ainmnithe le haghaidh táirgeadh fuinnimh in-athnuaite i gcomhréir 
leis na spriocanna aeráide le haghaidh 2030, 2040 agus 2050.

(3) Cuirfear an plean nó na pleananna lena n-ainmnítear limistéir luasghéaraithe 
athnuaiteán ar fáil don phobal, agus tabharfar cothrom le dáta iad ar bhonn 
leanúnach chun acmhainneacht nua a thaifeadadh, i bhfoirm leictreonach, 
agus déanfar iad a athbhreithniú go tréimhsiúil, ar a laghad i gcomhthéacs ▌na 
bpleananna náisiúnta fuinnimh agus aeráide a tugadh cothrom le dáta de bhun 
Airteagal 14 de Rialachán (AE) 2018/1999 agus sineirgí le Treoir 2014/89/AE 
á n-áirithiú.

(6) Cuirtear an méid seo a leanas in ionad Airteagal 16: 

‘Airteagal 16
Eagar agus príomhphrionsabail an phróisis deonaithe ceadanna

(1) Cumhdóidh an próiseas deonaithe ceadanna na ceadanna riaracháin ábhartha uile 
maidir le gléasraí chun fuinneamh a tháirgeadh ó fhoinsí in-athnuaite a thógáil, 
a athchumhachtú agus a oibriú, lena n-áirítear gléasraí cumhachta hibrideacha 
ina gcomhcheanglaítear foinsí éagsúla fuinnimh in-athnuaite, stóráil 
fuinnimh, lena n-áirítear saoráidí cumhachta agus teirmeacha, mar aon leis na 
sócmhainní atá riachtanach lena gceangal leis an eangach  agus chun 
athnuaiteáin a chomhtháthú i ngréasáin téimh agus fuaraithe.  Áireofar leis 
freisin ceadanna maidir le gréasáin fuinnimh ghaolmhara agus measúnuithe 
comhshaoil i gcás inar gá leo sin. Beidh an próiseas deonaithe ceadanna 
comhdhéanta de na nósanna imeachta uile ón tráth a n-admhaítear bailíocht an 
iarratais i gcomhréir le mír 2 go dtí go dtugann an t-údarás nó na húdaráis 
ábhartha fógra faoin gcinneadh críochnaitheach maidir le toradh an nós 
imeachta. 

(1a) Áiritheoidh na Ballstáit go mbeidh maoiniú foirne cáilithe, uas-sciliú agus 
athsciliú a n-údarás inniúil ar an leibhéal náisiúnta, réigiúnach agus áitiúil 
comhréireach le cur chun feidhme na riachtanas foriomlán maidir le 
fuinnimh in-athnuaite a shainaithnítear faoi Airteagal 15b den Treoir seo, 
agus leis an toilleadh suiteáilte atá beartaithe le haghaidh giniúint fuinnimh 
in-athnuaite dá bhforáiltear ina bpleananna náisiúnta fuinnimh agus aeráide, 
mar a tugadh iad cothrom le dáta de bhun Airteagal 14 de Rialachán 
(AE) 2018/1999.Cuirfidh na Ballstáit na táillí uile a bhaineann leis na próisis 
iarratais agus deonaithe ceadanna i leataobh chun foireann cháilithe a 
mhaoiniú tuilleadh agus acmhainneacht an údaráis ábhartha cheadaithe a 
fheabhsú. Soláthróidh na Ballstáit tacaíocht, lena n-áirítear tacaíocht 
theicniúil agus airgeadais, d’údaráis réigiúnacha agus áitiúla chun an 
próiseas deonaithe ceadanna a éascú.

(2) Tráth nach déanaí ná 14 lá oibre i gcás gléasraí atá lonnaithe i limistéir 
luasghéaraithe athnuaiteán agus 1 mhí i gcás gléasraí atá lonnaithe lasmuigh 
de limistéir luasghéaraithe athnuaiteán, tar éis an t-iarratas a fháil, déanfaidh 
an t-údarás inniúil an t-iarratas a bhailíochtú nó, mura bhfuil an fhaisnéis ar fad 
is gá chun iarratas a phróiseáil seolta ag an bhforbróir, iarrfaidh sé ar an 
bhforbróir iarratas comhlánaithe a chur isteach laistigh de 14 lá oibre ón iarraidh 

sin. Mura gcuirfidh an forbróir iarratas comhlánaithe isteach laistigh den sprioc-
am sin, féadfaidh an t-údarás inniúil an t-iarratas a dhiúltú i scríbhinn. I gcás 
diúltaithe, tabharfaidh an t-údarás inniúil údar lena chinneadh. Féadfaidh an 
forbróir iarratas nua a chur isteach arís tráth ar bith tar éis an diúltaithe sin. Is é 
an dáta ar a admhaíonn an t-údarás inniúil bailíocht an iarratais dáta tosaigh an 
phróisis deonaithe ceadanna. 

(3) Bunóidh nó ainmneoidh na Ballstáit pointe teagmhála amháin nó níos mó agus 
soláthróidh siad faisnéis i gcomhréir le hAirteagal 18(6). Treoróidh agus 
éascóidh na pointí teagmhála sin, ar iarraidh ón iarrthóir, an próiseas iomlán 
riaracháin maidir le hiarratas ar chead a dhéanamh agus maidir le cead a dheonú. 
Ní cheanglófar ar an iarratasóir teagmháil a dhéanamh le níos mó ná pointe 
teagmhála amháin don phróiseas ar fad. Treoróidh an pointe teagmhála an t-
iarrthóir tríd an bpróiseas riaracháin iarratais ar chead, lena n-áirítear na 
céimeanna a bhaineann leis an gcomhshaol, ar bhealach trédhearcach go dtí go 
ndéanfaidh na húdaráis fhreagracha cinneadh nó roinnt cinntí ag deireadh an 
phróisis, cuirfidh sé an fhaisnéis riachtanach uile ar fáil don iarrthóir agus, i gcás 
inarb iomchuí, tabharfaidh sé rannpháirt do na húdaráis riaracháin eile. 
Áiritheoidh an pointe teagmhála go gcomhlíonfar na sprioc-amanna maidir leis 
na nósanna imeachta um dheonú ceadanna a leagtar amach sa Treoir seo. Ligfear 
do na hiarrthóirí na doiciméid ábhartha a thíolacadh i bhfoirm dhigiteach. Faoin 
[2 bhliain tar éis theacht i bhfeidhm na Treorach] áiritheoidh na Ballstáit gur i 
bhformáid leictreonach a dhéantar na nósanna imeachta uile: Cuirfidh na 
Ballstáit faisnéis faoin bpróiseas deonaithe ceadanna ar fáil don phobal.

(4) Cuirfidh an pointe teagmhála lámhleabhar nósanna imeachta ar fáil d’fhorbróirí 
gléasraí na táirgeachta fuinnimh in-athnuaite agus cuirfidh sé an fhaisnéis sin ar 
fáil ar líne freisin, lena dtabharfar aghaidh go soiléir chomh maith ar thionscadail 
ar mionscála agus ar fhéintomhaltóirí fuinnimh in-athnuaite, ar phobail fuinnimh 
in-athnuaite, ar chomhthionscadail agus ar thionscadail aonair, lena dtabharfar 
cúnamh agus treoir dóibh tríd an bpróiseas riaracháin maidir le tacaíocht a fháil 
faoi na scéimeanna tacaíochta um fhuinneamh in-athnuaite. San fhaisnéis ar líne, 
tabharfar le fios an pointe teagmhála is ábhartha d’iarratas an iarrthóra. Má tá 
níos mó ná pointe teagmhála amháin ag Ballstát, tabharfar le fios san fhaisnéis 
ar líne an pointe teagmhála is ábhartha d’iarratas an iarrthóra.

(5) Áiritheoidh na Ballstáit go mbeidh rochtain éasca ag iarrthóirí ar nósanna 
imeachta simplí chun díospóidí a bhaineann leis na bpróisis deonaithe ceadanna 
a réiteach agus chun ceadanna a eisiúint maidir le gléasraí fuinnimh in-athnuaite 
a thógáil agus a oibriú lena n-áirítear, i gcás inarb infheidhme, sásraí réitigh 
díospóide malartacha. 

(6) Beidh feidhm ag na sprioc-amanna a leagtar síos in Airteagal 16a, 16b agus 16c 
gan dochar d’achomhairc, leigheasanna agus imeachtaí eile breithiúnacha os 
comhair cúirte nó binse, agus do shásraí réitigh díospóide malartacha, lena n-
áirítear nósanna imeachta gearáin, achomhairc agus leigheasanna 
neamhbhreithiúnacha, agus féadfar iad a shíneadh a fhad is a bheidh na nósanna 
imeachta sin ar siúl.

(7) Maidir le hachomhairc riaracháin agus bhreithiúnacha i gcomhthéacs tionscadail 
le haghaidh forbairt gléasra táirgthe fuinnimh in-athnuaite nó a cheangal 
gaolmhar leis an eangach agus na sócmhainní sin is gá chun forbairt a 

dhéanamh ar na líonraí bonneagair fuinnimh is gá chun foinsí in-athnuaite 
a chomhtháthú sa chóras mar a thuairiscítear i mír 1, lena n-áirítear iad siúd a 
bhaineann le gnéithe comhshaoil, áiritheoidh na Ballstáit go mbeidh siad faoi 
réir na nósanna imeachta riaracháin agus breithiúnacha is gasta atá ar fáil ar an 
leibhéal ábhartha náisiúnta, réigiúnach nó áitiúil.’

Leathnóidh an próiseas deonaithe ceadanna dá dtagraítear i mír 1, i gcás inar 
gá, chuig gach cead riaracháin ábhartha nuair a athróidh gléasraí 
tionsclaíocha go dtí fuinneamh in-athnuaite a úsáid.

(7a) Forbróidh an Coimisiún nósanna imeachta tuairiscithe do na Ballstáit chun 
measúnú a dhéanamh ar a gcleachtais cheadaithe, ar mheánfhad an nóis 
imeachta ceadaithe agus ar na hacmhainní daonna agus airgeadais atá 
tiomnaithe do chomhlíonadh na gceanglas ceadaithe a leagtar amach san 
Airteagal seo agus in Airteagail 16a agus 16b a áirithiú. 
Poibleofar measúnú an Choimisiúin. Féadfaidh an Coimisiún bearta 
ceartaitheacha a mholadh chun tacú leis na Ballstáit agus an nós imeachta 
ceadaithe á chur chun feidhme acu trí chúnamh a thabhairt dóibh a nósanna 
imeachta ceadaithe a athchóiriú agus a chuíchóiriú.

(7b) Beidh feidhm ag forálacha mhír 1 den Airteagal seo agus ag Airteagail 16a 
agus 16b freisin maidir leis an bpróiseas comhthreomhar deonaithe ceadanna 
d’fhorbróirí córas líonra i dtaca leis na sócmhainní fuinnimh gaolmhara is gá 
chun an gléasra fuinnimh in-athnuaite a chomhtháthú sa chóras chomh 
maith leis na sócmhainní is gá chun iad a nascadh leis an eangach, ar 
sócmhainní iad nach bhfuil comhtháite sa phróiseas deonaithe ceadanna faoi 
mhír 1 don ghléasra sonrach fuinnimh in-athnuaite. 

(7) Cuirtear an t-airteagal seo a leanas isteach:

Airteagal 16
An próiseas deonaithe ceadanna i limistéir luasghéaraithe athnuaiteán

(1) Áiritheoidh na Ballstáit nach rachaidh an próiseas deonaithe ceadanna dá 
dtagraítear in Airteagal 16(1) thar 9 mí le haghaidh tionscadal i limistéir 
luasghéaraithe athnuaiteán, lena n-áirítear a n-eilimintí gaolmhara líonra 
fuinnimh agus a gceangal leis an eangach. I gcás a bhfuil bonn cirt cuí leis ar an 
bhforas gurb ann d’imthosca urghnácha, féadfar síneadh suas le 3 mhí a chur leis 
an tréimhse bliana sin. Sa chás sin, cuirfidh na Ballstáit an forbróir ar an eolas 
go soiléir faoi na himthosca urghnácha a thug údar leis an síneadh.

(2) Maidir leis an bpróiseas deonaithe ceadanna le haghaidh gléasraí a 
athchumhachtú, lena n-áirítear na gléasraí sin a mhéadaíonn an acmhainneacht 
agus an gá atá le forbairtí gaolmhara líonra fuinnimh gan an limistéar áitithe a 
mhéadú, agus le haghaidh suiteálacha nua a bhfuil acmhainn leictreach níos lú 
ná 150 kW acu, saoráidí ▌stórála fuinnimh, lena n-áirítear fuinneamh leictreach 
agus teirmeach, mar aon lena gceangal leis an eangach, atá lonnaithe i limistéir 
luasghéaraithe athnuaiteán, ní rachaidh an próiseas deonaithe ceadanna sin thar 
6 mhí. I gcás a bhfuil bonn cirt cuí leis ar an bhforas gurb ann d’imthosca 
urghnácha, amhail ar fhorais cúiseanna sábháilteachta sáraitheacha i gcás ina 
mbíonn tionchar mór ag an tionscadal athchumhachtaithe ar an eangach nó ar 

acmhainn bhunaidh, ar mhéid nó ar fheidhmíocht na suiteála, is féidir síneadh 
suas le 3 mhí a chur leis an tréimhse 6 mhí sin. Cuirfidh na Ballstáit an forbróir 
tionscadail ar an eolas go soiléir faoi na himthosca urghnácha a thugann údar leis 
an síneadh. 

(3) Gan dochar do mhíreanna 4 agus 5 den Airteagal seo, de mhaolú ar 
Airteagal 4(2) de Threoir 2011/92/AE, pointe 6(b) d’Iarscríbhinn I maidir le 
giniúint hidrigine in-athnuaite agus pointí 3(a), (b), (d), (h), (i) agus 6(c) 
d’Iarscríbhinn II, ina n-aonar nó i gcomhar le pointe 13(a) den Treoir sin a mhéid 
a bhaineann le tionscadail fuinnimh in-athnuaite, iarratais nua ar ghléasraí 
fuinnimh in-athnuaite, lena n-áirítear gléasraí giniúna ina dtugtar cineálacha 
éagsúla fuinnimh in-athnuaite le chéile, cé is moite de ghléasraí dócháin 
bithmhaise, agus gléasraí hidreachumhachta ag a bhfuil uastoilleadh suiteáilte 
10 MW, lena n-áirítear athchumhachtú gléasraí, i limistéir luasghéaraithe 
athnuaiteán atá ainmnithe cheana féin le haghaidh na teicneolaíochta faoi seach, 
saoráidí comhshuite stórála mar aon lena gceangal leis an eangach, an líonra 
gaolmhar tarchurtha agus dáileacháin, agus na sócmhainní gaolmhara is gá chun 
forbairt a dhéanamh ar na líonraí leictreachais is gá chun foinsí in-athnuaite 
fuinnimh a ionchorprú sa chóras, díolmhófar na hiarratais sin ón gceanglas 
maidir le measúnú tiomanta a dhéanamh ar an tionchar ar an gcomhshaol faoi 
Airteagal 2(1) de Threoir 2011/92/AE, ar choinníoll go gcomhlíonann na 
tionscadail sin na rialacha agus na bearta a leagtar amach i gcomhréir le 
pointe (b) d’Airteagal 15c(1) den Treoir seo. Maidir leis an díolúine ó chur i 
bhfeidhm Threoir 2011/92/AE a luaitear thuas, ní bheidh feidhm aici maidir le 
tionscadail ar dócha go mbeidh éifeachtaí móra acu ar an gcomhshaol i mBallstát 
eile nó i gcás ina n-iarrann Ballstát ar dócha go ndéanfaí difear mór dó amhlaidh, 
mar a fhoráiltear in Airteagal 7 den Treoir sin.

De mhaolú ar Airteagal 6(3) de Threoir 92/43/CEE, ní bheidh na gléasraí dá 
dtagraítear sa chéad fhomhír faoi réir measúnú maidir lena n-impleachtaí do 
láithreáin Natura 2000, ar choinníoll go gcomhlíonann na tionscadail fuinnimh 
in-athnuaite sin na rialacha agus na bearta arna mbunú i gcomhréir le pointe (b) 
d’Airteagal 15c(1) den Treoir seo.

(4) Déanfaidh údaráis inniúla na mBallstát scagadh ar na hiarratais dá dtagraítear i 
mír 3. Is é is aidhm don scagadh sin a shainaithint más rídhócha go n-eascróidh 
éifeachtaí móra díobhálacha as aon cheann de na tionscadail sin i bhfianaise 
íogaireacht chomhshaoil na limistéar geografach ina bhfuil siad lonnaithe, ar 
éifeachtaí iad nár sainaithníodh le linn measúnú comhshaoil ar an bplean nó ar 
na pleananna lena n-ainmnítear limistéir luasghéaraithe athnuaiteán a dhéantar i 
gcomhréir le Treoir 2001/42/CE agus, más ábhartha, le Treoir 92/43/CEE. Beidh 
an scagadh a dhéanfar maidir le tionscadail a athchumhachtú teoranta do na 
tionchair a d’fhéadfadh a bheith ann mar thoradh ar an athrú nó ar an leathnú i 
gcomparáid leis an tionscadal bunaidh.

Chun críocha an scagtha sin, cuirfidh forbróir an tionscadail faisnéis ar fáil faoi 
shaintréithe an tionscadail, faoin tionchar a d’fhéadfadh a bheith aige ar an 
gcomhshaol, faoina mhéid a chomhlíonann sé na rialacha agus na bearta arna 
sainaithint de réir phointí (b) agus (c) d’Airteagal 15c(1), le haghaidh an 
limistéir shonraigh luasghéaraithe athnuaiteán, faoi aon bhearta breise arna 
nglacadh ag an tionscadal agus faoin gcaoi a dtéitear i ngleic le tionchair ar an 

gcomhshaol leis na bearta sin. Tabharfar an scagadh sin chun críche laistigh de 
30 lá ón dáta ar cuireadh isteach na hiarratais ar ghléasraí nua fuinnimh in-
athnuaite, cé is moite de na hiarratais ar shuiteálacha a bhfuil acmhainn 
leictreach níos lú ná 150 kW acu. Maidir leis na suiteálacha sin agus maidir le 
hiarratais nua ar ghléasraí a athchumhachtú, tabharfar an scagadh sin chun críche 
laistigh de 15 lá. 

(5) Tar éis an phróisis scagtha, beidh na hiarratais dá dtagraítear i mír 3 údaraithe ó 
thaobh an chomhshaoil de gan aon cheangal maidir le cinneadh sainráite ón 
údarás inniúil, ach amháin má ghlacann an t-údarás inniúil cinneadh riaracháin 
atá cuí-réasúnaithe agus bunaithe ar fhianaise shoiléir, a léiríonn gur rídhócha go 
n-eascróidh éifeachtaí móra díobhálacha as tionscadal sonrach i bhfianaise 
íogaireacht chomhshaoil an limistéir gheografaigh ina bhfuil siad lonnaithe, ar 
éifeachtaí iad nach féidir a mhaolú leis na bearta a shainaithnítear sa phlean nó 
sna pleananna lena n-ainmnítear limistéir luasghéaraithe athnuaiteán nó le bearta 
atá beartaithe ag forbróir an tionscadail. Cuirfear an cinneadh sin ar fáil don 
phobal. Beidh na tionscadail sin faoi réir measúnaithe i gcomhréir le 
Treoir 2011/92/CE agus, más infheidhme, faoi réir measúnaithe faoi 
Airteagal 6(3) de Threoir 92/43/CEE, a dhéanfar laistigh de 6 mhí tar éis an 
chinnidh maidir le scagadh.

(6) I bpróiseas deonaithe ceadanna na n-iarratas dá dtagraítear i míreanna 1 agus 2, 
i gcás easpa freagra ó na comhlachtaí riaracháin ábhartha laistigh den sprioc-am 
a leagadh síos, measfar, arna iarraidh sin don fhorbróir, na céimeanna sonracha 
riaracháin a bheith formheasta, seachas i gcásanna ina bhfuil an tionscadal 
sonrach faoi réir measúnú tionchair ar an gcomhshaol i gcomhréir le mír 5. 
Cuirfear na cinntí uile a thagann as sin ar fáil don phobal. 

(6a) Déanfaidh na Ballstáit dea-chleachtais a chomhroinnt agus a úsáid sa 
phróiseas deonaithe ceadanna.

(8) Cuirtear an t-airteagal seo a leanas isteach:

Airteagal 16b
An próiseas deonaithe ceadanna lasmuigh de limistéir luasghéaraithe athnuaiteán

(1) Áiritheoidh na Ballstáit nach rachaidh an próiseas deonaithe ceadanna dá 
dtagraítear in Airteagal 16(1) thar 18 mí. Beidh feidhm ag an tréimhse sin maidir 
le gléasraí cumhachta hibrideacha in-athnuaite agus a líonraí fuinnimh 
gaolmhara i dtaca le tionscadail lasmuigh de limistéir luasghéaraithe in-
athnuaite. I gcás a bhfuil bonn cirt cuí leis ar fhorais gurb ann d’imthosca 
urghnácha, féadfar síneadh suas le 3 mhí a chur leis an tréimhse 18 mí sin. Sa 
chás sin, cuirfidh na Ballstáit an forbróir ar an eolas go soiléir faoi na himthosca 
urghnácha a thug údar leis an síneadh. 

(2) I gcás ina n-éilítear measúnú comhshaoil faoi Threoir 2011/92/AE nó 
Treoir 92/43/CEE, déanfar an measúnú i nós imeachta amháin ina 
gcomhcheanglaítear na measúnuithe ábhartha uile le haghaidh tionscadal áirithe. 
Nuair is gá an measúnú tionchair ar an gcomhshaol sin a dhéanamh, agus an 
fhaisnéis a chuir an forbróir ar fáil á cur san áireamh, eiseoidh an t-údarás inniúil 
tuairim maidir le raon feidhme agus leibhéal sonraí na faisnéise a bheidh le 
cuimsiú ag an bhforbróir sa tuarascáil mheasúnachta ar an tionchar ar an 

gcomhshaol, agus ní leathnófar a raon feidhme. I gcás ina bhfuil na bearta 
maolaithe ar fad is gá glactha ag na tionscadail shonracha, ní mheasfar gur marú 
nó corraí d’aon ghnó iad aon mharú nó corraí speiceas atá faoi chosaint faoi 
Airteagal 12(1) de Threoir 92/43/CEE agus Airteagal 5 de 
Threoir 2009/147/CE. I gcás nach ndearnadh tástáil fhorleathan ar bhearta 
maolaithe nua chun cosc a chur, a mhéid is féidir, ar mharú agus corraí speiceas 
atá faoi chosaint faoi Threoir 92/43/CEE ón gComhairle agus 
Treoir 2009/147/CEE, nó chun aon tionchar eile ar an gcomhshaol a chosc, a 
mhéid a bhaineann le héifeachtacht na mbeart nua sin, féadfaidh na Ballstáit a 
cheadú go n-úsáidfear iad i dtionscadal píolótach amháin nó i roinnt tionscadail 
phíolótacha ar feadh tréimhse theoranta, ar choinníoll go ndéanfar faireachán 
géar ar éifeachtacht na mbeart sin agus go nglacfar céimeanna láithreach má 
léirítear nach bhfuil siad éifeachtach. Maidir leis an bpróiseas deonaithe 
ceadanna le haghaidh tionscadail a athchumhachtú, lena n-áirítear tionscadail a 
mhéadaíonn an acmhainneacht agus an gá atá leis na forbairtí gaolmhara líonra 
fuinnimh gan an limistéar áitithe a mhéadú, agus le haghaidh suiteálacha nua ag 
a bhfuil acmhainn leictreach níos lú ná 150 kW, saoráidí comhshuite stórála mar 
aon lena gceangal leis an eangach, atá lonnaithe lasmuigh de limistéir 
luasghéaraithe athnuaiteán, ní rachaidh an próiseas deonaithe ceadanna sin thar 
1 bhliain, lena n-áirítear measúnuithe comhshaoil i gcás ina gceanglaítear sin leis 
an reachtaíocht ábhartha. I gcás a bhfuil bonn cirt cuí leis ar an bhforas gurb ann 
d’imthosca urghnácha, féadfar síneadh suas le 3 mhí a chur leis an tréimhse 
bliana sin. Cuirfidh na Ballstáit na forbróirí ar an eolas go soiléir faoi na 
himthosca urghnácha a thug údar leis an síneadh.

Éascóidh na Ballstáit athchumhachtú tionscadal atá lonnaithe lasmuigh de 
limistéir luasghéaraithe trína áirithiú, más gá measúnú comhshaoil a dhéanamh 
le haghaidh tionscadail faoi reachtaíocht chomhshaoil an Aontais, go ndéanfar 
an measúnú sin a theorannú do na tionchair a d’fhéadfadh a bheith ann mar 
thoradh ar an athrú nó ar an leathnú i gcomparáid leis an tionscadal bunaidh. ’

(9) Cuirtear Airteagal 16c seo a leanas isteach:

‘Airteaagl 16c
An próiseas deonaithe ceadanna maidir le trealamh grianfhuinnimh a shuiteáil i struchtúir 

shaorga
(1) Maidir leis an bpróiseas deonaithe ceadanna dá dtagraítear in Airteagal 16(1) i 

ndáil le trealamh grianfhuinnimh a shuiteáil, lena n-áirítear suiteálacha gréine 
comhtháite san fhoirgneamh, i struchtúir shaorga atá ann cheana nó a bheidh ann 
amach anseo, cé is moite de dhromchlaí uisce saorga, áiritheoidh na Ballstáit, 
nach rachaidh an próiseas sin thar 3 mhí, ar choinníoll nach é príomhaidhm na 
struchtúr sin grianfhuinneamh a tháirgeadh. I gcás suiteálacha gréine faoi bhun 
50 kW, ceadóidh na Ballstáit nós imeachta fógra simplí mar a leagtar amach 
in Airteagal 17 den Treoir seo. De mhaolú ar Airteagal 4(2) de 
Threoir 2011/92/AE agus Iarscríbhinn II, pointí 3(a) agus (b), ina aonar nó i 
gcomhar le pointe 13(a) den Treoir sin, beidh suiteáil trealaimh gréine den sórt 
sin díolmhaithe ón gceanglas, más infheidhme, maidir le measúnú tiomanta ar 
an tionchar ar an gcomhshaol a dhéanamh faoi Airteagal 2(1) de 
Threoir 2011/92/AE.’

Déanfaidh na Ballstáit aon cheanglais a bhaineann le bunú na suiteálacha dá 
dtagraítear sa chéad fhomhír a bhaint agus ní thabharfaidh siad aon 
cheanglais isteach ina leith. Bunóidh na Ballstáit treochlár freisin chun baic 
eile a bhaint agus chun dlús a chur le himscaradh an ghrianfhuinnimh.

(1a) Áiritheoidh na Ballstáit go mbeidh suiteáil suiteálacha gréine comhtháite san 
fhoirgneamh díolmhaithe ó mheasúnú ar an tionchar ar an gcomhshaol faoi 
Airteagal 2(1) de Threoir 2011/92/AE agus ó chead tógála.

(10) Cuirtear isteach na hairteagail seo a leanas:

‘Airteagal 16d
Leas poiblí sáraitheach 

Faoin...[3 mhí ó theacht i bhfeidhm na Treorach], go dtí go mbainfear aeráidneodracht 
amach, áiritheoidh na Ballstáit, maidir leis an bpróiseas deonaithe ceadanna, pleanáil, 
tógáil agus oibriú gléasraí le haghaidh táirgeadh fuinnimh ó fhoinsí in-athnuaite, 
ceangal na ngléasraí leis an eangach agus an eangach ghaolmhar féin agus na 
sócmhainní stórála gaolmhara, go meastar go bhfuil leas poiblí sáraitheach ag baint 
leo agus gur chun leas na sábháilteachta agus na sláinte poiblí atá siad agus leasanna 
dlíthiúla á gcothromú sna cásanna aonair chun críocha Airteagal 6(4) agus 
Airteagal 16(1)(c) de Threoir 92/43/CEE, Airteagal 4(7) de Threoir 2000/60/CE agus 
Airteagal 9(1)(a) de Threoir 2009/147/CE. ▌

Airteagal 16e
Tuairisceoidh na Ballstáit don Choimisiún maidir leis na nithe seo a leanas:
(a) fad na bpróiseas deonaithe ceadanna do ghléasraí chun fuinneamh a 

tháirgeadh ó fhoinsí in-athnuaite laistigh agus lasmuigh de na limistéir 
luasghéaraithe athnuaiteán;

(b)  tionchar Airteagal 16d ar fhad an phróisis deonaithe ceadanna agus na n-
imeachtaí dlíthiúla.

Déanfaidh an Coimisiún meastóireacht ar an bhfaisnéis a chuirfidh na Ballstáit ar 
fáil agus, más iomchuí, molfaidh sé athruithe ar an reachtaíocht ábhartha.’;

 ▌

 ▌

 ▌

Airteagal 4
Trasuí 

(1) Na forálacha reachtaíochta, rialúcháin agus riaracháin is gá chun Airteagal 1, 
pointe (10) a chomhlíonadh, déanfaidh na Ballstáit iad a thabhairt i bhfeidhm faoin 
[3 mhí tar éis theacht i bhfeidhm na Treorach seo] ar a dhéanaí.

Na forálacha reachtaíochta, rialúcháin agus riaracháin is gá chun Airteagal 1, 
pointí (1), (2), (3), (4), (6), (8) agus (9), agus Airteagal 3 a chomhlíonadh, déanfaidh 
na Ballstáit iad a thabhairt i bhfeidhm faoin [1 bhliain tar éis theacht i bhfeidhm na 
Treorach seo] ar a dhéanaí.

Na forálacha reachtaíochta, rialúcháin agus riaracháin is gá chun Airteagal 1, pointí (5) 
agus (7), agus Airteagal 2 a chomhlíonadh, déanfaidh na Ballstáit iad a thabhairt i 
bhfeidhm faoin [2 bhliain tar éis theacht i bhfeidhm na Treorach seo] ar a dhéanaí.

Cuirfidh siad téacs na bhforálacha sin in iúl don Choimisiún láithreach.

Nuair a ghlacfaidh na Ballstáit na forálacha sin, beidh tagairt iontu don Treoir seo nó 
beidh tagairt den sórt sin ag gabháil leo tráth a bhfoilsithe oifigiúil. Is iad na Ballstáit 
a chinnfidh an bealach le tagairt den sórt sin a dhéanamh.

(2) Déanfaidh na Ballstáit téacs phríomhfhorálacha an dlí náisiúnta a ghlacfaidh siad sa 
réimse a chumhdaítear leis an Treoir seo a chur in iúl don Choimisiún.

Airteagal 5
Teacht i bhfeidhm

Tiocfaidh an Treoir seo i bhfeidhm an fichiú lá tar éis lá a foilsithe in Iris Oifigiúil an Aontais 
Eorpaigh.

Airteagal 6
Seolaithe

Is chuig na Ballstáit a dhírítear an Treoir seo.

Arna dhéanamh sa▌,

Thar ceann Pharlaimint na hEorpa Thar ceann na Comhairle
An tUachtarán An tUachtarán

TUAIRIM ÓN gCOISTE UM AN gCOMHSHAOL, UM SHLÁINTE PHOIBLÍ AGUS 
UM SHÁBHÁILTEACHT BIA

chuig an gCoiste um Thionsclaíocht, um Thaighde agus um Fhuinneamh

maidir leis an togra le haghaidh treoir ó Pharlaimint na hEorpa agus ón 
gComhairle lena leasaítear Treoir (AE) 2018/2001 maidir le húsáid fuinnimh ó 
fhoinsí in-athnuaite a chur chun cinn, Treoir 2010/31/AE maidir le feidhmíocht 
fuinnimh foirgneamh agus Treoir 2012/27/AE maidir le héifeachtúlacht 
fuinnimh
(COM(2022)0222 – C9-0184-2022 – 2022/0160(COD)(COD))

Rapóirtéir don tuairim: Nils Torvalds

LEASUITHE

Iarrann an Coiste um an gComhshaol, um Shláinte Phoiblí agus um Shábháilteacht Bia ar an 
gCoiste um Thionsclaíocht, um Thaighde agus um Fhuinneamh, mar an coiste atá freagrach, 
na leasuithe seo a leanas a chur san áireamh:

Leasú 1

Togra le haghaidh treorach
Aithris 7

Téacs arna mholadh ag an gCoimisiún Leasú

(7) I measc cuid de na saincheisteanna 
is coitianta a mbíonn ar thionscnóirí 
tionscadal fuinnimh in-athnuaite aghaidh a 
thabhairt orthu, tá saincheisteanna a 
bhaineann le nósanna imeachta a 
bhunaítear ar an leibhéal náisiúnta nó ar an 
leibhéal réigiúnach chun measúnú a 
dhéanamh ar thionchar na dtionscadal atá 
beartaithe ar an gcomhshaol. Dá bhrí sin, is 
iomchuí gnéithe áirithe a bhaineann leis an 
gcomhshaol de na nósanna imeachta um 

(7) I measc cuid de na saincheisteanna 
is coitianta a mbíonn ar thionscnóirí 
tionscadal fuinnimh in-athnuaite aghaidh a 
thabhairt orthu, tá saincheisteanna a 
bhaineann le nósanna imeachta a 
bhunaítear ar an leibhéal náisiúnta nó ar an 
leibhéal réigiúnach chun measúnú a 
dhéanamh ar thionchar na dtionscadal atá 
beartaithe ar an gcomhshaol mar aon le 
deacrachtaí a bhaineann leis an gceangal 
leis an eangach. Dá bhrí sin, is iomchuí an 

dheonú ceadanna agus de na próisis 
deonaithe ceadanna le haghaidh tionscadail 
fuinnimh in-athnuaite a chuíchóiriú.

comhordú agus an comhar le comhlachtaí 
náisiúnta agus réigiúnacha 
cinnteoireachta maidir le gnéithe áirithe a 
bhaineann leis an gcomhshaol de na 
nósanna imeachta um dheonú ceadanna 
agus de na próisis deonaithe ceadanna le 
haghaidh tionscadail fuinnimh in-athnuaite 
a chuíchóiriú. Chuige sin, tá sé 
ríthábhachtach go bhfaigheadh na 
Ballstáit réidh le baic riaracháin agus go 
gcuirfidís foireann dhea-oilte agus 
acmhainní riaracháin leordhóthanacha 
ar fáil.

Leasú 2

Togra le haghaidh treorach
Aithris 9

Téacs arna mholadh ag an gCoimisiún Leasú

(9) Ba cheart do na Ballstáit na 
limistéir sin atá an-oiriúnach le haghaidh 
forbairt tionscadal fuinnimh in-athnuaite a 
ainmniú mar sprioclimistéir athnuaiteán, ar 
tionscadail iad lena n-úsáidtear 
teicneolaíochtaí éagsúla agus ar limistéir 
iad nach meastar go mbeidh tionchar mór 
ag imscaradh na gcineálacha sonracha 
foinsí fuinnimh in-athnuaite ar an 
gcomhshaol. Agus na sprioclimistéir 
athnuaiteán á n-ainmniú, ba cheart do na 
Ballstáit limistéir faoi chosaint a sheachaint 
a mhéid is féidir agus ba cheart dóibh 
pleananna athchóirithe a mheas. Féadfaidh 
na Ballstáit sprioclimistéir athnuaiteán a 
bhaineann go sonrach le cineál gléasra 
fuinnimh in-athnuaite amháin nó níos mó a 
ainmniú agus ba cheart dóibh an cineál nó 
na cineálacha fuinnimh in-athnuaite atá 
oiriúnach lena tháirgeadh nó lena 
dtáirgeadh i ngach sprioclimistéar 
athnuaiteán a léiriú.

(9) Ba cheart do na Ballstáit na 
limistéir sin atá an-oiriúnach le haghaidh 
forbairt tionscadal fuinnimh in-athnuaite a 
ainmniú mar sprioclimistéir athnuaiteán, ar 
tionscadail iad lena n-úsáidtear 
teicneolaíochtaí éagsúla agus ar limistéir 
iad nach meastar go mbeidh tionchar mór 
ag imscaradh na gcineálacha sonracha 
foinsí fuinnimh in-athnuaite ar an 
gcomhshaol. Ba cheart na sprioclimistéir 
athnuaiteán sin a bheith oiriúnach go 
háirithe chun gléasraí a shuiteáil ar 
mhaithe le fuinneamh a ghiniúint ó 
fhoinsí in-athnuaite, seachas gléasraí 
dócháin bithmhaise nó gléasraí beaga 
hidreachumhachta ag a bhfuil 
uastoilleadh suiteáilte 10 MW, cé is moite 
de na suiteálacha atá lonnaithe sna 
réigiúin is forimeallaí dá dtagraítear in 
Airteagal 349 CFAE. Agus na 
sprioclimistéir athnuaiteán á n-ainmniú, ba 
cheart do na Ballstáit limistéir faoi chosaint 
a sheachaint agus ba cheart dóibh 
pleananna athchóirithe a mheas. Féadfaidh 
na Ballstáit sprioclimistéir athnuaiteán a 
bhaineann go sonrach le cineál gléasra 
fuinnimh in-athnuaite amháin nó níos mó a 

ainmniú agus ba cheart dóibh an cineál nó 
na cineálacha fuinnimh in-athnuaite atá 
oiriúnach lena ghiniúint nó lena nginiúint 
i ngach sprioclimistéar athnuaiteán a léiriú.

Leasú 3

Togra le haghaidh treorach
Aithris 11

Téacs arna mholadh ag an gCoimisiún Leasú

(11) Tar éis an phlean nó na bpleananna 
lena n-ainmnítear sprioclimistéir 
athnuaiteán, ba cheart do na Ballstáit 
faireachán a dhéanamh ar éifeachtaí móra 
chur chun feidhme an phlean nó na 
bpleananna ar an gcomhshaol chun, inter 
alia, éifeachtaí díobhálacha gan choinne a 
shainaithint ag céim luath, agus chun a 
bheith in ann gníomh feabhais iomchuí a 
dhéanamh, i gcomhréir le Treoir 
2001/42/CE.

(11) Tar éis an phlean nó na bpleananna 
lena n-ainmnítear sprioclimistéir 
athnuaiteán, ba cheart do na Ballstáit 
faireachán a dhéanamh ar éifeachtaí móra 
chur chun feidhme an phlean nó na 
bpleananna ar an gcomhshaol chun, inter 
alia, éifeachtaí díobhálacha a shainaithint 
ag céim luath, agus chun a bheith in ann 
gníomh feabhais iomchuí a dhéanamh, i 
gcomhréir le Treoir 2001/42/CE.

Leasú 4

Togra le haghaidh treorach
Aithris 12

Téacs arna mholadh ag an gCoimisiún Leasú

(12) Maidir le forálacha Choinbhinsiún 
Choimisiún Eacnamaíochta na Náisiún 
Aontaithe don Eoraip (UNECE) maidir le 
Rochtain ar Fhaisnéis, Rannpháirtíocht 
Phoiblí i gCinnteoireacht agus Rochtain ar 
Cheartas i gCúrsaí Comhshaoil23 
(‘Coinbhinsiún Aarhus’) a mhéid a 
bhaineann le rochtain ar fhaisnéis, 
rannpháirtíocht phoiblí i gcinnteoireacht 
agus rochtain ar cheartas i gcúrsaí 
comhshaoil, leanann na forálacha sin, go 
háirithe na forálacha a bhaineann le 
rannpháirtíocht phoiblí agus rochtain ar 
cheartas, de bheith infheidhme, i gcás 
inarb ábhartha.

(12) Maidir le forálacha Choinbhinsiún 
Choimisiún Eacnamaíochta na Náisiún 
Aontaithe don Eoraip (UNECE) maidir le 
Rochtain ar Fhaisnéis, Rannpháirtíocht 
Phoiblí i gCinnteoireacht agus Rochtain ar 
Cheartas i gCúrsaí Comhshaoil23 
(‘Coinbhinsiún Aarhus’) a mhéid a 
bhaineann le rochtain ar fhaisnéis, 
rannpháirtíocht phoiblí i gcinnteoireacht 
agus rochtain ar cheartas i gcúrsaí 
comhshaoil, leanann na forálacha sin, go 
háirithe na forálacha a bhaineann le 
rannpháirtíocht phoiblí agus rochtain ar 
cheartas, de bheith infheidhme.

__________________ __________________
23 Cinneadh 2005/370/CE ón gComhairle 
an 17 Feabhra 2005 maidir le tabhairt i 
gcrích, thar ceann an Chomhphobail 
Eorpaigh, an Choinbhinsiúin maidir le 
rochtain ar fhaisnéis, rannpháirtíocht 
phoiblí i gcinnteoireacht agus rochtain ar 
cheartas i gcúrsaí comhshaoil, (IO L 124, 
17.5.2005, lch. 1).

23 Cinneadh 2005/370/CE ón gComhairle 
an 17 Feabhra 2005 maidir le tabhairt i 
gcrích, thar ceann an Chomhphobail 
Eorpaigh, an Choinbhinsiúin maidir le 
rochtain ar fhaisnéis, rannpháirtíocht 
phoiblí i gcinnteoireacht agus rochtain ar 
cheartas i gcúrsaí comhshaoil, (IO L 124, 
17.5.2005, lch. 1).

Leasú 5

Togra le haghaidh treorach
Aithris 12 a (nua)

Téacs arna mholadh ag an gCoimisiún Leasú

(12a) Chun an glacadh atá ag an bpobal 
le tionscadail fuinnimh in-athnuaite a 
mhéadú agus cumhacht a thabhairt do na 
saoránaigh agus pobail áitiúla a gcuid 
fuinnimh féin a ghiniúint agus a ídiú, ba 
cheart do na Ballstáit bearta iomchuí a 
dhéanamh chun na saoránaigh a chur ar 
an eolas go cuí faoi thionscadail nua agus 
chun a rannpháirt sna tionscadail sin a 
chur chun cinn agus a éascú chomh 
maith céanna, inter alia, trí phobail 
fuinnimh in-athnuaite.

Leasú 6

Togra le haghaidh treorach
Aithris 15

Téacs arna mholadh ag an gCoimisiún Leasú

(15) Le hainmniú na sprioclimistéar 
athnuaiteán, ba cheart do ghléasraí 
fuinnimh in-athnuaite, a gceangal leis an 
eangach mar aon le saoráidí comhshuite 
stórála fuinnimh a bheith in ann tairbhiú 
den intuarthacht agus de nósanna imeachta 
riaracháin cuíchóirithe. Go sonrach, ba 
cheart do thionscadail atá lonnaithe i 
sprioclimistéir athnuaiteán tairbhiú de 

(15) Le hainmniú na sprioclimistéar 
athnuaiteán, ba cheart do ghléasraí 
fuinnimh in-athnuaite, a gceangal leis an 
eangach mar aon le saoráidí comhshuite 
stórála fuinnimh a bheith in ann tairbhiú 
den intuarthacht agus de nósanna imeachta 
riaracháin cuíchóirithe. Go sonrach, ba 
cheart do thionscadail atá lonnaithe i 
sprioclimistéir athnuaiteán tairbhiú de 

nósanna imeachta riaracháin brostaithe, 
lena n-áirítear comhaontú intuigthe i gcás 
nach dtugann an t-údarás inniúil freagra 
maidir le céim riaracháin faoin sprioc-am 
arna leagan síos, ach amháin i gcás ina 
bhfuil an tionscadal sonrach faoi réir 
measúnú tionchair ar an gcomhshaol. Ba 
cheart do na tionscadail sin tairbhiú freisin 
de sprioc-amanna a bhfuil teorainn shoiléir 
leo agus de dheimhneacht dhlíthiúil a 
mhéid a bhaineann leis an toradh a 
mheastar a bheidh ar an nós imeachta. Tar 
éis d’iarratais a bheith déanta ar 
thionscadail i sprioclimistéar athnuaiteán, 
ba cheart do na Ballstáit scagadh tapa a 
dhéanamh ar na hiarratais sin agus é 
d’aidhm acu a shainaithint más dócha go n-
eascróidh éifeachtaí díobhálacha móra gan 
choinne as aon cheann de na tionscadail 
sin i bhfianaise íogaireacht chomhshaoil an 
limistéir gheografaigh ina bhfuil siad 
lonnaithe, ar éifeachtaí iad nár 
sainaithníodh le linn measúnú comhshaoil 
ar an bplean nó ar na pleananna lena n-
ainmnítear sprioclimistéir athnuaiteán a 
dhéantar i gcomhréir le Treoir 2001/42/CE. 
Ag deireadh an phróisis scagtha sin ba 
cheart a mheas go bhfuil na tionscadail uile 
atá lonnaithe i sprioclimistéir athnuaiteán 
formheasta. Níor cheart do na Ballstáit 
tionscadal a chur faoi réir measúnú 
comhshaoil i gcomhréir le Treoir 
2011/92/CE agus, i gcás inarb ábhartha, 
Treoir 92/43/CEE25 ach amháin má tá 
fianaise shoiléir ag na Ballstáit lena meas 
gur dócha go n-eascróidh éifeachtaí 
díobhálacha móra gan choinne as an 
tionscadal sonrach sin agus tar éis údar a 
thabhairt leis an gcinneadh sin. Ós rud é 
gur gá dlús a chur le himscaradh foinsí 
fuinnimh in-athnuaite, ba cheart an 
measúnú sin a dhéanamh laistigh de 6 mhí.

nósanna imeachta riaracháin brostaithe, 
lena n-áirítear comhaontú intuigthe i gcás 
nach dtugann an t-údarás inniúil freagra 
maidir le céim riaracháin faoin sprioc-am 
arna leagan síos, ach amháin i gcás ina 
bhfuil an tionscadal sonrach faoi réir 
measúnú tionchair ar an gcomhshaol. Ba 
cheart do na tionscadail sin tairbhiú freisin 
de sprioc-amanna a bhfuil teorainn shoiléir 
leo agus de dheimhneacht dhlíthiúil a 
mhéid a bhaineann leis an toradh a 
mheastar a bheidh ar an nós imeachta. Tar 
éis d’iarratais a bheith déanta ar 
thionscadail i sprioclimistéar athnuaiteán, 
ba cheart do na Ballstáit scagadh tapa a 
dhéanamh ar na hiarratais sin agus é 
d’aidhm acu a shainaithint más dócha go n-
eascróidh éifeachtaí móra díobhálacha as 
aon cheann de na tionscadail sin i 
bhfianaise íogaireacht chomhshaoil an 
limistéir gheografaigh ina bhfuil siad 
lonnaithe, ar éifeachtaí iad nár 
sainaithníodh le linn measúnú comhshaoil 
ar an bplean nó ar na pleananna lena n-
ainmnítear sprioclimistéir athnuaiteán a 
dhéantar i gcomhréir le Treoir 2001/42/CE. 
Ag deireadh an phróisis scagtha sin ba 
cheart a mheas go bhfuil na tionscadail uile 
atá lonnaithe i sprioclimistéir athnuaiteán 
formheasta. Níor cheart do na Ballstáit 
tionscadal den sórt sin a chur faoi réir 
measúnú comhshaoil i gcomhréir le 
Treoir 2011/92/CE agus, i gcás inarb 
ábhartha, Treoir 92/43/CEE25 ach amháin 
má tá fianaise shoiléir ag na Ballstáit chun 
a mheas gur dócha go n-eascróidh 
éifeachtaí díobhálacha móra as an 
tionscadal sonrach sin, ar éifeachtaí iad 
nár aithníodh le linn an mheasúnaithe 
comhshaoil ar an bplean nó na 
pleananna lena n-ainmnítear 
sprioclimistéir athnuaiteán arna 
dhéanamh i gcomhréir le 
Treoir 2001/42/CE, agus tar éis údar a 
thabhairt leis an gcinneadh sin. Ós rud é 
gur gá dlús a chur le himscaradh foinsí 
fuinnimh in-athnuaite, ba cheart an 
measúnú sin a dhéanamh laistigh de 6 mhí.

__________________ __________________
25 Treoir 92/43/CEE ón gComhairle an 21 
Bealtaine 1992 maidir le gnáthóga 
nádúrtha agus fauna agus flora fiáine a 
chaomhnú (IO L 206, 22.7.1992).

25 Treoir 92/43/CEE ón gComhairle an 21 
Bealtaine 1992 maidir le gnáthóga 
nádúrtha agus fauna agus flora fiáine a 
chaomhnú (IO L 206, 22.7.1992).

Leasú 7

Togra le haghaidh treorach
Aithris 15 a (nua)

Téacs arna mholadh ag an gCoimisiún Leasú

(15a) Thoiligh na Ballstáit go 
bhforbrófaí líonra Eorpach 
comhtháiteach Natura 2000 trí láithreáin 
leormhaithe a bhfuil tábhacht 
Chomhphobail leo agus na Limistéir faoi 
Chosaint Speisialta arna n-ainmniú faoin 
Treoir maidir le hÉin (2009/147/CE) a 
mholadh don Choimisiún. Ba cheart do 
na Ballstáit a áirithiú nach ndéanfar 
láithreáin atá ar a liosta náisiúnta ar 
bhonn na gcritéar eolaíoch a leagtar síos 
sa Treoir a ainmniú mar sprioclimistéir, 
cé is moite de dhromchlaí saorga agus 
tógtha atá lonnaithe sna limistéir sin 
amhail díonta, limistéir pháirceála nó 
bonneagar iompair.

Leasú 8

Togra le haghaidh treorach
Aithris 18

Téacs arna mholadh ag an gCoimisiún Leasú

(18) D’fhéadfadh sé go mbeadh marú 
agus corraí éan agus speiceas eile atá faoi 
chosaint faoi Threoir 92/43/CEE nó faoi 
Threoir 2009/147/CE26 ó am go chéile mar 
thoradh ar thógáil agus ar oibriú gléasraí 
fuinnimh in-athnuaite. Mar sin féin, ní 
mheasfaí gur marú nó corraí d’aon ghnó 
iad an marú ná an corraí sin de réir bhrí na 
dTreoracha sin má ghlac an tionscadal, le 

(18) D’fhéadfadh sé go mbeadh marú 
agus corraí éan agus speiceas eile atá faoi 
chosaint faoi Threoir 92/43/CEE nó faoi 
Threoir 2009/147/CE26 ó am go chéile mar 
thoradh ar thógáil agus ar oibriú gléasraí 
fuinnimh in-athnuaite. Mar sin féin, ní 
mheasfaí gur marú nó corraí d’aon ghnó 
iad an marú ná an corraí sin de réir bhrí na 
dTreoracha sin má ghlac an tionscadal, le 

linn a thógála agus a oibrithe, bearta 
maolaithe iomchuí chun imbhualadh a 
sheachaint nó corraí a chosc, agus má 
dhéanann sé faireachán iomchuí chun 
éifeachtacht na mbeart sin a mheas agus, i 
bhfianaise na faisnéise arna mbailiú, má 
dhéanann sé bearta breise de réir mar is gá 
chun a áirithiú nach mbeidh aon tionchar 
diúltach mór ar phobal na speiceas lena 
mbaineann.

linn a thógála agus a oibrithe, gach beart 
maolaithe is gá chun imbhualadh a 
sheachaint nó corraí a chosc, agus má 
dhéanann sé faireachán iomchuí chun 
éifeachtacht na mbeart sin a mheas agus, i 
bhfianaise na faisnéise arna mbailiú, má 
dhéanann sé bearta breise de réir mar is gá 
chun a áirithiú nach mbeidh aon tionchar 
diúltach mór ar phobal na speiceas lena 
mbaineann.

__________________ __________________
26 Treoir 2009/147/CE ó Pharlaimint na 
hEorpa agus ón gComhairle an 30 Samhain 
2009 maidir le héin fhiáine a chaomhnú 
(IO L 20, 26.1.2010, lch. 7).

26 Treoir 2009/147/CE ó Pharlaimint na 
hEorpa agus ón gComhairle an 30 Samhain 
2009 maidir le héin fhiáine a chaomhnú 
(IO L 20, 26.1.2010, lch. 7).

Leasú 9

Togra le haghaidh treorach
Aithris 22

Téacs arna mholadh ag an gCoimisiún Leasú

(22) Tá foinsí fuinnimh in-athnuaite 
ríthábhachtach chun an t-athrú aeráide a 
chomhrac, praghsanna fuinnimh a laghdú, 
spleáchas an Aontais ar bhreoslaí iontaise a 
laghdú agus cinnteacht sholáthair an 
Aontais a áirithiú. Chun críocha 
reachtaíocht ábhartha an Aontais, sna 
measúnuithe riachtanacha de réir an cháis 
chun a fhionnadh i gcás áirithe cé acu atá 
leas poiblí sáraitheach ag baint le gléasra 
chun fuinneamh a tháirgeadh ó fhoinsí in-
athnuaite, le ceangal an ghléasra sin leis an 
eangach, leis an eangach ghaolmhar féin nó 
leis na sócmhainní stórála nó nach bhfuil, 
ba cheart do na Ballstáit a mheas go bhfuil 
leas poiblí sáraitheach ag baint leis na 
gléasraí sin agus leis an mbonneagar 
gaolmhar agus gur chun leas na 
sábháilteachta agus na sláinte poiblí atá 
siad, ach amháin i gcás ina bhfuil fianaise 
shoiléir ann lena léirítear go bhfuil 
éifeachtaí díobhálacha móra ag na 
tionscadail sin ar an gcomhshaol nach 
féidir a mhaolú ná a chúiteamh. Trína 

(22) Tá foinsí fuinnimh in-athnuaite 
ríthábhachtach chun an t-athrú aeráide a 
chomhrac, praghsanna fuinnimh a laghdú, 
spleáchas an Aontais ar bhreoslaí iontaise a 
laghdú agus cinnteacht sholáthair an 
Aontais a áirithiú. Chun críocha 
reachtaíocht ábhartha an Aontais, sna 
measúnuithe riachtanacha de réir an cháis 
chun a fhionnadh i gcás áirithe cé acu atá 
leas poiblí sáraitheach ag baint le gléasra 
chun fuinneamh a ghiniúint ó fhoinsí in-
athnuaite, le ceangal an ghléasra sin leis an 
eangach, leis an eangach ghaolmhar féin nó 
leis na sócmhainní stórála nó nach bhfuil, 
ba cheart do na Ballstáit a mheas go bhfuil 
leas poiblí sáraitheach ag baint leis na 
gléasraí sin agus leis an mbonneagar 
gaolmhar agus gur chun leas na 
sábháilteachta agus na sláinte poiblí atá 
siad, ach amháin i gcás ina bhfuil fianaise 
shoiléir ann lena léirítear go bhfuil 
éifeachtaí móra díobhálacha ag na 
tionscadail sin ar an gcomhshaol nach 
féidir a mhaolú ná a chúiteamh. Trína 

mheas go bhfuil leas poiblí sáraitheach ag 
baint leis na gléasraí sin agus gur chun leas 
na sábháilteachta agus na sláinte poiblí atá 
siad, beidh na tionscadail sin in ann 
tairbhiú de mheasúnú simplithe.

mheas go bhfuil leas poiblí sáraitheach ag 
baint leis na gléasraí sin agus gur chun leas 
na sábháilteachta agus na sláinte poiblí atá 
siad, beidh na tionscadail sin in ann 
tairbhiú de mheasúnú simplithe go dtí 
2030.

Leasú 10

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 1 – fomhír 1 – an chuid réamhráiteach

Téacs arna mholadh ag an gCoimisiún Leasú

1. Faoi [2 bhliain tar éis theacht i bhfeidhm 
na Treorach], glacfaidh na Ballstáit plean 
nó pleananna lena n-ainmneofar, laistigh 
de na limistéir dá dtagraítear in 
Airteagal 15b(1), sprioclimistéir 
athnuaiteán le haghaidh cineál amháin 
foinsí fuinnimh in-athnuaite nó níos mó. Sa 
phlean nó sna pleananna sin, déanfaidh na 
Ballstáit an méid seo a leanas:

1. Faoi [2 bhliain tar éis theacht i bhfeidhm 
na Treorach], glacfaidh na Ballstáit plean 
nó pleananna lena n-ainmneofar, laistigh 
de na limistéir dá dtagraítear in 
Airteagal 15b(1), sprioclimistéir 
athnuaiteán le haghaidh cineál amháin 
foinsí fuinnimh in-athnuaite nó níos mó, 
agus aird á tabhairt ar na ceanglais spáis 
arna sainaithint le haghaidh gach 
teicneolaíochta chun aeráidneodracht a 
bhaint amach faoi 2050 ar a dhéanaí mar 
aon le céim idirmheánach i dtaca le 
rannchuidithe náisiúnta i dtreo sprioc 
2030 maidir le fuinneamh in-athnuaite 
mar a leagtar síos í in Airteagal 15b(1) a 
bhaint amach. Sa phlean nó sna pleananna 
sin, déanfaidh na Ballstáit an méid seo a 
leanas:

Leasú 11

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 1 – fomhír 1 – pointe a

Téacs arna mholadh ag an gCoimisiún Leasú

(a) Limistéir talún agus farraige atá 
sách aonfhoirmeach a ainmniú, ar limistéir 

(a) Limistéir talún agus farraige atá 
sách aonfhoirmeach a ainmniú, ar limistéir 

iad a mheastar nach mbeidh tionchar mór 
ag imscaradh na gcineálacha sonracha 
cineálacha fuinnimh in-athnuaite sin ar an 
gcomhshaol, i bhfianaise shaintréithe na 
críche a roghnaítear. Agus an méid sin á 
dhéanamh ag na Ballstáit déanfaidh siad 
mar a leanas:

iad a mheastar nach mbeidh éifeacht mhór 
ag imscaradh na gcineálacha sonracha 
cineálacha fuinnimh in-athnuaite sin ar an 
gcomhshaol, i bhfianaise shaintréithe na 
críche a roghnaítear. Ba cheart méid 
iomlán na limistéar talún agus farraige 
rannchuidiú go suntasach leis na 
ceanglais spáis arna sainaithint chun 
sprioc 2030 maidir le fuinneamh in-
athnuaite mar a leagtar amach í in 
Airteagal 15b(1) den Treoir seo a bhaint 
amach agus ba cheart é a chur san 
áireamh i bpleananna náisiúnta fuinnimh 
agus aeráide na mBallstát, arna dtabhairt 
cothrom le dáta de bhun Airteagal 14 de 
Rialachán (AE) 2018/1999. Agus an méid 
sin á dhéanamh ag na Ballstáit déanfaidh 
siad mar a leanas:

Leasú 12

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 1 – fomhír 1 – pointe a – fleasc 1

Téacs arna mholadh ag an gCoimisiún Leasú

— tosaíocht a thabhairt do dhromchlaí 
saorga agus tógtha, amhail díonta, limistéir 
bonneagair iompair, limistéir pháirceála, 
láithreáin dramhaíola, láithreáin tionscail, 
mianaigh, dobharlaigh shaorga intíre, 
lochanna nó taiscumair, agus, i gcás inarb 
iomchuí, láithreáin cóireála fuíolluisce 
uirbigh, mar aon le talamh díghrádaithe 
nach bhfuil inúsáidte don talmhaíocht;

— tosaíocht a thabhairt do dhromchlaí 
saorga agus tógtha, amhail díonta agus 
aghaidheanna foirgneamh, limistéir 
bonneagair iompair agus a dtimpeallacht 
dhíreach, limistéir pháirceála, láithreáin 
dramhaíola, láithreáin tionscail, láithreáin 
ar an bhfeirm, mianaigh, agus, i gcás inarb 
iomchuí, dromchlaí saorga agus tógtha 
amhail láithreáin cóireála fuíolluisce 
uirbigh, lochanna saorga, dobharlaigh 
intíre nó taiscumair agus talamh 
díghrádaithe nach bhfuil inúsáidte don 
talmhaíocht;

Leasú 13

Togra le haghaidh treorach
Airteagal 1 – mír 1 – pointe 5



PE735.806v02-00 38/88 RR\1268140GA.docx

GA

Treoir (AE) 2018/2001
Airteagal 15c – mír 1 – fomhír 1 – pointe a – fleasc 2

Téacs arna mholadh ag an gCoimisiún Leasú

— láithreáin Natura 2000 agus 
páirceanna agus tearmainn dúlra, bealaigh 
imirce sainaitheanta éan chomh maith le 
limistéir eile a shainaithnítear bunaithe ar 
mhapaí íogaireachta agus ar na huirlisí dá 
dtagraítear sa chéad phointe eile a eisiaimh 
seachas dromchlaí saorga agus tógtha atá 
lonnaithe sna limistéir sin amhail díonta, 
limistéir pháirceála nó bonneagar iompair.

— láithreáin Natura 2000 agus 
páirceanna agus tearmainn dúlra, bealaí 
imirce sainaitheanta na n-éan agus na 
mamach farraige, de réir na sonraí is 
fearr atá ar fáil, agus conairí éiceolaíocha 
chomh maith le limistéir eile arna 
sainaithint bunaithe ar mhapaí 
íogaireachta agus ar na huirlisí dá 
dtagraítear sa chéad phointe eile a eisiaimh 
seachas dromchlaí saorga agus tógtha atá 
lonnaithe sna limistéir sin amhail díonta, 
limistéir pháirceála nó bonneagar iompair.

Leasú 14

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 1 – fomhír 1 – pointe a – fleasc 3

Téacs arna mholadh ag an gCoimisiún Leasú

— na huirlisí agus na tacair sonraí 
iomchuí uile a úsáid chun na limistéir a 
shainaithint nach mbeadh tionchar mór ag 
na gléasraí fuinnimh in-athnuaite ar an 
gcomhshaol iontu, lena n-áirítear mapáil 
íogaireachta fiadhúlra.

— úsáid a bhaint as na huirlisí agus 
na tacair sonraí iomchuí uile, lena n-
áirítear, i gcás inar gá, suirbhéanna 
sonracha allamuigh, chun na limistéir a 
shainaithint nach mbeadh tionchar mór ag 
na gléasraí fuinnimh in-athnuaite ar an 
gcomhshaol iontu, lena n-áirítear mapáil 
íogaireachta fiadhúlra, agus aird á tabhairt 
ar na sonraí atá ar fáil i dtaca le líonra 
Eorpach comhtháiteach Natura 2000 a 
fhorbairt atá leordhóthanach i dtaca leis 
na cineálacha gnáthóg agus na speicis 
faoin Treoir maidir le Gnáthóga agus i 
dtaca leis na héin agus na láithreáin faoin 
Treoir maidir le hÉin.

Leasú 15

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 1 – fomhír 1 – pointe a – fleasc 3 a (nua)

Téacs arna mholadh ag an gCoimisiún Leasú

- fáil réidh le baic riaracháin agus 
foireann dhea-oilte agus acmhainní 
riaracháin leordhóthanacha a chur ar 
fáil.

Leasú 16

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 1 – fomhír 1 – pointe b

Téacs arna mholadh ag an gCoimisiún Leasú

(b) Rialacha iomchuí a leagan síos le 
haghaidh na sprioclimistéar sainaitheanta 
athnuaiteán, lena n-áirítear maidir leis na 
bearta maolaithe atá le glacadh i dtaca le 
gléasraí fuinnimh in-athnuaite a shuiteáil, 
saoráidí comhshuite stórála fuinnimh a 
shuiteáil, mar aon leis na sócmhainní is gá 
chun iad a cheangal leis an eangach, chun 
na tionchair dhiúltacha ar an gcomhshaol a 
d’fhéadfadh teacht chun cinn a sheachaint 
nó mura féidir é sin a dhéanamh, chun na 
tionchair dhiúltacha sin a laghdú go mór. I 
gcás inarb iomchuí, áiritheoidh na 
Ballstáit go gcuirfear bearta maolaithe 
iomchuí i bhfeidhm chun na staideanna a 
dtugtar tuairisc orthu in Airteagal 6(2) 
agus Airteagal 12(1) de Threoir 
92/43/CEE, Airteagal 5 de Threoir 
2009/147/CEE agus Airteagal 4(1)(a)(i) 
agus (ii) de Threoir 2000/60/CE a chosc. 
Díreofar na rialacha sin ar shainiúlachtaí 
gach sprioclimistéir athnuaiteán 
shainaitheanta, ar an teicneolaíocht nó na 
teicneolaíochtaí fuinnimh in-athnuaite atá 
le himscaradh i ngach limistéar agus ar na 
tionchair shainaitheanta ar an gcomhshaol. 
De thoradh ar chomhlíontacht leis na 

(b) Rialacha iomchuí a leagan síos le 
haghaidh na sprioclimistéar sainaitheanta 
athnuaiteán, lena n-áirítear maidir leis na 
bearta maolaithe atá le glacadh i dtaca le 
gléasraí fuinnimh in-athnuaite a shuiteáil, 
saoráidí comhshuite stórála fuinnimh a 
shuiteáil, mar aon leis na sócmhainní is gá 
chun iad a cheangal leis an eangach, chun 
na tionchair dhiúltacha ar an gcomhshaol a 
d’fhéadfadh teacht chun cinn a sheachaint 
nó mura féidir é sin a dhéanamh, chun na 
tionchair dhiúltacha sin a laghdú go mór. 
Áiritheoidh na Ballstáit go gcuirfear bearta 
maolaithe iomchuí i bhfeidhm chun a 
áirithiú go ndéanfar na hoibleagáidí a 
leagtar síos in Airteagail 6(2) agus 12(1) 
de Threoir 92/43/CEE, Airteagal 5 de 
Threoir 2009/147/CEE agus 
Airteagal 4(1)(a)(i) de 
Threoir 2000/60/CE a chur chun feidhme 
agus chun meath a sheachaint agus dea-
stádas nó dea-phoitéinseal éiceolaíoch a 
bhaint amach i gcomhréir le 
hAirteagal 4(1) de Threoir 2000/60/CE. 
Díreofar na rialacha sin ar shainiúlachtaí 
gach sprioclimistéir athnuaiteán 
shainaitheanta, ar an teicneolaíocht nó na 

rialacha sin agus cur chun feidhme na 
mbeart maolaithe iomchuí ag na tionscadail 
aonair, measfar nach sáraíonn na 
tionscadail na forálacha sin gan dochar do 
mhíreanna 4 agus 5 d’Airteagal 16a. I gcás 
nach ndearnadh tástáil fhorleathan ar 
bhearta maolaithe nua chun cosc a chur, a 
mhéid is féidir, ar mharú agus corraí 
speiceas atá faoi chosaint faoi Threoir 
92/43/CEE ón gComhairle agus Treoir 
2009/147/CEE, nó chun aon tionchar eile 
ar an gcomhshaol a chosc, a mhéid a 
bhaineann le héifeachtacht na mbeart nua 
sin, féadfaidh na Ballstáit a cheadú go n-
úsáidfear iad i dtionscadal píolótach 
amháin nó i roinnt tionscadail phíolótacha 
ar feadh tréimhse theoranta, ar choinníoll 
go ndéanfar faireachán géar ar éifeachtacht 
na mbeart sin agus go nglacfar céimeanna 
láithreach má léirítear nach bhfuil siad 
éifeachtach. .

teicneolaíochtaí fuinnimh in-athnuaite atá 
le himscaradh i ngach limistéar agus ar na 
tionchair shainaitheanta ar an gcomhshaol. 
De thoradh ar chomhlíonadh na rialacha 
sin agus cur chun feidhme na mbeart 
maolaithe iomchuí ag na tionscadail aonair, 
measfar nach sáraíonn na tionscadail na 
forálacha sin gan dochar do mhíreanna 4 
agus 5 d’Airteagal 16a. I gcás nach 
ndearnadh tástáil fhorleathan ar bhearta 
maolaithe nua chun cosc a chur, a mhéid is 
féidir, ar mharú agus corraí speiceas atá 
faoi chosaint faoi Threoir 92/43/CEE ón 
gComhairle agus Treoir 2009/147/CEE, nó 
chun aon tionchar eile ar an gcomhshaol a 
chosc, a mhéid a bhaineann le 
héifeachtacht na mbeart nua sin, féadfaidh 
na Ballstáit a cheadú go n-úsáidfear iad i 
dtionscadal píolótach amháin nó i roinnt 
tionscadail phíolótacha ar feadh tréimhse 
theoranta, ar choinníoll go ndéanfar 
faireachán géar ar éifeachtacht na mbeart 
sin agus go nglacfar céimeanna láithreach 
má léirítear nach bhfuil siad éifeachtach. 
Féadfaidh na Ballstáit limistéir atá 
ainmnithe cheana féin chun gléasraí 
cumhachta gaoithe nó gréine a shuiteáil 
iontu a dhearbhú mar sprioclimistéir 
athnuaiteán trína mheas go 
gcomhlíonann na pleananna spásúla atá 
ann cheana ceanglais Airteagal 15c.

Leasú 17

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 1 – fomhír 2

Téacs arna mholadh ag an gCoimisiún Leasú

Sa phlean míneoidh na Ballstáit an 
measúnú a rinneadh chun gach 
sprioclimistéar ainmnithe a shainaithint ar 
bhonn na gcritéar a leagtar amach i bpointe 
(a) agus chun bearta maolaithe iomchuí a 
shainaithint.

Sa phlean míneoidh na Ballstáit an 
measúnú a rinneadh chun gach 
sprioclimistéar athnuaiteán ainmnithe a 
shainaithint ar bhonn na gcritéar a leagtar 
amach i bpointe (a) agus chun bearta 
maolaithe iomchuí a shainaithint.

Leasú 18

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 2

Téacs arna mholadh ag an gCoimisiún Leasú

(2) Sula nglacfar é nó iad, beidh an 
plean nó na pleananna lena n-ainmnítear na 
sprioclimistéir athnuaiteán faoi réir 
measúnú comhshaoil a dhéanfar i 
gcomhréir leis na coinníollacha a leagtar 
amach i dTreoir 2001/42/CE, agus i gcás 
inarb infheidhme, má chuimsítear 
dromchlaí saorga agus tógtha atá 
lonnaithe i láithreáin Natura 2000, agus 
más dócha go mbeidh tionchair mhóra i 
gceist do na láithreáin sin, beidh an plean 
nó na pleananna faoi réir an mheasúnaithe 
iomchuí i gcomhréir le hAirteagal 6(3) de 
Threoir 92/43/CEE.

(2) Sula nglacfar é nó iad, beidh an 
plean nó na pleananna lena n-ainmnítear na 
sprioclimistéir athnuaiteán faoi réir 
measúnú comhshaoil a dhéanfar i 
gcomhréir leis na coinníollacha a leagtar 
amach i dTreoir 2001/42/CE, agus más 
dócha go mbeidh tionchair mhóra i gceist 
do láithreáin Natura 2000, beidh an plean 
nó na pleananna faoi réir an mheasúnaithe 
iomchuí i gcomhréir le hAirteagal 6(3) de 
Threoir 92/43/CEE.

Leasú 19

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 2 a (nua)

Téacs arna mholadh ag an gCoimisiún Leasú

(2a) Agus na limistéir farraige dá 
dtagraítear in Airteagal 15b(1) á 
sainaithint, déanfar an t-ainmniú a 
ailíniú le ceanglais Threoir 2014/89/AE, 
lena gcuirtear ceangal ar na Ballstáit 
úsáid a bhaint as cur chuige atá bunaithe 
ar éiceachórais i leith na Pleanála 
Spásúla Muirí agus láithreáin fuinnimh 
in-athnuaite á n-ainmniú acu. Le linn 
phróiseas na Pleanála Spásúla Muirí, a 
thabharfar cothrom le dáta a luaithe a 
bheidh reachtaíocht nua de chuid an 
Aontais a bhfuil tionchar aici ar an 

bpleanáil spásúil foilsithe, méadóidh na 
Ballstáit an spás atá ainmnithe le 
haghaidh giniúint fuinnimh in-athnuaite 
i gcomhréir leis na spriocanna aeráide le 
haghaidh 2030, 2040 agus 2050.

Leasú 20

Togra le haghaidh treorach
Airteagal 1 – mír 1 – pointe 5
Treoir (AE) 2018/2001
Airteagal 15c – mír 3

Téacs arna mholadh ag an gCoimisiún Leasú

(3) Cuirfear an plean nó na pleananna 
lena n-ainmnítear sprioclimistéir 
athnuaiteán ar fáil don phobal agus déanfar 
iad a athbhreithniú go tréimhsiúil, ar a 
laghad i gcomhthéacs nuashonrú na 
bpleananna náisiúnta fuinnimh agus 
aeráide de bhun Airteagal 14 de Rialachán 
(AE) 2018/1999.

(3) Cuirfear an plean nó na pleananna 
lena n-ainmnítear sprioclimistéir 
athnuaiteán ar fáil don phobal agus déanfar 
iad a athbhreithniú go tréimhsiúil, ar a 
laghad i gcomhthéacs nuashonrú na 
bpleananna náisiúnta fuinnimh agus 
aeráide de bhun Airteagal 14 de Rialachán 
(AE) 2018/1999 agus 
Threoir 2014/89/AE.

Leasú 21

Togra le haghaidh treorach
Airteagal 1 – mír 1 – pointe 5 a (nua)
Treoir (AE) 2018/2001
Airteagal 15 d (nua)

Téacs arna mholadh ag an gCoimisiún Leasú

(5a) Cuirtear an t-airteagal seo a 
leanas isteach:
“Airteagal 15d

Rannpháirtíocht phoiblí
1. Maidir le hullmhú na bpleananna 
lena sainaithnítear na limistéir talún agus 
farraige is gá chun gléasraí a shuiteáil 
iontu chun fuinneamh ó fhoinsí in-
athnuaite a ghiniúint agus ullmhú na 
bpleananna lena n-ainmnítear limistéir 
athnuaiteán, áiritheoidh na Ballstáit go 

mbeidh an próiseas sin oscailte, 
ionchuimsitheach agus éifeachtach agus 
go dtabharfar deis shonrach don phobal a 
bheith rannpháirteach i bhforbairt na 
bpleananna sin ón tús.
2. Sainaithneoidh na Ballstáit an 
pobal a ndéanann na pleananna difear dó 
nó ar dócha go ndéanfaidh siad difear dó 
nó a bhfuil leas aige iontu, lena n-áirítear 
daoine nádúrtha nó dlítheanacha nó na 
comhlachais, na heagraíochtaí nó na 
grúpaí a dhéanann ionadaíocht orthu, 
agus aird á tabhairt ar chuspóirí na 
Treorach seo agus an tionchar a 
d’fhéadfadh a bheith ag cur chun 
feidhme na Treorach ar limistéir a 
chumhdaítear le hionstraimí eile de chuid 
an Aontais.
3. Áiritheoidh na Ballstáit go 
gcuirfear an pobal dá dtagraítear i mír 2 
ar an eolas go leictreonach agus trí 
fhógraí poiblí nó trí mhodhanna iomchuí 
eile faoin méid seo a leanas:
(a) an dréacht-togra, i gcás ina bhfuil 
sé ar fáil;
(b). aon fhaisnéis ábhartha faoin 
gcomhshaol atá i seilbh an údaráis 
inniúil; agus
(c). socruithe praiticiúla le haghaidh 
rannpháirtíochta, lena n-áirítear: 
(i)  an t-eintiteas riaracháin a 
bhféadfar an fhaisnéis ábhartha a fháil 
uaidh, 
(ii) an t-eintiteas riaracháin ar féidir 
barúlacha, tuairimí nó ceisteanna a chur 
faoina bhráid, agus
(iii) tréimhsí réasúnta ina dtugtar a 
dhóthain ama don phobal é féin a chur ar 
an eolas agus ullmhú go héifeachtach 
don phróiseas cinnteoireachta maidir leis 
an gcomhshaol agus páirt éifeachtach a 
ghlacadh ann;
(d) deiseanna do bhardais, do 
chónaitheoirí agus don phobal lena 
mbaineann páirt a ghlacadh i gcur chun 

feidhme na bpleananna, ar bhonn 
airgeadais agus neamhairgeadais araon, 
lena n-áirítear trí phobail fuinnimh in-
athnuaite a bhunú mar a chumhdaítear i 
bpointe (16) de mhír 2 d’Airteagal 2 agus 
Airteagal 22 den Treoir seo. 
4. Agus cinneadh á dhéanamh acu 
faoi na pleananna, tabharfaidh na 
Ballstáit aird chuí ar thoradh na 
rannpháirtíochta poiblí. Cuirfidh na 
Ballstáit an pobal ar an eolas faoi na 
pleananna, lena n-áirítear foclaíocht na 
bpleananna, agus faoi na cúiseanna agus 
na breithnithe ar a bhfuil an cinneadh 
bunaithe agus déanfaidh siad achoimre ar 
thorthaí an chomhairliúcháin phoiblí 
agus ar an gcaoi ar cuireadh na torthaí 
sin san áireamh nó ar tugadh aghaidh 
orthu ar bhealach eile.”;

Leasú 22

Togra le haghaidh treorach
Airteagal 1 – mír 1 – pointe 6
Treoir (AE) 2018/2001
Airteagal 16 – mír 6 a (nua)

Téacs arna mholadh ag an gCoimisiún Leasú

(6a) Áiritheoidh na Ballstáit, i 
gcomhréir lena ndlí náisiúnta agus 
Airteagal 9 de Choinbhinsiún Choimisiún 
Eacnamaíochta na Náisiún Aontaithe don 
Eoraip (UNECE) maidir le Rochtain ar 
Fhaisnéis, Rannpháirtíocht Phoiblí i 
gCinnteoireacht agus Rochtain ar 
Cheartas i gCúrsaí Comhshaoil an 
25 Meitheamh 1998 (‘Coinbhinsiún 
Aarhus’), go mbeidh rochtain ag daoine 
den phobal lena mbaineann a 
chomhlíonann na coinníollacha a leagtar 
amach i bpointe (b) de mhír 2 den 
Airteagal sin, lena n-áirítear daoine 
nádúrtha nó dlítheanacha nó na 
comhlachais, na heagraíochtaí nó na 
grúpaí a dhéanann ionadaíocht orthu, i 
gcás inarb iomchuí, ar nós imeachta 

athbhreithnithe os comhair cúirt dlí nó 
comhlacht neamhspleách agus 
neamhchlaonta eile arna bhunú le dlí 
chun agóid a dhéanamh i gcoinne 
dhlíthiúlacht shubstainteach nó nós 
imeachta na gcinntí, na ngníomhartha 
agus na neamhghníomhartha:
(a)  nach gcomhlíonann na 
hoibleagáidí dlíthiúla a leagtar amach in 
Airteagail 15b, 15c, [15d,] 16a, agus 16b 
den Treoir seo; nó
(b)  atá faoi réir Airteagal 10 de 
Rialachán (AE) 2018/1999.

Leasú 23

Togra le haghaidh treorach
Airteagal 1 – mír 1 – pointe 7
Treoir (AE) 2018/2001
Airteagal 16a – mír 3 – fomhír 1

Téacs arna mholadh ag an gCoimisiún Leasú

Gan dochar do mhíreanna 4 agus 5, de 
mhaolú ar Airteagal 4(2) de Threoir 
2011/92/AE, agus Iarscríbhinn II, pointe 
3(a), (b), (d), (h), (i), agus pointe 6(c) ina 
aonar nó i gcomhar le pointe 13(a) den 
Treoir sin a mhéid a bhaineann le 
tionscadail fuinnimh in-athnuaite, maidir le 
hiarratais nua ar ghléasraí fuinnimh in-
athnuaite, gan gléasraí dócháin bithmhaise 
a bheith san áireamh, iarratais ar 
athchumhachtú gléasraí san áireamh, i 
sprioclimistéir athnuaiteán atá ainmnithe 
cheana féin le haghaidh na teicneolaíochta 
lena mbaineann, saoráidí comhshuite 
stórála, mar aon lena gceangal leis an 
eangach, díolmhófar iad ón gceanglas 
maidir le measúnú tiomanta a dhéanamh ar 
an tionchar ar an gcomhshaol faoi 
Airteagal 2(1) de Threoir 2011/92/AE, ar 
choinníoll go gcomhlíonann na tionscadail 
sin na rialacha agus na bearta a leagtar 
amach i gcomhréir le hAirteagal 15c(1), 
pointe (b). Maidir leis an díolúine ó chur i 
bhfeidhm Threoir 2011/92/AE a luaitear 

Gan dochar do mhíreanna 4 agus 5, de 
mhaolú ar Airteagal 4(2) de 
Threoir 2011/92/AE, pointe 6(b) 
d’Iarscríbhinn I a mhéid a bhaineann le 
giniúint hidrigine in-athnuaite agus 
pointí 3(a), (b), (d), (h), (i) agus 6(c) 
d’Iarscríbhinn II ina n-aonar nó i 
gcomhar le pointe 13(a) den Treoir sin a 
mhéid a bhaineann le tionscadail fuinnimh 
in-athnuaite, maidir le hiarratais nua ar 
ghléasraí fuinnimh in-athnuaite, lena n-
áirítear gléasraí giniúna ina dtugtar 
cineálacha éagsúla fuinnimh in-athnuaite 
le chéile, gan gléasraí dócháin bithmhaise 
agus gléasraí hidreachumhachta ag a 
bhfuil uastoilleadh suiteáilte 10 MW a 
bheith san áireamh, iarratais ar 
athchumhachtú gléasraí san áireamh, i 
sprioclimistéir athnuaiteán atá ainmnithe 
cheana féin le haghaidh na teicneolaíochta 
lena mbaineann, saoráidí comhshuite 
stórála mar aon lena gceangal leis an 
eangach, an gréasán gaolmhar tarchurtha 
agus dáileacháin agus na sócmhainní 

thuas, ní bheidh feidhm aici maidir le 
tionscadail ar dócha go mbeidh éifeachtaí 
móra acu ar an gcomhshaol i mBallstát eile 
nó i gcás ina n-iarrann Ballstát ar dócha go 
ndéanfaí difear mór dó amhlaidh, mar a 
fhoráiltear in Airteagal 7 den Treoir sin.

gaolmhara is gá chun forbairt a 
dhéanamh ar na gréasáin leictreachais is 
gá chun foinsí in-athnuaite fuinnimh a 
ionchorprú sa chóras, díolmhófar na 
hiarratais sin ón gceanglas maidir le 
measúnú tiomanta a dhéanamh ar an 
tionchar ar an gcomhshaol faoi 
Airteagal 2(1) de Threoir 2011/92/AE ar 
choinníoll go gcomhlíonann na tionscadail 
sin na rialacha agus na bearta a leagtar 
amach i gcomhréir le pointe (b) 
d’Airteagal 15c(1). Maidir leis an díolúine 
ó chur i bhfeidhm Threoir 2011/92/AE a 
luaitear thuas, ní bheidh feidhm aici maidir 
le tionscadail ar dócha go mbeidh 
éifeachtaí móra acu ar an gcomhshaol i 
mBallstát eile nó i gcás ina n-iarrann 
Ballstát ar dócha go ndéanfaí difear mór dó 
amhlaidh, mar a fhoráiltear in Airteagal 7 
den Treoir sin.

Leasú 24

Togra le haghaidh treorach
Airteagal 1 – mír 1 – pointe 7
Treoir (AE) 2018/2001
Airteagal 16a – mír 3 – fomhír 2

Téacs arna mholadh ag an gCoimisiún Leasú

De mhaolú ar Airteagal 6(3) de Threoir 
92/43/CEE, ní bheidh na gléasraí dá 
dtagraítear sa chéad fhomhír faoi réir 
measúnaithe maidir lena n-impleachtaí do 
láithreáin Natura 2000.

De mhaolú ar Airteagal 6(3) de Threoir 
92/43/CEE, ní bheidh na gléasraí dá 
dtagraítear sa chéad fhomhír faoi réir 
measúnú maidir lena n-impleachtaí do 
láithreáin Natura 2000, ar choinníoll go 
gcomhlíonann na tionscadail fuinnimh 
in-athnuaite sin na rialacha agus na 
bearta a leagtar amach i gcomhréir le 
pointe (b) d’Airteagal 15c(1).

Leasú 25

Togra le haghaidh treorach
Airteagal 1 – mír 1 – pointe 7
Treoir (AE) 2018/2001
Airteagal 16a – mír 4 – fomhír 1

Téacs arna mholadh ag an gCoimisiún Leasú

Déanfaidh údaráis inniúla na mBallstát 
scagadh ar na hiarratais dá dtagraítear i mír 
3. Is é is aidhm don scagadh sin a 
shainaithint más dócha go n-eascróidh 
éifeachtaí díobhálacha móra gan choinne 
as aon cheann de na tionscadail sin i 
bhfianaise íogaireacht chomhshaoil na 
limistéar geografach ina bhfuil siad 
lonnaithe, ar éifeachtaí iad nár 
sainaithníodh le linn measúnú comhshaoil 
ar an bplean nó ar na pleananna lena n-
ainmnítear sprioclimistéir athnuaiteán a 
dhéantar i gcomhréir le Treoir 2001/42/CE 
agus, más ábhartha, le Treoir 92/43/CEE. 
Beidh an scagadh a dhéanfar maidir le 
tionscadail a athchumhachtú teoranta do na 
tionchair a d’fhéadfadh a bheith ann mar 
thoradh ar an athrú nó ar an leathnú i 
gcomparáid leis an tionscadal bunaidh.

Déanfaidh údaráis inniúla na mBallstát 
scagadh ar na hiarratais dá dtagraítear i mír 
3. Is é is aidhm don scagadh sin a 
shainaithint más dócha go n-eascróidh 
éifeachtaí móra díobhálacha as aon cheann 
de na tionscadail sin i bhfianaise 
íogaireacht chomhshaoil na limistéar 
geografach ina bhfuil siad lonnaithe, ar 
éifeachtaí iad nár sainaithníodh le linn 
measúnú comhshaoil ar an bplean nó ar na 
pleananna lena n-ainmnítear sprioclimistéir 
athnuaiteán a dhéantar i gcomhréir le 
Treoir 2001/42/CE agus, más ábhartha, le 
Treoir 92/43/CEE. Beidh an scagadh a 
dhéanfar maidir le tionscadail a 
athchumhachtú teoranta do na tionchair a 
d’fhéadfadh a bheith ann mar thoradh ar an 
athrú nó ar an leathnú i gcomparáid leis an 
tionscadal bunaidh.

Leasú 26

Togra le haghaidh treorach
Airteagal 1 – mír 1 – pointe 7
Treoir (AE) 2018/2001
Airteagal 16a – mír 4 – fomhír 2

Téacs arna mholadh ag an gCoimisiún Leasú

Chun críocha an scagtha sin, cuirfidh 
forbróir an tionscadail faisnéis ar fáil 
maidir le saintréithe an tionscadail, 
comhlíontacht an tionscadail leis na 
rialacha agus na bearta arna sainaithint de 
réir Airteagal 15c (1), pointí (b) agus (c), 
le haghaidh an sprioclimistéir shonraigh, 
maidir le haon bheart breise arna 
ghlacadh ag an tionscadal agus maidir leis 
an gcaoi a dtéitear i ngleic le tionchair ar 
an gcomhshaol leis na bearta sin. Tabharfar 
an scagadh sin chun críche laistigh de 30 lá 
ón dáta ar cuireadh isteach na hiarratais ar 
ghléasraí nua fuinnimh in-athnuaite, cé is 
moite de na hiarratais ar shuiteálacha a 

Chun críocha an scagtha sin, cuirfidh 
forbróir an tionscadail faisnéis ar fáil faoi 
shaintréithe an tionscadail, faoin tionchar 
a d’fhéadfadh a bheith aige ar an 
gcomhshaol, faoina mhéid a 
chomhlíonann sé na rialacha agus na 
bearta arna sainaithint de réir phointí (b) 
agus (c) d’Airteagal 15c(1), le haghaidh an 
sprioclimistéir shonraigh, faoi aon bhearta 
breise arna nglacadh ag an tionscadal agus 
faoin gcaoi a dtéitear i ngleic le tionchair 
ar an gcomhshaol leis na bearta sin. 
Tabharfar an scagadh sin chun críche 
laistigh de 30 lá ón dáta ar cuireadh isteach 
na hiarratais ar ghléasraí nua fuinnimh in-

bhfuil acmhainn leictreach níos lú ná 
150 kW acu. Maidir leis na suiteálacha sin 
agus maidir le hiarratais nua ar ghléasraí a 
athchumhachtú, tabharfar an scagadh sin 
chun críche laistigh de 15 lá.

athnuaite, cé is moite de na hiarratais ar 
shuiteálacha a bhfuil acmhainn leictreach 
níos lú ná 150 kW acu. Maidir leis na 
suiteálacha sin agus maidir le hiarratais nua 
ar ghléasraí a athchumhachtú, tabharfar an 
scagadh sin chun críche laistigh de 15 lá.

Leasú 27

Togra le haghaidh treorach
Airteagal 1 – mír 1 – pointe 7
Treoir (AE) 2018/2001
Airteagal 16a – mír 5

Téacs arna mholadh ag an gCoimisiún Leasú

(5) Tar éis an phróisis scagtha, beidh 
na hiarratais dá dtagraítear i mír 3 
údaraithe ó thaobh an chomhshaoil de gan 
aon cheangal maidir le cinneadh sainráite 
ón údarás inniúil, ach amháin má ghlacann 
an t-údarás inniúil cinneadh riaracháin atá 
cuí-réasúnaithe agus bunaithe ar fhianaise 
shoiléir, a léiríonn gur dócha go n-
eascróidh éifeachtaí díobhálacha móra gan 
choinne as tionscadal sonrach i bhfianaise 
íogaireacht chomhshaoil an limistéir 
gheografaigh ina bhfuil siad lonnaithe, ar 
éifeachtaí iad nach féidir a mhaolú leis na 
bearta a shainaithnítear sa phlean nó sna 
pleananna lena n-ainmnítear sprioclimistéir 
nó le bearta atá beartaithe ag forbróir an 
tionscadail. Cuirfear an cinneadh sin ar fáil 
don phobal. Beidh na tionscadail sin faoi 
réir measúnaithe i gcomhréir le Treoir 
2011/92/CE agus, más infheidhme, faoi 
réir measúnaithe faoi Airteagal 6(3) de 
Threoir 92/43/CEE, a dhéanfar laistigh de 
6 mhí tar éis an chinnidh maidir le scagadh.

(5) Tar éis an phróisis scagtha, beidh 
na hiarratais dá dtagraítear i mír 3 
údaraithe ó thaobh an chomhshaoil de gan 
aon cheangal maidir le cinneadh sainráite 
ón údarás inniúil, ach amháin má ghlacann 
an t-údarás inniúil cinneadh riaracháin atá 
cuí-réasúnaithe agus bunaithe ar fhianaise 
shoiléir, a léiríonn gur dócha go n-
eascróidh éifeachtaí móra díobhálacha as 
tionscadal sonrach i bhfianaise íogaireacht 
chomhshaoil an limistéir gheografaigh ina 
bhfuil siad lonnaithe, ar éifeachtaí iad nach 
féidir a mhaolú leis na bearta a 
shainaithnítear sa phlean nó sna pleananna 
lena n-ainmnítear sprioclimistéir nó le 
bearta atá beartaithe ag forbróir an 
tionscadail. Cuirfear an cinneadh sin ar fáil 
don phobal. Beidh na tionscadail sin faoi 
réir measúnaithe i gcomhréir le Treoir 
2011/92/CE agus, más infheidhme, faoi 
réir measúnaithe faoi Airteagal 6(3) de 
Threoir 92/43/CEE, a dhéanfar laistigh de 
6 mhí tar éis an chinnidh maidir le scagadh.

Leasú 28

Togra le haghaidh treorach
Airteagal 1 – mír 1 – pointe 7

Treoir (AE) 2018/2001
Airteagal 16a – mír 6 a (nua)

Téacs arna mholadh ag an gCoimisiún Leasú

(6a) Déanfar na hiarratais uile a 
thiocfaidh as an Airteagal seo, an 
fhaisnéis a sholáthróidh an forbróir de 
bhun an dara fomhír de mhír 4, torthaí an 
scagtha de bhun mhír 4 agus na cinntí 
uile a chur ar fáil go poiblí.

Leasú 29

Togra le haghaidh treorach
Airteagal 1 – mír 1 – pointe 8
Treoir (AE) 2018/2001
Airteagal 16b – mír 2 – fomhír 1

Téacs arna mholadh ag an gCoimisiún Leasú

I gcás ina n-éilítear measúnú comhshaoil 
faoi Threoir 2011/92/AE nó Treoir 
92/43/CEE, déanfar an measúnú i nós 
imeachta amháin ina gcomhcheanglaítear 
na measúnuithe ábhartha uile le haghaidh 
tionscadal áirithe. Nuair is gá an measúnú 
tionchair ar an gcomhshaol sin a 
dhéanamh, agus an fhaisnéis a chur an 
forbróir ar fáil á cur san áireamh, eiseoidh 
an t-údarás inniúil tuairim maidir le raon 
feidhme agus leibhéal sonraí na faisnéise a 
bheidh le cuimsiú ag an bhforbróir sa 
tuarascáil mheasúnachta ar an tionchar ar 
an gcomhshaol, agus ní leathnófar a raon 
feidhme ina dhiaidh sin. I gcás ina bhfuil 
bearta maolaithe iomchuí glactha ag na 
tionscadail shonracha, ní mheasfar gur 
marú nó corraí d’aon ghnó iad aon mharú 
nó corraí speiceas atá faoi chosaint faoi 
Airteagal 12(1) de Threoir 92/43/CEE agus 
Airteagal 5 de Threoir 2009/147/CE. I gcás 
nach ndearnadh tástáil fhorleathan ar 
bhearta maolaithe nua chun cosc a chur, a 
mhéid is féidir, ar mharú agus corraí 
speiceas atá faoi chosaint faoi Threoir 
92/43/CEE ón gComhairle agus Treoir 
2009/147/CEE, nó chun aon tionchar eile 

I gcás ina n-éilítear measúnú comhshaoil 
faoi Threoir 2011/92/AE nó Treoir 
92/43/CEE, déanfar an measúnú i nós 
imeachta amháin ina gcomhcheanglaítear 
na measúnuithe ábhartha uile le haghaidh 
tionscadal áirithe. Nuair is gá an measúnú 
tionchair ar an gcomhshaol sin a 
dhéanamh, agus an fhaisnéis a chur an 
forbróir ar fáil á cur san áireamh, eiseoidh 
an t-údarás inniúil tuairim maidir le raon 
feidhme agus leibhéal sonraí na faisnéise a 
bheidh le cuimsiú ag an bhforbróir sa 
tuarascáil mheasúnachta ar an tionchar ar 
an gcomhshaol, agus ní leathnófar a raon 
feidhme. I gcás ina bhfuil na bearta 
maolaithe ar fad is gá glactha ag na 
tionscadail shonracha, ní mheasfar gur 
marú nó corraí d’aon ghnó iad aon mharú 
nó corraí speiceas atá faoi chosaint faoi 
Airteagal 12(1) de Threoir 92/43/CEE agus 
Airteagal 5 de Threoir 2009/147/CE. I gcás 
nach ndearnadh tástáil fhorleathan ar 
bhearta maolaithe nua chun cosc a chur, a 
mhéid is féidir, ar mharú agus corraí 
speiceas atá faoi chosaint faoi Threoir 
92/43/CEE ón gComhairle agus Treoir 
2009/147/CEE, nó chun aon tionchar eile 



PE735.806v02-00 50/88 RR\1268140GA.docx

GA

ar an gcomhshaol a chosc, a mhéid a 
bhaineann le héifeachtacht na mbeart nua 
sin, féadfaidh na Ballstáit a cheadú go n-
úsáidfear iad i dtionscadal píolótach 
amháin nó i roinnt tionscadail phíolótacha 
ar feadh tréimhse theoranta, ar choinníoll 
go ndéanfar faireachán géar ar éifeachtacht 
na mbeart sin agus go nglacfar céimeanna 
láithreach má léirítear nach bhfuil siad 
éifeachtach. Maidir leis an bpróiseas 
deonaithe ceadanna chun tionscadail agus 
suiteálacha nua a bhfuil acmhainn 
leictreach níos lú ná 150 kW acu a 
athchumhachtú, saoráidí comhshuite 
stórála mar aon lena gceangal leis an 
eangach, ar gléasraí agus suiteálacha iad 
atá lonnaithe lasmuigh de sprioclimistéir 
athnuaiteán, ní rachaidh an próiseas 
deonaithe ceadanna sin thar 1 bhliain, lena 
n-áirítear measúnuithe comhshaoil i gcás 
ina gceanglaítear sin leis an reachtaíocht 
ábhartha. I gcás a bhfuil bonn cirt cuí leis 
ar an bhforas gurb ann d’imthosca 
urghnácha, féadfar síneadh suas le 3 mhí a 
chur leis an tréimhse bliana sin. Cuirfidh 
na Ballstáit na forbróirí ar an eolas go 
soiléir faoi na himthosca urghnácha a thug 
údar leis an síneadh.

ar an gcomhshaol a chosc, a mhéid a 
bhaineann le héifeachtacht na mbeart nua 
sin, féadfaidh na Ballstáit a cheadú go n-
úsáidfear iad i dtionscadal píolótach 
amháin nó i roinnt tionscadail phíolótacha 
ar feadh tréimhse theoranta, ar choinníoll 
go ndéanfar faireachán géar ar éifeachtacht 
na mbeart sin agus go nglacfar céimeanna 
láithreach má léirítear nach bhfuil siad 
éifeachtach. Maidir leis an bpróiseas 
deonaithe ceadanna chun tionscadail agus 
suiteálacha nua a bhfuil acmhainn 
leictreach níos lú ná 150 kW acu a 
athchumhachtú, saoráidí comhshuite 
stórála mar aon lena gceangal leis an 
eangach, ar gléasraí agus suiteálacha iad 
atá lonnaithe lasmuigh de sprioclimistéir 
athnuaiteán, ní rachaidh an próiseas 
deonaithe ceadanna sin thar 1 bhliain, lena 
n-áirítear measúnuithe comhshaoil i gcás 
ina gceanglaítear sin leis an reachtaíocht 
ábhartha. I gcás a bhfuil bonn cirt cuí leis 
ar an bhforas gurb ann d’imthosca 
urghnácha, féadfar síneadh suas le 3 mhí a 
chur leis an tréimhse bliana sin. Cuirfidh 
na Ballstáit na forbróirí ar an eolas go 
soiléir faoi na himthosca urghnácha a thug 
údar leis an síneadh.

Leasú 30

Togra le haghaidh treorach
Airteagal 1 – mír 1 – pointe 9
Treoir (AE) 2018/2001
Airteagal 16c – teideal

Téacs arna mholadh ag an gCoimisiún Leasú

An próiseas deonaithe ceadanna maidir le 
trealamh grianfhuinnimh a shuiteáil i 
struchtúir shaorga

Dlús leis an imscaradh agus an próiseas 
deonaithe ceadanna maidir le trealamh 
grianfhuinnimh a shuiteáil i struchtúir 
shaorga

Leasú 31

Togra le haghaidh treorach
Airteagal 1 – mír 1 – pointe 9
Treoir (AE) 2018/2001
Airteagal 16c – mír 1

Téacs arna mholadh ag an gCoimisiún Leasú

(1) Maidir leis an bpróiseas deonaithe 
ceadanna dá dtagraítear in Airteagal 16(1) i 
ndáil le trealamh grianfhuinnimh a 
shuiteáil, lena n-áirítear suiteálacha gréine 
comhtháite san fhoirgneamh, i struchtúir 
shaorga atá ann cheana nó a bheidh ann 
amach anseo, cé is moite de dhromchlaí 
uisce saorga, áiritheoidh na Ballstáit, nach 
rachaidh an próiseas sin thar 3 mhí, ar 
choinníoll nach é príomhaidhm na 
struchtúr sin grianfhuinneamh a 
tháirgeadh. De mhaolú ar Airteagal 4(2) 
de Threoir 2011/92/AE agus Iarscríbhinn 
II, pointe 3(a) agus (b), ina aonar nó i 
gcomhar le pointe 13(a) den Treoir sin, 
beidh suiteáil trealaimh ghréine den sórt 
sin díolmhaithe ón gceanglas, más 
infheidhme, maidir le measúnú tiomanta ar 
an tionchar ar an gcomhshaol a dhéanamh 
faoi Airteagal 2(1) de Threoir 2011/92/AE.

(1) Maidir leis an bpróiseas deonaithe 
ceadanna dá dtagraítear in Airteagal 16(1) i 
ndáil le trealamh grianfhuinnimh a 
shuiteáil, lena n-áirítear suiteálacha gréine 
comhtháite san fhoirgneamh, i struchtúir 
shaorga atá ann cheana nó a bheidh ann 
amach anseo, cé is moite de dhromchlaí 
uisce saorga, áiritheoidh na Ballstáit, nach 
rachaidh an próiseas sin thar 3 mhí, ar 
choinníoll nach é príomhaidhm na 
struchtúr sin grianfhuinneamh a ghiniúint. 
De mhaolú ar Airteagal 4(2) de Threoir 
2011/92/AE agus Iarscríbhinn II, pointe 
3(a) agus (b), ina aonar nó i gcomhar le 
pointe 13(a) den Treoir sin, beidh suiteáil 
trealaimh ghréine den sórt sin díolmhaithe 
ón gceanglas, más infheidhme, maidir le 
measúnú tiomanta ar an tionchar ar an 
gcomhshaol a dhéanamh faoi Airteagal 
2(1) de Threoir 2011/92/AE. I gcás 
suiteálacha gréine ar an díon atá faoi 
bhun 50 kW, áiritheoidh na Ballstáit go 
mbeidh nósanna imeachta údarúcháin 
simplithe i bhfeidhm. Cuirfear deireadh 
leis na ceanglais go mbeadh ceadanna 
tógála ann i gcás ina bhfuil siad fós i 
bhfeidhm. Bunóidh na Ballstáit treochlár 
freisin chun baic eile a bhaint agus chun 
dlús a chur le himscaradh an 
ghrianfhuinnimh. 

Leasú 32

Togra le haghaidh treorach
Airteagal 1 – mír 1 – pointe 10
Treoir (AE) 2018/2001
Airteagal 16d – mír 1

Téacs arna mholadh ag an gCoimisiún Leasú

Faoin [3 mhí ó theacht i bhfeidhm na 
Treorach], go dtí go mbainfear 
aeráidneodracht amach, áiritheoidh na 
Ballstáit, maidir leis an bpróiseas deonaithe 
ceadanna, pleanáil, tógáil agus oibriú 
gléasraí le haghaidh táirgeadh fuinnimh ó 
fhoinsí in-athnuaite, ceangal na ngléasraí 
leis an eangach agus an eangach ghaolmhar 
féin agus na sócmhainní stórála gaolmhara, 
go meastar go bhfuil leas poiblí sáraitheach 
ag baint leo agus gur chun leas na 
sábháilteachta agus na sláinte poiblí atá 
siad agus leasanna dlíthiúla á gcothromú 
sna cásanna aonair chun críocha Airteagal 
6(4) agus Airteagal 16(1)(c) de Threoir 
92/43/CEE, Airteagal 4(7) de Threoir 
2000/60/CE agus Airteagal 9(1)(a) de 
Threoir 2009/147/CE.

Faoin [3 mhí ó theacht i bhfeidhm na 
Treorach], go dtí 2030, áiritheoidh na 
Ballstáit, maidir leis an bpróiseas deonaithe 
ceadanna, pleanáil, tógáil agus oibriú 
gléasraí le haghaidh giniúint fuinnimh ó 
fhoinsí in-athnuaite, ceangal na ngléasraí 
leis an eangach agus an eangach ghaolmhar 
féin agus na sócmhainní stórála gaolmhara, 
go meastar go bhfuil leas poiblí sáraitheach 
ag baint leo agus gur chun leas na 
sábháilteachta agus na sláinte poiblí atá 
siad agus leasanna dlíthiúla á gcothromú 
sna cásanna aonair chun críocha Airteagal 
6(4) agus Airteagal 16(1)(c) de Threoir 
92/43/CEE, Airteagal 4(7) de Threoir 
2000/60/CE agus Airteagal 9(1)(a) de 
Threoir 2009/147/CE.

5.10.2022

TUAIRIM ÓN gCOISTE UM THALMHAÍOCHT AGUS UM FHORBAIRT TUAITHE

chuig an gCoiste um Thionsclaíocht, um Thaighde agus um Fhuinneamh

maidir leis an togra le haghaidh treoir ó Pharlaimint na hEorpa agus ón gComhairle lena 
leasaítear Treoir (AE) 2018/2001 maidir le húsáid fuinnimh ó fhoinsí in-athnuaite a chur chun 
cinn, Treoir 2010/31/AE maidir le feidhmíocht fuinnimh foirgneamh agus Treoir 2012/27/AE 
maidir le héifeachtúlacht fuinnimh
(COM(2022)0222 – C9-0184/2022 – 2022/0160(COD))

Rapóirtéir don tuairim: Elsi Katainen

PA_Legam
RÉASÚNÚ GEARR

Is díol sásaimh don Rapóirtéir an tionscnamh ón gCoimisiún chun dlús a chur leis an aistriú 
fuinnimh trí leasú a dhéanamh ar an Treoir maidir le Fuinneamh In-athnuaite (2018/2001/AE), 
ar an Treoir maidir le hÉifeachtúlacht Fuinnimh (2012/27/AE) agus ar an Treoir maidir le 
hÉifeachtúlacht Fuinnimh i ndáil le Foirgnimh (2010/31/AE) chun slándáil soláthair agus 
neamhspleáchas fuinnimh an Aontais a mhéadú. Leis sin, beidh an tAontas in ann dul in oiriúint 
don athrú do-aisiompaithe a tharla de bharr ionradh na Rúise gan údar ar an Úcráin, rud a 
d’athraigh ó bhonn timpeallacht oibríochtúil an chórais fuinnimh san Aontas. Tá an Rapóirtéir 
den tuairim gur cheart don Aontas stop a chur láithreach le hallmhairí fuinnimh ón Rúis, ós rud 
é go bhfuil cearta an duine agus an dlí idirnáisiúnta á sárú ag an tír gach lá trí leanúint den 
chogadh brúidiúil san Úcráin. 

Tá an Rapóirtéir den tuairim freisin, maidir leis an gcur chuige a ghlac an Coimisiún chun 
gléasraí dócháin bithmhaise a eisiamh ó bhearta REPowerEU, nach gcuirfí dlús leis an aistriú 
chuig fuinneamh glas ná nach bhfeabhsófaí slándáil soláthair agus neamhspleáchas fuinnimh 
an Aontais ach, ina ionad sin, go méadófaí an riosca go ndéanfadh na Ballstáit níos mó 
táirgeacht fuinnimh iontaise a úsáid.  Ar an gcúis sin, molann an Rapóirtéir go gcumhdófaí 
gléasraí dócháin bithmhaise i sprioclimistéir athnuaiteán i gcomhréir leis na critéir 
inbhuanaitheachta a comhaontaíodh sa Treoir maidir le Fuinneamh In-athnuaite. Tá an 
Rapóirtéir den tuairim nach mór don Aontas a bheith in ann gach táirgeadh fuinnimh in-
athnuaite inbhuanaithe a úsáid agus dlús a chur leo chun an sprioc nuashonraithe a bhaint amach 
chun táirgeadh fuinnimh in-athnuaite a mhéadú 45 % faoi 2030.  Áiritheofar leis an gcur chuige 
sin nach gcuirfear táirgeadh iontaise, amhail gléasraí guail, in ionad fuinnimh a allmhairíodh 
ón Rúis roimhe sin laistigh den mhargadh inmheánach ach go gcuirfear réitigh inbhuanaithe 
fuinnimh in-athnuaite ina ionad sin. 

Measann an Rapóirtéir gur cuid thábhachtach den mheascán fuinnimh é an bithfhuinneamh, ar 
choinníoll go ndéantar meastóireacht ar infhaighteacht bithmhaise ar bhealach inbhuanaithe, 
rud a dhéantar sna pleananna náisiúnta fuinnimh agus aeráide. Tá cur chun cinn an 
bhithfhuinnimh, lena n-áirítear táirgeadh bithmheatáin, ríthábhachtach do shlí bheatha na 

bhfeirmeoirí agus don fhostaíocht i gceantair thuaithe. Cuireann sé réitigh a rachaidh chun 
tairbhe don aeráid agus do bhrabúsacht na talmhaíochta ar fáil. Tá an Rapóirtéir den tuairim, 
chun dlús a chur leis an aistriú fuinnimh sa talmhaíocht agus i gceantair thuaithe, nach gá 
acmhainneacht na dteicneolaíochtaí fuinnimh in-athnuaite a theorannú don leictreachas amháin 
ach acmhainneacht na réiteach bithmheatáin, teasa gheoiteirmigh agus hidrigine a áireamh 
freisin, ar cheart lántairbhe a bhaint astu agus a chur chun cinn i mbeartais an Aontais. 

Is díol sásaimh don Rapóirtéir an sprioc a leagadh síos i dteachtaireacht REPowerEU ón 
gCoimisiún chun táirgeadh bithmheatáin san Aontas a mhéadú go 35 bhilliún méadar ciúbach 
ar a laghad faoi 2030. Molann an Rapóirtéir an sprioc sin a thabhairt isteach sa treoir 
leasaitheach seo chun dlús a chur leis an aistriú fuinnimh in-athnuaite, ina bhfuil acmhainneacht 
ollmhór nár baineadh úsáid aisti go fóill ag an talmhaíocht agus ag ceantair thuaithe. Chun an 
sprioc sin a bhaint amach, molann an Rapóirtéir tairseach nua do ghléasraí meánmhéide nua 
agus athchumhachtaithe, rud a d’fhágfadh go mbeadh earnáil an bhithgháis agus an 
bhithmheatáin comhoiriúnach le bearta REPowerEU. 

Measann an Rapóirtéir, gur cheart táirgeadh fuinnimh in-athnuaite, amhail táirgeadh 
bithmheatáin, a dhreasú i limistéir atá buailte le láithreáin talmhaíochta agus feirme, agus dá 
bhrí sin molann an Rapóirtéir go gcumhdófaí na limistéir sin i sprioclimistéir. Measann an 
Rapóirtéir gur cheart tús áite a thabhairt i gcónaí do tháirgeadh bia ar tháirgeadh fuinnimh. Ba 
cheart úsáid níos fearr a bhaint as taobhshruthanna táirgthe talmhaíochta agus ba cheart é sin a 
bheith i gcroílár an Rialacháin seo agus i mbearta an Aontais atá le teacht. 

Tá an Rapóirtéir den tuairim nach mór do na Ballstáit agus don Aontas dlús a chur le 
grianfhuinneamh a thabhairt isteach ar bhealach is éifeachtúla is féidir, lenar féidir samhlacha 
nua gnó a chur ar fáil do na feirmeoirí agus, san fhadtéarma, na costais fuinnimh i gceantair 
thuaithe agus i láithreáin talmhaíochta a ísliú. Measann an Rapóirtéir nach bhfuil sé indéanta 
oibleagáid a fhorchur ar gach foirgneamh poiblí agus tráchtála atá ann cheana agus nach bhfuil 
sé i gcomhréir le cearta maoine iad siúd a rinne infheistíocht i bhfoirgnimh atá ann cheana. In 
ionad oibleagáidí a fhorchur, ba cheart do na Ballstáit scéimeanna tacaíochta a fhorbairt agus a 
chur chun cinn chun córais ghrianfhuinnimh a bhunú d’fhoirgnimh atá ann cheana. 

Cuireann an Rapóirtéir i bhfios go láidir gur gá dlús a chur leis na próisis cheadaithe agus an 
rómhaorlathas a laghdú, go háirithe i gceantair thuaithe, áit a mbíonn oibreoirí beaga a bhfuil 
níos lú acmhainní acu lonnaithe go minic.  Dá bhrí sin, ba cheart do na Ballstáit a áirithiú nach 
bhfuil ach aon iarratas riaracháin amháin ann in aghaidh an phróisis deonaithe ceadanna. 

Tugann an Rapóirtéir chun suntais nár cheart go mbeadh an uasteorainn tomhaltais fuinnimh 
arna socrú ag an gCoimisiún chun uaillmhian éifeachtúlachta fuinnimh 13 % ar a laghad a 
bhaint amach faoi 2030 ina bac ar na Ballstáit aeráidneodracht a bhaint amach níos luaithe ná 
2050 ná moill a chur ar an aistriú chuig an ngeilleagar hidrigine, ós rud é go bhfuil 
acmhainneacht ollmhór ag táirgeadh fuinnimh in-athnuaite go háirithe i gceantair thuaithe. I 
bhfianaise an mhéid sin, iarrann an Rapóirtéir ar an gCoimisiún measúnú tionchair a dhéanamh 
ar na tairbhí aeráide a bhaineann leis an sprioc éifeachtúlachta fuinnimh agus leis an uasteorainn 
tomhaltais fuinnimh agus athbhreithniú a dhéanamh uirthi dá réir sin.

LEASUITHE

Iarrann an Coiste um Thalmhaíocht agus um Fhorbairt Tuaithe ar an gCoiste um 

Thionsclaíocht, um Thaighde agus um Fhuinneamh, mar an coiste atá freagrach, na leasuithe 
seo a leanas a chur san áireamh:

Leasú 1

Togra le haghaidh Treorach
Aithris 1

Téacs arna mholadh ag an gCoimisiún Leasú

(1) I gcomhthéacs an Chomhaontaithe 
Ghlais don Eoraip16, leagadh síos le 
Rialachán (AE) 2021/1119 ó Pharlaimint 
na hEorpa agus ón gComhairle17 an cuspóir 
go mbeidh an tAontas aeráidneodrach in 
2050, mar aon leis an sprioc maidir le 
hastaíochtaí gás ceaptha teasa a laghdú de 
55 % faoi 2030. Dá réir sin, tá gá le 
haistriú fuinnimh agus le sciartha i bhfad 
níos airde d’fhoinsí fuinnimh in-athnuaite i 
gcóras fuinnimh comhtháite.

(1) I gcomhthéacs an Chomhaontaithe 
Ghlais don Eoraip16, leagadh síos le 
Rialachán (AE) 2021/1119 ó Pharlaimint 
na hEorpa agus ón gComhairle17 an cuspóir 
go mbeidh an tAontas aeráidneodrach in 
2050, mar aon leis an sprioc maidir le 
hastaíochtaí gás ceaptha teasa a laghdú de 
55 % faoi 2030. Dá réir sin, tá gá le 
haistriú fuinnimh agus le sciartha i bhfad 
níos airde d’fhoinsí fuinnimh in-athnuaite i 
gcóras fuinnimh comhtháite. Chun an 
sprioc atá bunaithe a bhaint amach agus 
neodracht theicneolaíoch a chaomhnú, ba 
cheart leas a bhaint as gach réiteach 
bithfhuinnimh.

_________________ _________________
16 Teachtaireacht ón gCoimisiún 
COM/2019/640 final, An Comhaontú Glas 
don Eoraip.

16 Teachtaireacht ón gCoimisiún 
COM/2019/640 final, An Comhaontú Glas 
don Eoraip.

17 Rialachán (AE) 2021/1119 ó Pharlaimint 
na hEorpa agus ón gComhairle an 
30 Meitheamh 2021 lena mbunaítear an 
creat chun aeráidneodracht a bhaint amach 
agus lena leasaítear Rialacháin (CE) 
Uimh. 401/2009 agus (AE) 2018/1999 
(‘An Dlí Aeráide Eorpach’), IO L 243, 
9.7.2021, lch. 1.

17 Rialachán (AE) 2021/1119 ó Pharlaimint 
na hEorpa agus ón gComhairle an 
30 Meitheamh 2021 lena mbunaítear an 
creat chun aeráidneodracht a bhaint amach 
agus lena leasaítear Rialacháin (CE) 
Uimh. 401/2009 agus (AE) 2018/1999 
(‘An Dlí Aeráide Eorpach’), IO L 243, 
9.7.2021, lch. 1.

Leasú 2

Togra le haghaidh Treorach
Aithris 2

Téacs arna mholadh ag an gCoimisiún Leasú

(2) Tá ról bunúsach ag fuinneamh in-
athnuaite chun na cuspóirí sin a bhaint 
amach, ós rud é gurb í earnáil an fhuinnimh 
is cúis le breis agus 75 % de na 
hastaíochtaí iomlána gás ceaptha teasa san 
Aontas faoi láthair. Trí na hastaíochtaí gás 
ceaptha teasa sin a laghdú, is cuidiú é 
fuinneamh in-athnuaite freisin chun dul i 
ngleic le dúshláin a bhaineann leis an 
gcomhshaol, amhail cailliúint na 
bithéagsúlachta agus chun truailliú a 
laghdú i gcomhréir le cuspóirí an Phlean 
Gníomhaíochta um uisce, aer agus ithir 
saor ó thruailliú.

(2) Tá ról bunúsach ag fuinneamh in-
athnuaite chun na cuspóirí sin a bhaint 
amach, ós rud é gurb í earnáil an fhuinnimh 
is cúis le breis agus 75 % de na 
hastaíochtaí iomlána gás ceaptha teasa san 
Aontas faoi láthair. Trí na hastaíochtaí gás 
ceaptha teasa sin a laghdú, is cuidiú é 
fuinneamh in-athnuaite freisin chun dul i 
ngleic le dúshláin a bhaineann leis an 
gcomhshaol, amhail cailliúint na 
bithéagsúlachta agus chun truailliú a 
laghdú i gcomhréir le cuspóirí an Phlean 
Gníomhaíochta um uisce, aer agus ithir 
saor ó thruailliú. De réir mar a thagann 
méadú ar tháirgeadh agus ar thomhaltas 
fuinnimh inathnuaite ar leibhéal an 
Aontais, ba cheart do phleananna faoin 
gComhbheartas Talmhaíochta dul i dtreo 
cistiú a dhíriú ar bhithmheatán arna 
tháirgeadh ó fhoinsí bithmhaise 
inbhuanaithe, go háirithe dramhaíl 
talmhaíochta agus bheostoic.

Leasú 3

Togra le haghaidh Treorach
Aithris 2 a (nua)

Téacs arna mholadh ag an gCoimisiún Leasú

(2a) Mar thoradh ar na cúinsí 
ginearálta arna gcruthú ag ionradh na 
Rúise ar an Úcráin agus ar éifeachtaí 
phaindéim COVID-19, tá méadú tagtha ar 
phraghsanna fuinnimh ar fud an Aontais, 
agus ar an gcaoi sin cuireadh béim ar an 
ngá atá le dlús a chur le héifeachtúlacht 
fuinnimh agus le húsáid fuinnimh in-
athnuaite san Aontas a mhéadú. Chun 
cuspóir fadtéarmach córais fuinnimh atá 
neamhspleách ar thríú tíortha a bhaint 
amach, ba cheart don Aontas díriú ar 
dhlús a chur leis an aistriú glas agus ar 
bheartas fuinnimh a áirithiú lena 
laghdaítear an spleáchas ar bhreoslaí 
iontaise allmhairithe agus lena 
mbunaítear praghsanna cothroma agus 
inacmhainne do shaoránaigh agus 

d’fhiontair an Aontais i ngach earnáil 
den gheilleagar.

Leasú 4

Togra le haghaidh Treorach
Aithris 3

Téacs arna mholadh ag an gCoimisiún Leasú

(3) Leagtar síos le Treoir (AE) 
2018/2001 ó Pharlaimint na hEorpa agus 
ón gComhairle18 sprioc cheangailteach don 
Aontas gur ó fhoinsí fuinnimh in-athnuaite 
a thiocfaidh sciar 32 % ar a laghad 
d’olltomhaltas deiridh fuinnimh an Aontais 
faoi 2030. Faoin bPlean um Sprioc 
Aeráide19 , ba ghá an sciar fuinnimh in-
athnuaite san olltomhaltas deiridh fuinnimh 
a mhéadú go 40 % faoi 2030 chun sprioc 
laghdaithe an Aontais i dtaca le 
hastaíochtaí gás ceaptha teasa a bhaint 
amach20 . Sa chomhthéacs sin, i mí Iúil 
2021 mhol an Coimisiún, mar chuid den 
phacáiste maidir leis an gComhaontú Glas 
don Eoraip a bhaint amach, an sciar 
fuinnimh in-athnuaite sa mheascán 
fuinnimh in 2030 a mhéadú faoi dhó i 
gcomparáid le 2020, chun leibhéal 40 % ar 
a laghad a bhaint amach. Sa Teachtaireacht 
REPowerEU21 leagadh amach plean chun 
go mbeidh an tAontas neamhspleách ar 
bhreoslaí iontaise na Rúise i bhfad roimh 
dheireadh na 10 mbliana seo. Forálann an 
Coimisiún go ndéanfar fuinneamh gaoithe 
agus grianfhuinneamh a thús-ualú, lena 
méadaítear an meánráta úsáide mar aon le 
hacmhainn fuinnimh in-athnuaite breise 
faoi 2030 chun freastal ar tháirgeadh níos 
airde hidrigine in-athnuaite. D’iarr sé ar na 
comhreachtóirí freisin féachaint le sprioc 
níos airde nó níos luaithe a thabhairt 
isteach maidir le fuinneamh in-athnuaite. 
Sa chomhthéacs sin, is iomchuí sprioc an 
Aontais maidir le fuinneamh in-athnuaite a 
mhéadú go 45 % chun dlús mór a chur leis 
an luas ag a gcuirtear fuinneamh in-
athnuaite in úsáid faoi láthair, agus ar an 

(3) Leagtar síos le Treoir (AE) 
2018/2001 ó Pharlaimint na hEorpa agus 
ón gComhairle18 sprioc cheangailteach don 
Aontas gur ó fhoinsí fuinnimh in-athnuaite 
a thiocfaidh sciar 32 % ar a laghad 
d’olltomhaltas deiridh fuinnimh an Aontais 
faoi 2030.Faoin bPlean um Sprioc 
Aeráide19 , ba ghá an sciar fuinnimh in-
athnuaite san olltomhaltas deiridh fuinnimh 
a mhéadú go 40 % faoi 2030 chun sprioc 
laghdaithe an Aontais i dtaca le 
hastaíochtaí gás ceaptha teasa a bhaint 
amach20. Sa chomhthéacs sin, i mí Iúil 
2021 mhol an Coimisiún, mar chuid den 
phacáiste maidir leis an gComhaontú Glas 
don Eoraip a bhaint amach, an sciar 
fuinnimh in-athnuaite sa mheascán 
fuinnimh in 2030 a mhéadú faoi dhó i 
gcomparáid le 2020, chun leibhéal 40 % ar 
a laghad a bhaint amach. Sa Teachtaireacht 
REPowerEU21 leagadh amach plean chun 
go mbeidh an tAontas neamhspleách ar 
bhreoslaí iontaise na Rúise i bhfad roimh 
dheireadh na 10 mbliana seo. Forálann an 
Coimisiún go ndéanfar fuinneamh gaoithe 
agus grianfhuinneamh a thús-ualú, lena 
méadaítear an meánráta úsáide mar aon le 
hacmhainn fuinnimh in-athnuaite breise 
faoi 2030 chun freastal ar tháirgeadh níos 
airde hidrigine in-athnuaite. Tá sé 
beartaithe aige freisin an sprioc de 35 
bhilliún méadar ciúbach bithmheatáin a 
bhaint amach faoi 2030. D’iarr sé ar na 
comhreachtóirí freisin féachaint le sprioc 
níos airde nó níos luaithe a thabhairt 
isteach maidir le fuinneamh in-athnuaite. 
Sa chomhthéacs sin, is iomchuí sprioc an 
Aontais maidir le fuinneamh in-athnuaite a 

gcaoi sin dlús a chur le deireadh a chur le 
spleáchas an Aontais de réir a chéile trí 
infhaighteacht fuinnimh níos inacmhainne, 
níos sláine agus níos inbhuanaithe san 
Aontas a mhéadú.

mhéadú go 45 % chun dlús mór a chur leis 
an luas ag a gcuirtear fuinneamh in-
athnuaite in úsáid faoi láthair, agus ar an 
gcaoi sin dlús a chur le deireadh a chur le 
spleáchas an Aontais de réir a chéile trí 
infhaighteacht fuinnimh níos inacmhainne, 
níos sláine agus níos inbhuanaithe san 
Aontas a mhéadú. Ní mór don Aontas 
gach táirgeadh inbhuanaithe fuinnimh 
in-athnuaite a úsáid chun sprioc 45 % 
2030 a bhaint amach, agus tá forbairt an 
bhithfhuinnimh ríthábhachtach go 
háirithe agus é á chur san áireamh go 
dtagann bithmhais, bithghás nó 
bithmheatán soladach in ionad úsáid 
gnáthbhreoslaí iontaise agus go 
laghdaíonn siad astaíochtaí gás ceaptha 
teasa. Mar sin féin, ní mór cothromaíocht 
iomchuí a aimsiú idir, ar thaobh amháin, 
an gá atá le dlús a chur le húsáid 
fuinnimh in-athnuaite, agus, ar an taobh 
eile, oibriú leanúnach fiontar a áirithiú, 
go háirithe fiontair bheaga agus 
mheánmhéide.

_________________ _________________
18 Treoir (AE) 2018/2001 ó Pharlaimint na 
hEorpa agus ón gComhairle an 11 Nollaig 
2018 maidir le húsáid fuinnimh ó fhoinsí 
in-athnuaite a chur chun cinn (IO L 328, 
21.12.2018, lch. 82).

18 Treoir (AE) 2018/2001 ó Pharlaimint na 
hEorpa agus ón gComhairle an 11 Nollaig 
2018 maidir le húsáid fuinnimh ó fhoinsí 
in-athnuaite a chur chun cinn (IO L 328, 
21.12.2018, lch. 82).

19 Teachtaireacht ón gCoimisiún 
COM(2020) 562 final an 17.9.2020, Dlús a 
chur le huaillmhian aeráide na hEorpa do 
2030 Infheistíocht i dtodhchaí 
aeráidneodrach ar son leas ár muintire.

19 Teachtaireacht ón gCoimisiún 
COM(2020) 562 final an 17.9.2020, Dlús a 
chur le huaillmhian aeráide na hEorpa do 
2030 Infheistíocht i dtodhchaí 
aeráidneodrach ar son leas ár muintire.

20 Pointe 3 den Teachtaireacht ón 
gCoimisiún COM(2020) 562

20 Pointe 3 den Teachtaireacht ón 
gCoimisiún COM(2020) 562

21 REPowerEU: Gníomhaíocht 
Chomhpháirteach Eorpach ar mhaithe le 
fuinneamh níos inacmhainne, níos sláine 
agus níos inbhuanaithe, COM(2022)108 
final (‘Teachtaireacht REPowerEU’).

21 REPowerEU: Gníomhaíocht 
Chomhpháirteach Eorpach ar mhaithe le 
fuinneamh níos inacmhainne, níos sláine 
agus níos inbhuanaithe, COM(2022)108 
final (‘Teachtaireacht REPowerEU’).

Leasú 5



PE735.806v02-00 60/88 RR\1268140GA.docx

GA

Togra le haghaidh Treorach
Aithris 4

Téacs arna mholadh ag an gCoimisiún Leasú

(4) Is príomhbhacainn iad nósanna 
imeachta riaracháin fada roimh 
infheistíochtaí i bhfoinsí fuinnimh in-
athnuaite agus sa bhonneagar gaolmhar. I 
measc na mbacainní sin, tá castacht na 
rialacha is infheidhme maidir le 
suíomhanna a roghnú agus údaruithe 
riaracháin le haghaidh tionscadal, castacht 
agus fad an mheasúnaithe ar thionchair na 
dtionscadal ar an gcomhshaol, 
saincheisteanna a bhaineann le ceangal leis 
an eangach, srianta maidir le sonraíochtaí 
teicneolaíochta a oiriúnú le linn an nós 
imeachta um dheonú ceadanna, nó 
saincheisteanna foirne na n-údarás 
deonaithe ceadanna nó oibreoirí na n-
eangaí. Chun dlús a chur leis an luas ag a 
gcuirtear tionscadail fuinnimh in-
athnuaite in úsáid, is iomchuí rialacha a 
ghlacadh lena ndéanfaí na próisis deonaithe 
ceadanna a shimpliú agus a ghiorrú.

(4) Tá nósanna imeachta fada 
riaracháin agus easpa inghlacthachta 
poiblí ar cheann de na príomhbhacainní 
ar infheistíochtaí i bhfoinsí inathnuaite 
fuinnimh, sa bhonneagar a bhaineann leo 
agus i mbaint amach cuspóirí comhshaoil 
agus aeráide. I measc na mbacainní sin, tá 
castacht na rialacha is infheidhme maidir le 
suíomhanna a roghnú agus údaruithe 
riaracháin le haghaidh tionscadal, castacht 
agus fad an mheasúnaithe ar thionchair na 
dtionscadal ar an gcomhshaol, 
saincheisteanna a bhaineann le ceangal leis 
an eangach, srianta maidir le sonraíochtaí 
teicneolaíochta a oiriúnú le linn an nós 
imeachta um dheonú ceadanna, nó 
saincheisteanna foirne na n-údarás 
deonaithe ceadanna nó oibreoirí na n-
eangaí. Chun dlús a chur le luas chur in 
úsáid tionscadal fuinnimh inathnuaite, is 
gá rialacha comhchuibhithe a ghlacadh 
lena ndéanfaí na próisis deonaithe 
ceadanna a shimpliú, a éascú agus a 
ghiorrú, mar aon le nósanna imeachta 
deimhniúcháin agus ceadúnúcháin a 
chuirtear i bhfeidhm maidir le gléasraí 
agus líonraí le haghaidh táirgeadh 
fuinnimh in-athnuaite, i gcomhréir le 
hAirteagal 15(1) de Threoir (AE) 
2018/2001.

Leasú 6

Togra le haghaidh Treorach
Aithris 5

Téacs arna mholadh ag an gCoimisiún Leasú

(5) Maidir leis na ceanglais chun na 
nósanna imeachta riaracháin maidir le 
húdarú gléasraí fuinnimh in-athnuaite a 
shimpliú, le Treoir (AE) 2018/2001 déantar 
na ceanglais sin a chuíchóiriú trí rialacha a 

(5) Maidir leis na ceanglais chun na 
nósanna imeachta riaracháin maidir le 
húdarú gléasraí fuinnimh in-athnuaite a 
shimpliú, le Treoir (AE) 2018/2001 déantar 
na ceanglais sin a chuíchóiriú trí rialacha 

thabhairt isteach maidir le heagrú agus 
uasfhad na coda riaracháin den phróiseas 
deonaithe ceadanna le haghaidh tionscadail 
fuinnimh in-athnuaite, lena gcumhdaítear 
le gach cead ábhartha go gceadófaí gléasraí 
a thógáil, a athchumhachtú agus a oibriú, 
agus lena gcumhdaítear ceangal na 
ngléasraí sin leis an eangach.

comhchuibhithe a thabhairt isteach maidir 
le heagrú agus uasfhad na coda riaracháin 
den phróiseas deonaithe ceadanna le 
haghaidh tionscadail fuinnimh in-athnuaite, 
lena gcumhdaítear le gach cead ábhartha 
go gceadófaí gléasraí a thógáil, a 
athchumhachtú agus a oibriú, agus lena 
gcumhdaítear ceangal na ngléasraí sin leis 
an eangach. Go hiarbhír, áfach, léiríodh 
go n-éilíonn na nósanna imeachta 
riaracháin roinnt simplithe.

Leasú 7

Togra le haghaidh Treorach
Aithris 7

Téacs arna mholadh ag an gCoimisiún Leasú

(7) I measc cuid de na saincheisteanna 
is coitianta a mbíonn ar thionscnóirí 
tionscadal fuinnimh in-athnuaite aghaidh a 
thabhairt orthu, tá saincheisteanna a 
bhaineann le nósanna imeachta a 
bhunaítear ar an leibhéal náisiúnta nó ar an 
leibhéal réigiúnach chun measúnú a 
dhéanamh ar thionchar na dtionscadal atá 
beartaithe ar an gcomhshaol. Dá bhrí sin, is 
iomchuí gnéithe áirithe a bhaineann leis 
an gcomhshaol de na nósanna imeachta 
um dheonú ceadanna agus de na próisis 
deonaithe ceadanna le haghaidh 
tionscadail fuinnimh in-athnuaite a 
chuíchóiriú.

(7) I measc cuid de na saincheisteanna 
is coitianta a mbíonn ar thionscnóirí 
tionscadal fuinnimh in-athnuaite aghaidh a 
thabhairt orthu, tá saincheisteanna a 
bhaineann le nósanna imeachta a 
bhunaítear ar an leibhéal náisiúnta nó ar an 
leibhéal réigiúnach chun measúnú a 
dhéanamh ar thionchar na dtionscadal atá 
beartaithe ar an gcomhshaol. Dá bhrí sin, is 
iomchuí dlús a chur le gnéithe áirithe 
comhshaoil de na nósanna imeachta um 
dheonú ceadanna agus de na próisis um 
dheonú ceadanna le haghaidh tionscadail 
fuinnimh in-athnuaite, agus leanúint de na 
gnéithe sin a chosaint ag an am céanna.

Leasú 8

Togra le haghaidh Treorach
Aithris 8

Téacs arna mholadh ag an gCoimisiún Leasú

(8) D’fhéadfaí tacú le cur i bhfeidhm 
níos tapúla na dtionscadal fuinnimh in-
athnuaite le pleanáil straitéiseach a 
dhéanfadh na Ballstáit. Ba cheart do na 
Ballstáit na limistéir talún agus farraige a 

(8) D’fhéadfaí tacú le cur i bhfeidhm 
níos tapúla na dtionscadal fuinnimh in-
athnuaite le pleanáil straitéiseach a 
dhéanfadh na Ballstáit. Ba cheart do na 
Ballstáit na limistéir talún agus farraige a 

shainaithint, ar limistéir iad is gá chun 
gléasraí a shuiteáil chun fuinneamh a 
ghiniúint ó fhoinsí in-athnuaite ionas go 
mbeidh siad in ann a rannchuidithe 
náisiúnta a chomhlíonadh i dtreo sprioc 
athbhreithnithe 2030 maidir le fuinneamh 
in-athnuaite a leagtar amach in Airteagal 
3(1) de Threoir (AE) 2018/2001. Ba cheart 
do na limistéir sin a bheith ag teacht le 
conairí measta na mBallstát mar aon leis an 
toilleadh iomlán suiteáilte atá beartaithe 
agus ba cheart iad a shainaithint leis an 
teicneolaíocht fuinnimh in-athnuaite atá 
leagtha amach i bpleananna náisiúnta 
nuashonraithe fuinnimh agus aeráide na 
mBallstát de bhun Airteagal 14 de 
Rialachán (AE) 2018/1999. Agus na 
limistéir talún agus farraige á sainaithint ba 
cheart a chur san áireamh infhaighteacht na 
n-acmhainní fuinnimh in-athnuaite agus an 
poitéinseal a bhaineann leis na limistéir 
éagsúla talún agus farraige le haghaidh 
tháirgeadh fuinnimh in-athnuaite trí na 
teicneolaíochtaí éagsúla, an t-éileamh 
fuinnimh foriomlán réamh-mheasta agus i 
réigiúin éagsúla Ballstáit, agus 
infhaighteacht an bhonneagair eangaí 
ábhartha, stóráil agus uirlisí solúbthachta 
eile agus aird á tabhairt ar an 
acmhainneacht is gá chun freastal ar mhéid 
an fhuinnimh in-athnuaite atá ag méadú.

shainaithint, ar limistéir iad is gá chun 
gléasraí a shuiteáil chun fuinneamh a 
ghiniúint ó fhoinsí in-athnuaite ionas go 
mbeidh siad in ann a rannchuidithe 
náisiúnta a chomhlíonadh i dtreo sprioc 
athbhreithnithe 2030 maidir le fuinneamh 
in-athnuaite a leagtar amach in Airteagal 
3(1) de Threoir (AE) 2018/2001. Ba cheart 
do na limistéir sin a bheith ag teacht le 
conairí measta na mBallstát mar aon leis an 
toilleadh iomlán suiteáilte atá beartaithe 
agus ba cheart iad a shainaithint leis an 
teicneolaíocht fuinnimh in-athnuaite atá 
leagtha amach i bpleananna náisiúnta 
nuashonraithe fuinnimh agus aeráide na 
mBallstát de bhun Airteagal 14 de 
Rialachán (AE) 2018/1999. Agus na 
limistéir talún agus farraige á sainaithint ba 
cheart a chur san áireamh infhaighteacht na 
n-acmhainní fuinnimh in-athnuaite agus an 
poitéinseal a bhaineann leis na limistéir 
éagsúla talún agus farraige le haghaidh 
tháirgeadh fuinnimh in-athnuaite trí na 
teicneolaíochtaí éagsúla, an t-éileamh 
fuinnimh foriomlán réamh-mheasta agus i 
réigiúin éagsúla Ballstáit, agus 
infhaighteacht an bhonneagair eangaí 
ábhartha, stóráil agus uirlisí solúbthachta 
eile agus aird á tabhairt ar an 
acmhainneacht is gá chun freastal ar mhéid 
an fhuinnimh in-athnuaite atá ag méadú. 
Ba cheart tacaíocht a thabhairt do 
phleanáil straitéiseach arna déanamh ag 
na Ballstáit ó chistí an Aontais ós rud é go 
bhfuil bearta costasacha amhail 
grianmhapáil nó mapáil gaoithe i gceist le 
limistéir chostéifeachtúla talún agus 
farraige a shainaithint le haghaidh 
táirgeadh fuinnimh in-athnuaite.

Leasú 9

Togra le haghaidh Treorach
Aithris 9 a (nua)

Téacs arna mholadh ag an gCoimisiún Leasú

(9a) Ní mór tús áite a thabhairt do 
tháirgeadh bia ar tháirgeadh fuinnimh 
agus níor cheart táirgeadh fuinnimh a 
bheith ina chúis le laghdú ar tháirgeadh 
bia ná ar tháirgeacht barr, ach is féidir 
leis an dá ghníomhaíocht cómhaireachtáil 
agus ní mór sineirgí a bheith acu le 
chéile. Chun é sin a dhéanamh, beidh sé 
riachtanach táirgeadh fuinnimh in-
athnuaite den uile chineál a éascú, in 
áiteanna a bhfuil rochtain éasca ag 
feirmeoirí orthu, agus i gcomhréir le 
riachtanais na feirme. Ní mór do na 
Ballstáit gan talamh feirme táirgiúil, 
limistéir thalmhaíochta ina dtáirgtear 
táirgí agraibhia ar ardchaighdeán agus 
táirgí a bhfuil nasc speisialta acu leis an 
tírdhreach áitiúil agus leis an gcultúr 
áitiúil a ainmniú mar na limistéir ‘is 
fearr’. Ba cheart foinsí fuinnimh in-
athnuaite, amhail táirgeadh 
bithmheatáin, a dhreasú i limistéir atá 
buailte le láithreáin talmhaíochta, atá gar 
don fheirm agus do láithreáin ar an 
bhfeirm, agus i limistéir 
neamhthalmhaíochta atá lonnaithe ar 
fheirmeacha. Mar thosaíocht, ba cheart 
go mbeadh na limistéir ‘is fearr’ gar 
d’úsáideoirí deiridh nó do limistéir ina 
bhfuil bonneagair atá ann cheana agus ar 
láithreáin inar féidir sruthanna 
iarmharacha nó dramhaíl talmhaíochta a 
úsáid le haghaidh táirgeadh fuinnimh in-
athnuaite.

Leasú 10

Togra le haghaidh Treorach
Aithris 13

Téacs arna mholadh ag an gCoimisiún Leasú

(13) Ba cheart é a bheith mar aidhm ag 
ainmniú na sprioclimistéar athnuaiteán a 
áirithiú gur leor an táirgeadh fuinnimh in-
athnuaite ó na limistéir sin, in éineacht le 
gléasraí fuinnimh in-athnuaite atá ann 
cheana, gléasraí fuinnimh in-athnuaite 

(13) Ba cheart é a bheith mar aidhm ag 
ainmniú na sprioclimistéar athnuaiteán a 
áirithiú gur leor an táirgeadh fuinnimh in-
athnuaite ó na limistéir sin, in éineacht le 
gléasraí fuinnimh in-athnuaite atá ann 
cheana, gléasraí fuinnimh in-athnuaite 

lasmuigh de na limistéir sin agus sásraí 
comhair a bheidh ann amach anseo chun 
rannchuidiú na mBallstát a 
chomhlíonadh i ndáil le sprioc an Aontais 
maidir le fuinneamh in-athnuaite a leagtar 
amach in Airteagal 3(1) de Threoir (AE) 
2018/2001.

lasmuigh de na limistéir sin agus sásraí 
comhair a bheidh ann amach anseo chun 
sprioc an Aontais maidir le fuinneamh in-
athnuaite a leagtar amach in Airteagal 3(1) 
de Threoir (AE) 2018/2001 agus an sprioc 
35 bhilliún méadar ciúbach bithmheatáin 
a bhaint amach faoi 2030 mar a leagtar 
amach i dTeachtaireacht REPowerAE 
agus sainiúlachtaí náisiúnta gach 
Ballstáit á gcur san áireamh ag an am 
céanna i ndáil lena chuspóirí.

Leasú 11

Togra le haghaidh Treorach
Aithris 15

Téacs arna mholadh ag an gCoimisiún Leasú

(15) Le hainmniú na sprioclimistéar 
athnuaiteán, ba cheart do ghléasraí 
fuinnimh in-athnuaite, a gceangal leis an 
eangach mar aon le saoráidí comhshuite 
stórála fuinnimh a bheith in ann tairbhiú 
den intuarthacht agus de nósanna imeachta 
riaracháin cuíchóirithe. Go sonrach, ba 
cheart do thionscadail atá lonnaithe i 
sprioclimistéir athnuaiteán tairbhiú de 
nósanna imeachta riaracháin brostaithe, 
lena n-áirítear comhaontú intuigthe i gcás 
nach dtugann an t-údarás inniúil freagra 
maidir le céim riaracháin faoin sprioc-am 
arna leagan síos, ach amháin i gcás ina 
bhfuil an tionscadal sonrach faoi réir 
measúnú tionchair ar an gcomhshaol. Ba 
cheart do na tionscadail sin tairbhiú freisin 
de sprioc-amanna a bhfuil teorainn shoiléir 
leo agus de dheimhneacht dhlíthiúil a 
mhéid a bhaineann leis an toradh a 
mheastar a bheidh ar an nós imeachta. Tar 
éis d’iarratais a bheith déanta ar 
thionscadail i sprioclimistéar athnuaiteán, 
ba cheart do na Ballstáit scagadh tapa a 
dhéanamh ar na hiarratais sin agus é 
d’aidhm acu a shainaithint más dócha go n-
eascróidh éifeachtaí díobhálacha móra gan 
choinne as aon cheann de na tionscadail sin 
i bhfianaise íogaireacht chomhshaoil an 

(15) Le hainmniú na sprioclimistéar 
athnuaiteán, ba cheart do ghléasraí 
fuinnimh in-athnuaite, a gceangal leis an 
eangach mar aon le saoráidí comhshuite 
stórála fuinnimh a bheith in ann tairbhiú 
den intuarthacht agus de nósanna imeachta 
riaracháin cuíchóirithe. Go sonrach, ba 
cheart do thionscadail atá lonnaithe i 
sprioclimistéir athnuaiteán tairbhiú de 
nósanna imeachta riaracháin brostaithe, 
lena n-áirítear comhaontú intuigthe i gcás 
nach dtugann an t-údarás inniúil freagra 
maidir le céim riaracháin faoin sprioc-am 
arna leagan síos, ach amháin i gcás ina 
bhfuil an tionscadal sonrach faoi réir 
measúnú tionchair ar an gcomhshaol. Ba 
cheart do na tionscadail sin tairbhiú freisin 
de sprioc-amanna a bhfuil teorainn shoiléir 
leo agus de dheimhneacht dhlíthiúil a 
mhéid a bhaineann leis an toradh a 
mheastar a bheidh ar an nós imeachta. Tar 
éis d’iarratais a bheith déanta ar 
thionscadail i sprioclimistéar athnuaiteán, 
ba cheart do na Ballstáit scagadh tapa a 
dhéanamh ar na hiarratais sin agus é 
d’aidhm acu a shainaithint más dócha go n-
eascróidh éifeachtaí díobhálacha móra gan 
choinne as aon cheann de na tionscadail sin 
i bhfianaise íogaireacht chomhshaoil an 

limistéir gheografaigh ina bhfuil siad 
lonnaithe, ar éifeachtaí iad nár 
sainaithníodh le linn measúnú comhshaoil 
ar an bplean nó ar na pleananna lena n-
ainmnítear sprioclimistéir athnuaiteán a 
dhéantar i gcomhréir le Treoir 2001/42/CE. 
Ag deireadh an phróisis scagtha sin ba 
cheart a mheas go bhfuil na tionscadail uile 
atá lonnaithe i sprioclimistéir athnuaiteán 
formheasta. Níor cheart do na Ballstáit 
tionscadal a chur faoi réir measúnú 
comhshaoil i gcomhréir le Treoir 
2011/92/CE agus, i gcás inarb ábhartha, 
Treoir 92/43/CEE ach amháin má tá 
fianaise shoiléir ag na Ballstáit lena meas 
gur dócha go n-eascróidh éifeachtaí 
díobhálacha móra gan choinne as an 
tionscadal sonrach sin agus tar éis údar a 
thabhairt leis an gcinneadh sin25. Ós rud é 
gur gá dlús a chur le himscaradh foinsí 
fuinnimh in-athnuaite, ba cheart an 
measúnú sin a dhéanamh laistigh de 6 mhí.

limistéir gheografaigh ina bhfuil siad 
lonnaithe, ar éifeachtaí iad nár 
sainaithníodh le linn measúnú comhshaoil 
ar an bplean nó ar na pleananna lena n-
ainmnítear sprioclimistéir athnuaiteán a 
dhéantar i gcomhréir le Treoir 2001/42/CE. 
Ag deireadh an phróisis scagtha sin ba 
cheart a mheas go bhfuil na tionscadail uile 
atá lonnaithe i sprioclimistéir athnuaiteán 
formheasta. Níor cheart do na Ballstáit 
tionscadal a chur faoi réir measúnú 
comhshaoil i gcomhréir le Treoir 
2011/92/CE agus, i gcás inarb ábhartha, 
Treoir 92/43/CEE ach amháin má tá 
fianaise shoiléir ag na Ballstáit lena meas 
gur dócha go n-eascróidh éifeachtaí 
díobhálacha móra gan choinne as an 
tionscadal sonrach sin agus tar éis údar a 
thabhairt leis an gcinneadh sin. Ós rud é 
gur gá dlús a chur le himscaradh foinsí 
fuinnimh in-athnuaite, ba cheart an 
measúnú sin a dhéanamh laistigh de 
thréimhse nach faide ná 6 mhí.

_________________
25 Treoir 92/43/CEE ón gComhairle an 
21 Bealtaine 1992 maidir le gnáthóga 
nádúrtha agus fauna agus flora fiáine a 
chaomhnú (IO L 206, 22.7.1992).

Leasú 12

Togra le haghaidh Treorach
Aithris 25

Téacs arna mholadh ag an gCoimisiún Leasú

(25) Tá géarghá le spleáchas breoslaí 
iontaise i bhfoirgnimh a laghdú agus le 
dlús a chur le hiarrachtaí chun tomhaltas na 
bhfoirgneamh a dhícharbónú agus leictriú. 
Ionas go mbeifear in ann teicneolaíochtaí 
gréine a shuiteáil ar bhealach 
chostéifeachtach ag céim níos déanaí, ba 
cheart do na foirgnimh nua uile a bheith 
‘oiriúnach do threalamh gréine’, is é sin, go 
mbeidh siad deartha chun an poitéinseal 
giniúna gréine a bharrfheabhsú ar bhonn 

(25) Tá géarghá le spleáchas breoslaí 
iontaise i bhfoirgnimh a laghdú agus le 
dlús a chur le hiarrachtaí chun tomhaltas na 
bhfoirgneamh a dhícharbónú agus leictriú. 
Ionas go mbeifear in ann, i gcás inarb 
ábhartha, teicneolaíochtaí gréine a bhfuil 
acmhainneacht astaíochtaí CO2 a laghdú 
acu a shuiteáil ar bhealach costéifeachtach 
agus indéanta go teicniúil ag céim níos 
déanaí, ba cheart do na foirgnimh nua uile 
a bheith ‘oiriúnach do threalamh gréine’, is 

ghrian-ionradantas an tsuímh, rud lena 
gcumasaítear suiteáil thairbheach 
teicneolaíochtaí gréine gan idirghabhálacha 
struchtúracha costasacha. Ina theannta sin, 
ba cheart do na Ballstáit a áirithiú go n-
úsáidfear suiteálacha gréine oiriúnacha ar 
fhoirgnimh nua, foirgnimh chónaithe agus 
neamhchónaithe araon, agus ar fhoirgnimh 
neamhchónaithe atá ann cheana. Trí 
ghrianfhuinneamh a chur in úsáid ar 
fhoirgnimh ar mórscála, rannchuideofaí go 
mór leis na tomhaltóirí a chosaint ar 
phraghsanna méadaithe agus luaineacha 
breoslaí iontaise ar bhealach níos 
éifeachtaí, laghdófaí neamhchosaint na 
saoránach leochaileach ar chostais arda 
fuinnimh agus bheadh tairbhí comhshaoil, 
eacnamaíoch agus sóisialta níos forleithne 
ann dá bharr. Chun poitéinseal na 
suiteálacha gréine ar fhoirgnimh a shaothrú 
go héifeachtúil, ba cheart do na Ballstáit 
critéir a shainiú maidir le cur chun feidhme 
imscartha suiteálacha gréine ar fhoirgnimh, 
mar aon le díolúintí féideartha ó imscaradh 
suiteálacha gréine ar fhoirgnimh, i 
gcomhréir le poitéinseal measta teicniúil 
agus eacnamaíoch na suiteálacha 
grianfhuinnimh agus saintréithe na 
bhfoirgneamh a chumhdaítear leis an 
oibleagáid sin.

é sin, go mbeidh siad deartha chun an 
poitéinseal giniúna gréine a bharrfheabhsú 
ar bhonn ghrian-ionradantas an tsuímh, rud 
lena gcumasaítear suiteáil thairbheach 
teicneolaíochtaí gréine gan idirghabhálacha 
struchtúracha costasacha. Ina theannta sin, 
ba cheart do na Ballstáit a áirithiú go n-
úsáidfear suiteálacha gréine oiriúnacha ar 
fhoirgnimh nua, lena n-áirítear foirgnimh 
faoi dhíon a úsáidtear le haghaidh 
gníomhaíochtaí talmhaíochta, foirgnimh 
chónaithe agus neamhchónaithe araon, 
agus ar fhoirgnimh neamhchónaithe atá 
ann cheana. Níor cheart tithe gloine atá 
tréshoilseach a bheith faoi réir na n-
oibleagáidí sin ós rud é go dtógfadh 
painéil ghréine solas na gréine atá ag 
teastáil le haghaidh fás barr. Trí 
ghrianfhuinneamh a chur in úsáid ar 
fhoirgnimh ar mórscála, rannchuideofaí go 
mór leis na tomhaltóirí a chosaint ar 
phraghsanna méadaithe agus luaineacha 
breoslaí iontaise ar bhealach níos 
éifeachtaí, laghdófaí neamhchosaint na 
saoránach leochaileach ar chostais arda 
fuinnimh agus bheadh tairbhí comhshaoil, 
eacnamaíoch agus sóisialta níos forleithne 
ann dá bharr. Chun poitéinseal na 
suiteálacha gréine ar fhoirgnimh a shaothrú 
go héifeachtúil, ba cheart do na Ballstáit 
critéir a shainiú maidir le cur chun feidhme 
imscartha suiteálacha gréine ar fhoirgnimh, 
mar aon le díolúintí féideartha ó imscaradh 
suiteálacha gréine ar fhoirgnimh, i 
gcomhréir le poitéinseal measta teicniúil 
agus eacnamaíoch na suiteálacha 
grianfhuinnimh agus saintréithe na 
bhfoirgneamh. Ba cheart do na Ballstáit 
suiteáil córas grianfhuinnimh ar 
fhoirgnimh atá ann cheana a chur chun 
cinn trí scéimeanna tacaíochta. Chun 
aistriú fuinnimh cothromasach a áirithiú, 
ba cheart aird a thabhairt ar na 
difríochtaí i leibhéal rathúnais 
shaoránaigh an Aontais idir réigiúin agus 
Ballstáit. Ba cheart do na Ballstáit a 
áirithiú go ndírítear ar scéimeanna 
tacaíochta chun rannpháirtíocht iomlán 
san aistriú fuinnimh a chumasú agus 

chun dul i ngleic leis an mbochtaineacht 
fuinnimh go háirithe i gceantair thuaithe.

Leasú 13

Togra le haghaidh Treorach
Aithris 25 a (nua)

Téacs arna mholadh ag an gCoimisiún Leasú

(25a) Níor cheart go gcuirfeadh dreasú 
fuinnimh gréine trí dheontais agus 
scéimeanna tacaíochta eile cosc ar 
fhuinneamh den sórt sin a dhíol ar an 
eangach ó fhoinsí príobháideacha, 
tráchtála agus talmhaíochta.

Leasú 14

Togra le haghaidh Treorach
Aithris 25 b (nua)

Téacs arna mholadh ag an gCoimisiún Leasú

(25b) Is féidir ról lárnach a bheith ag 
earnáil na talmhaíochta in aistriú 
fuinnimh na gceantar tuaithe agus 
laistigh de phobail tuaithe, go háirithe i 
bhfianaise an táirgthe dhíláraithe. Níor 
cheart, dá bhrí sin, an fhéidearthacht 
grianfhuinneamh a tháirgeadh mar 
ghníomhaíocht thánaisteach a theorannú 
d’fhéintomhaltas, ach d’fhéadfaí é a 
mheas i gcomhcheangal, mar shampla, le 
cineálacha eile táirgthe. Ba cheart do na 
Ballstáit feirmeoirí a spreagadh, trí 
shásraí cistiúcháin spriocdhírithe, chun 
suiteálacha gréine ar an bhfeirm a 
imlonnú, go háirithe forbairt tionscadal 
agraighréine maidir le foirgnimh nua 
talmhaíochta, agus táirgeadh 
bithmheatáin chun go bhféadfar forbairt 
níos leithne a dhéanamh ar fhuinneamh 
in-athnuaite agus ioncam breise 
d’fheirmeoirí á áirithiú ag an am céanna. 
Tá ardacmhainneacht ag suiteálacha 
táirgthe fuinnimh ar fheirmeacha ar 
mhionscála chun ciorclaíocht ar an 

bhfeirm a mhéadú trí dhramhaíl agus 
sruthanna iarmharacha na feirme, i 
measc nithe eile, a chlaochlú ina teas 
agus ina leictreachas, agus tá sé 
tábhachtach feirmeoirí a chur chun cinn 
agus a spreagadh chun infheistíocht a 
dhéanamh sna teicneolaíochtaí sin. Ba 
cheart treisiú na n-eangach i gceantair 
thuaithe a spreagadh go láidir ionas gur 
féidir le feirmeacha an rannchuidiú a 
d’fhéadfadh siad a dhéanamh leis an 
aistriú fuinnimh a bhaint amach trí 
tháirgeadh leictreachais dhíláraithe. Ba 
cheart tosaíocht a thabhairt do shuímh 
gheografacha ina bhfuil leibhéil arda 
ionradaíochta ós rud é gur acmhainn 
theoranta iad amhábhair le haghaidh 
painéil ghréine. Ina theannta sin, ba 
cheart d’fheirmeoirí agus dá n-
eagraíochtaí ionadaíocha a bheith 
rannpháirteach in ainmniú na limistéar 
‘is fearr’.

Leasú 15

Togra le haghaidh Treorach
Aithris 28

Téacs arna mholadh ag an gCoimisiún Leasú

(28) Mar sin féin, i ngeall ar an athrú atá 
tagtha ar mhodheolaíocht Eurostat chun 
cothromaíocht fuinnimh a ríomh agus 
feabhsuithe ar réamh-mheastacháin 
samhaltaithe ina dhiaidh sin, is gá an 
bhonnlíne a athrú. Dá bhrí sin, tríd an gcur 
chuige céanna á úsáid chun an sprioc a 
shainiú, is é sin é a chur i gcomparáid leis 
na réamh-mheastacháin don bhonnlíne a 
bheidh ann amach anseo, ba cheart sprioc 
2030 an Aontais maidir le héifeachtúlacht 
fuinnimh a shocrú i gcomparáid leis na 
réamh-mheastacháin i gCás Tagartha 2020 
le haghaidh 2030 lena léirítear 
rannchuidithe náisiúnta na bpleananna 
náisiúnta fuinnimh agus aeráide 
(PNFAnna). Leis an mbonnlíne 
nuashonraithe sin, beidh ar an Aontas an 
uaillmhian atá aige maidir le 

(28) Mar sin féin, i ngeall ar an athrú atá 
tagtha ar mhodheolaíocht Eurostat chun 
cothromaíocht fuinnimh a ríomh agus 
feabhsuithe ar réamh-mheastacháin 
samhaltaithe ina dhiaidh sin, is gá an 
bhonnlíne a athrú. Dá bhrí sin, tríd an gcur 
chuige céanna á úsáid chun an sprioc a 
shainiú, is é sin é a chur i gcomparáid leis 
na réamh-mheastacháin don bhonnlíne a 
bheidh ann amach anseo, ba cheart sprioc 
2030 an Aontais maidir le héifeachtúlacht 
fuinnimh a shocrú i gcomparáid leis na 
réamh-mheastacháin i gCás Tagartha 2020 
le haghaidh 2030 lena léirítear 
rannchuidithe náisiúnta na bpleananna 
náisiúnta fuinnimh agus aeráide 
(PNFAnna). Leis an mbonnlíne 
nuashonraithe sin, beidh ar an Aontas an 
uaillmhian atá aige maidir le 

héifeachtúlacht fuinnimh a mhéadú 13 % 
ar a laghad in 2030 i gcomparáid le 
leibhéal na n-iarrachtaí faoi Chás Tagartha 
2020. Ní dhéanann an bealach nua seo 
chun leibhéal uaillmhéine an Aontais a 
shloinneadh difear do leibhéal iarbhír na n-
iarrachtaí is gá.

héifeachtúlacht fuinnimh a mhéadú 13 % 
ar a laghad in 2030 i gcomparáid le 
leibhéal na n-iarrachtaí faoi Chás Tagartha 
2020. Ní dhéanann an bealach nua seo 
chun leibhéal uaillmhéine an Aontais a 
shloinneadh difear do leibhéal iarbhír na n-
iarrachtaí is gá. Níor cheart go mbeadh an 
méadú ar bhaint amach na huaillmhéine 
éifeachtúlachta fuinnimh de 13 % ar a 
laghad in 2030 ina bhac ar na Ballstáit 
aeráidneodracht a bhaint amach níos 
luaithe ná 2050 ná moill a chur ar an 
aistriú chuig geilleagar hidrigine, rud a 
bhfuil acmhainneacht ollmhór ag 
ceantair thuaithe ina leith. Ba cheart don 
Choimisiún, dá bhrí sin, measúnú 
tionchair a dhéanamh ar na tairbhí 
aeráide a bhaineann leis an sprioc 
éifeachtúlachta fuinnimh agus leis an 
uasteorainn tomhaltais fuinnimh agus ba 
cheart dó athbhreithniú a dhéanamh 
uirthi dá réir sin.

Leasú 16

Togra le haghaidh Treorach
Airteagal 1 - mír 1 - pointe 1
Treoir (AE) 2018/2001
Airteagal 2 - mír 2 - pointe 9a

Téacs arna mholadh ag an gCoimisiún Leasú

(9a) ciallaíonn ‘sprioclimistéir 
athnuaiteán’ suíomh sonrach, cé acu atá sé 
ar an talamh nó ar muir, ar suíomh é atá 
ainmnithe ag Ballstát mar shuíomh atá an-
oiriúnach chun gléasraí a shuiteáil maidir 
le fuinneamh a ghiniúint ó fhoinsí in-
athnuaite, seachas gléasraí dócháin 
bithmhaise.

(9a) ciallaíonn ‘sprioclimistéir 
athnuaiteán’ suíomh sonrach, cé acu atá sé 
ar an talamh nó ar muir, ar suíomh é atá 
ainmnithe ag Ballstát mar shuíomh atá an-
oiriúnach chun gléasraí a shuiteáil chun 
fuinneamh a tháirgeadh ó fhoinsí in-
athnuaite.

Réasúnú

Ní mór don Aontas gach táirgeadh fuinnimh inbhuanaithe in-athnuaite a úsáid chun sprioc 
2030 de 45 % a bhaint amach. Áirithítear leis an leasú seo nach gcuirfear táirgeadh iontaise 
an Aontais féin, amhail gual, in ionad fhuinneamh na Rúise. Ba cheart a thabhairt faoi deara 
go bhfuil bithfhuinneamh ar áireamh cheana féin sa chás 40 % roimhe sin, agus nach féidir 
an sprioc a bhaint amach gan é;

Leasú 17

Togra le haghaidh Treorach
Airteagal 1 - mír 1 - pointe 2
Treoir (AE) 2018/2001
Airteagal 3 - mír 1

Téacs arna mholadh ag an gCoimisiún Leasú

1. Áiritheoidh na Ballstáit i gcomhar 
le chéile gur ó fhoinsí fuinnimh in-
athnuaite a thiocfaidh 45 %, ar a laghad, 
dá sciar iomlán d’olltomhaltas deiridh 
fuinnimh an Aontais in 2030.

1. Áiritheoidh na Ballstáit i gcomhar 
le chéile gur 45 % ar a laghad an sciar 
fuinnimh ó fhoinsí in-athnuaite, mar a 
shainmhínítear in Airteagal 2, an dara 
mír, pointe (1), a bheidh in olltomhaltas 
deiridh fuinnimh an Aontais in 2030, agus 
sainiúlachtaí náisiúnta gach Ballstáit i 
ndáil leis an gcuspóir sin á gcur san 
áireamh.

Leasú 18

Togra le haghaidh Treorach
Airteagal 1 - mír 1 - pointe 2
Treoir (AE) 2018/2001
Airteagal 3 - mír 1 a (nua)

Téacs arna mholadh ag an gCoimisiún Leasú

1a. Áiritheoidh na Ballstáit i gcomhar 
le chéile gur 35 bhilliún méadar ciúbach 
ar a laghad a bheidh i dtáirgeadh 
bliantúil bithmheatáin inbhuanaithe, lena 
gcomhlíonfar na critéir a leagtar síos leis 
an Treoir seo faoi 2030.

Leasú 19

Togra le haghaidh Treorach
Airteagal 1 - mír 1 - pointe 3
Treoir (AE) 2018/2001
Airteagal 15 - mír 2a

Téacs arna mholadh ag an gCoimisiún Leasú

2a. Cuirfidh na Ballstáit tástáil ar 2a. Cuirfidh na Ballstáit tástáil ar 

theicneolaíochtaí nua fuinnimh in-athnuaite 
i dtionscadail phíolótacha i 
bhfíorthimpeallacht chun cinn, ar feadh 
tréimhse theoranta, i gcomhréir le 
reachtaíocht an Aontais is infheidhme agus 
coimircí iomchuí ag gabháil léi chun oibriú 
slán an chórais leictreachais a áirithiú agus 
chun tionchair dhíréireacha ar fheidhmiú 
an mhargaidh inmheánaigh a sheachaint, 
agus déanfar an méid sin faoi mhaoirseacht 
an údaráis inniúil.

theicneolaíochtaí nua fuinnimh in-athnuaite 
i dtionscadail phíolótacha i 
bhfíorthimpeallacht chun cinn, ar feadh 
tréimhse theoranta, i gcomhréir le 
reachtaíocht an Aontais is infheidhme agus 
coimircí iomchuí ag gabháil léi chun oibriú 
slán an chórais fuinnimh a áirithiú agus 
chun tionchair dhíréireacha ar fheidhmiú 
an mhargaidh inmheánaigh a sheachaint, 
agus déanfar an méid sin faoi mhaoirseacht 
an údaráis inniúil.

Leasú 20

Togra le haghaidh Treorach
Airteagal 1 - mír 1 - pointe 4
Treoir (AE) 2018/2001
Airteagal 15b - mír 1

Téacs arna mholadh ag an gCoimisiún Leasú

(1) Faoi [1 bhliain tar éis theacht i 
bhfeidhm na Treorach] déanfaidh na 
Ballstáit na limistéir talún agus farraige a 
shainaithint, ar limistéir iad is gá maidir le 
gléasraí a shuiteáil chun fuinneamh a 
tháirgeadh ó fhoinsí in-athnuaite ionas go 
mbeidh siad in ann a rannchuidithe 
náisiúnta a chomhlíonadh i dtreo sprioc 
2030 maidir le fuinneamh in-athnuaite i 
gcomhréir le hAirteagal 3 den Treoir seo. 
Beidh na limistéir sin comhchuimseach le 
conairí measta na mBallstát mar aon leis an 
toilleadh iomlán suiteáilte atá beartaithe ag 
teicneolaíocht fuinnimh in-athnuaite a 
leagtar amach i bpleananna náisiúnta 
fuinnimh agus aeráide na mBallstát, mar a 
tugadh iad cothrom le dáta de bhun 
Airteagal 14 de Rialachán (AE) 2018/1999.

(1) Faoi [1 bhliain tar éis theacht i 
bhfeidhm na Treorach] déanfaidh na 
Ballstáit na limistéir talún agus farraige a 
shainaithint, ar limistéir iad is gá maidir le 
gléasraí agus bonneagar eangaí ábhartha 
a shuiteáil chun fuinneamh a tháirgeadh ó 
fhoinsí in-athnuaite ionas go mbeidh siad 
in ann a rannchuidithe náisiúnta a 
chomhlíonadh i dtreo sprioc 2030 maidir le 
fuinneamh in-athnuaite i gcomhréir le 
hAirteagal 3 den Treoir seo. Beidh na 
limistéir sin comhchuimseach le conairí 
measta na mBallstát mar aon leis an 
toilleadh iomlán suiteáilte atá beartaithe ag 
teicneolaíocht fuinnimh in-athnuaite a 
leagtar amach i bpleananna náisiúnta 
fuinnimh agus aeráide na mBallstát, mar a 
tugadh iad cothrom le dáta de bhun 
Airteagal 14 de Rialachán (AE) 2018/1999. 
Déanfaidh an Coimisiún, i gcomhar leis 
na Ballstáit, measúnú ar bhonneagar 
eangaí leictreachais ar fud an Aontais 
chun a áirithiú go mbeidh sé cumraithe 
go hiomchuí ionas go mbeidh acmhainní 
in-athnuaite agus micreaghiniúna ann. 
Ba cheart don Choimisiún tosaíocht a 
thabhairt d’infheistíocht i mbonneagar 

eangaí leictreachais trí GTE-F chun 
cuimsiú giniúna cumhachta den sórt sin a 
éascú. Áiritheoidh na Ballstáit nach 
gcuirfidh srianta teicniúla ar an eangach 
bac ar sholáthróirí fuinnimh agus go 
háirithe ar sholáthróirí fuinnimh 
talmhaíochta ar mhionscála agus 
tabharfaidh siad aghaidh ar aon srianta a 
chuireann cosc ar oibreoirí eangaí a 
áirithiú go mbeidh an eangach in ann 
soláthar breise fuinnimh a ghlacadh.

Leasú 21

Togra le haghaidh Treorach
Airteagal 1 - mír 1 - pointe 4
Treoir (AE) 2018/2001
Airteagal 15b - mír 2 - pointe c

Téacs arna mholadh ag an gCoimisiún Leasú

(c) infhaighteacht an bhonneagair 
eangaí ábhartha, stórála agus uirlisí 
solúbthachta eile nó an poitéinseal maidir 
leis an mbonneagar eangaí nó an stóráil sin 
a chruthú.

(c) infhaighteacht an bhonneagair 
eangaí ábhartha, stórála agus uirlisí 
solúbthachta eile nó an poitéinseal maidir 
leis an mbonneagar eangaí, líonraí téimh 
ceantair agus an stóráil sin a chruthú;

Leasú 22

Togra le haghaidh Treorach
Airteagal 1 - mír 1 - pointe 4
Treoir (AE) 2018/2001
Airteagal 15b - mír 2 - pointe c a (nua)

Téacs arna mholadh ag an gCoimisiún Leasú

(ca) acmhainneacht agus 
infhaighteacht bithmhaise inbhuanaithe;

Leasú 23

Togra le haghaidh Treorach
Airteagal 1 - mír 1 - pointe 4
Treoir (AE) 2018/2001
Airteagal 15b - mír 2 - pointe c b (nua)

Téacs arna mholadh ag an gCoimisiún Leasú

(cb) an tionchar ar an gcomhshaol 
agus ar ghníomhaíochtaí talmhaíochta.

Leasú 24

Togra le haghaidh Treorach
Airteagal 1 - mír 1 - pointe 4
Treoir (AE) 2018/2001
Airteagal 15b - mír 3

Téacs arna mholadh ag an gCoimisiún Leasú

(3) Tabharfaidh na Ballstáit fabhar 
d’úsáidí iomadúla na limistéar arna 
sainaithint mar thoradh ar an oibleagáid i 
mír 1.

(3) Tabharfaidh na Ballstáit fabhar 
d’úsáidí iomadúla na limistéar arna 
sainaithint mar thoradh ar an oibleagáid i 
mír 1 gan difear diúltach a dhéanamh do 
tháirgeacht ná do tháirgeadh bia. 
Áireofar leis sin úsáid talún le haghaidh 
cineálacha éagsúla giniúna fuinnimh in-
athnuaite i gcás ina mbeidh sonraíochtaí 
geografacha agus cead infhaighteachta 
talún talmhaíochta ann.

Leasú 25

Togra le haghaidh Treorach
Airteagal 1 - mír 1 - pointe 5
Treoir (AE) 2018/2001
Airteagal 15c - mír 1 - fomhír 1 - an chuid réamhráiteach

Téacs arna mholadh ag an gCoimisiún Leasú

Faoi [2 bhliain tar éis theacht i bhfeidhm 
na Treorach], glacfaidh na Ballstáit plean 
nó pleananna lena n-ainmneofar, laistigh 
de na limistéir dá dtagraítear in 
Airteagal 15b(1), sprioclimistéir 
athnuaiteán le haghaidh cineál amháin 
foinsí fuinnimh in-athnuaite nó níos mó. Sa 
phlean nó sna pleananna sin, déanfaidh na 
Ballstáit an méid seo a leanas:

Faoi [2 bhliain tar éis theacht i bhfeidhm 
na Treorach], glacfaidh na Ballstáit plean 
nó pleananna lena n-ainmneofar, tar éis dó 
dul i gcomhairle leis na geallsealbhóirí 
ábhartha, laistigh de na limistéir dá 
dtagraítear in Airteagal 15b(1), 
sprioclimistéir athnuaiteán le haghaidh 
cineál amháin foinsí fuinnimh in-athnuaite 
nó níos mó. Sa phlean nó sna pleananna 
sin, déanfaidh na Ballstáit an méid seo a 
leanas:

Leasú 26

Togra le haghaidh Treorach
Airteagal 1 - mír 1 - pointe 5
Treoir (AE) 2018/2001
Airteagal 15c - mír 1 - fomhír 1 - pointe a - an chuid réamhráiteach

Téacs arna mholadh ag an gCoimisiún Leasú

(a) Limistéir talún agus farraige atá 
sách aonfhoirmeach a ainmniú, ar limistéir 
iad a mheastar nach mbeidh tionchar mór 
ag imscaradh na gcineálacha sonracha 
cineálacha fuinnimh in-athnuaite sin ar an 
gcomhshaol, i bhfianaise shaintréithe na 
críche a roghnaítear. Agus an méid sin á 
dhéanamh ag na Ballstáit déanfaidh siad 
mar a leanas:

(a) Limistéir talún agus farraige atá 
sách aonfhoirmeach a ainmniú, ar limistéir 
iad a mheastar nach mbeidh tionchar mór 
ag imscaradh na gcineálacha sonracha 
cineálacha fuinnimh in-athnuaite sin ar an 
gcomhshaol ná ar tháirgeadh bia agus ar 
ghníomhaíochtaí talmhaíochta, i 
bhfianaise shaintréithe na críche a 
roghnaítear. Agus an méid sin á dhéanamh 
ag na Ballstáit déanfaidh siad mar a leanas:

Leasú 27

Togra le haghaidh Treorach
Airteagal 1 - mír 1 - pointe 5
Treoir (AE) 2018/2001
Airteagal 15c – mír 1 – fomhír 1 – pointe a – fleasc 1

Téacs arna mholadh ag an gCoimisiún Leasú

— tosaíocht a thabhairt do dhromchlaí 
saorga agus tógtha, amhail díonta, limistéir 
bonneagair iompair, limistéir pháirceála, 
láithreáin dramhaíola, láithreáin tionscail, 
mianaigh, dobharlaigh shaorga intíre, 
lochanna nó taiscumair, agus, i gcás inarb 
iomchuí, láithreáin cóireála fuíolluisce 
uirbigh, mar aon le talamh díghrádaithe 
nach bhfuil inúsáidte don talmhaíocht;

— tosaíocht a thabhairt do dhromchlaí 
saorga agus tógtha, amhail díonta, limistéir 
bonneagair iompair, limistéir pháirceála, 
láithreáin dramhaíola, láithreáin 
thionsclaíocha agus talmhaíochta, go 
háirithe díonta oiriúnacha d’fhoirgnimh 
feirme, feirmeoireacht agus struchtúir 
agraithionsclaíocha, láithreáin eile ar an 
bhfeirm, mianaigh, dobharlaigh shaorga 
intíre, lochanna nó taiscumair, agus, i gcás 
inarb iomchuí, láithreáin cóireála 
fuíolluisce uirbigh, chomh maith le talamh 
díghrádaithe nach féidir a úsáid don 
talmhaíocht;

Leasú 28

Togra le haghaidh Treorach

Airteagal 1 - mír 1 - pointe 5
Treoir (AE) 2018/2001
Airteagal 15c - mír 1 - fomhír 1 - pointe a - fleasc 1 a (nua)

Téacs arna mholadh ag an gCoimisiún Leasú

– tosaíocht a thabhairt do limistéir 
atá gar d’úsáideoirí deiridh nó do 
limistéir a bhfuil na bonneagair atá ann 
cheana acu;

Leasú 29

Togra le haghaidh Treorach
Airteagal 1 - mír 1 - pointe 5
Treoir (AE) 2018/2001
Airteagal 15c - mír 1 - fomhír 1 - pointe a - fleasc 1 b (nua)

Téacs arna mholadh ag an gCoimisiún Leasú

– tosaíocht a thabhairt do limistéir 
nó do láithreáin inar féidir sruthanna 
iarmharacha nó dramhaíl talmhaíochta a 
úsáid go sábháilte le haghaidh táirgeadh 
fuinnimh in-athnuaite;

Leasú 30

Togra le haghaidh Treorach
Airteagal 1 - mír 1 - pointe 5
Treoir (AE) 2018/2001
Airteagal 15c - mír 1 - fomhír 1 - pointe a - fleasc 2

Téacs arna mholadh ag an gCoimisiún Leasú

— láithreáin Natura 2000 agus 
páirceanna agus tearmainn dúlra, bealaigh 
imirce sainaitheanta éan chomh maith le 
limistéir eile a shainaithnítear bunaithe ar 
mhapaí íogaireachta agus ar na huirlisí dá 
dtagraítear sa chéad phointe eile a eisiaimh 
seachas dromchlaí saorga agus tógtha atá 
lonnaithe sna limistéir sin amhail díonta, 
limistéir pháirceála nó bonneagar iompair.

— láithreáin Natura 2000, talamh 
feirme táirgiúil, limistéir thalmhaíochta 
ina dtáirgtear táirgí agus táirgí agraibhia 
ardcháilíochta a bhfuil nasc speisialta acu 
leis an tírdhreach áitiúil agus leis an 
gcultúr áitiúil, agus páirceanna agus 
anaclanna dúlra, na bealaí imirce éan 
sainaitheanta a sheachaint chomh maith le 
limistéir eile arna sainaithint bunaithe ar 
léarscáileanna íogaireachta agus ar na 
huirlisí dá dtagraítear sa chéad phointe eile, 
cé is moite de dhromchlaí saorga agus 



PE735.806v02-00 76/88 RR\1268140GA.docx

GA

tógtha atá suite sna limistéir sin amhail 
dínteoga, limistéir pháirceála nó bonneagar 
iompair.

Leasú 31

Togra le haghaidh Treorach
Airteagal 1 - mír 1 - pointe 7
Treoir (AE) 2018/2001
Airteagal 16a - mír 1 a (nua)

Téacs arna mholadh ag an gCoimisiún Leasú

(1a) Áiritheoidh na Ballstáit, i gcás 
inarb indéanta agus sainiúlachtaí 
pleanála na mBallstát á gcur san 
áireamh, nach mbeidh ach iarratas 
riaracháin amháin ann in aghaidh an 
phróisis deonaithe ceadanna i 
gcomhthéacs tionscadail dá dtagraítear 
san Airteagal seo, agus tionscadal a 
ndeonaítear ilcheadanna ina leith, agus 
cuirfidh siad chun cinn go mbainfidh an 
t-iarratasóir úsáid as an gcead laistigh 
d’achar ama socraithe.

Leasú 32

Togra le haghaidh Treorach
Airteagal 1 - mír 1 - pointe 7
Treoir (AE) 2018/2001
Airteagal 16a – mír 2

Téacs arna mholadh ag an gCoimisiún Leasú

(2) Maidir leis an bpróiseas deonaithe 
ceadanna chun gléasraí agus suiteálacha 
nua a bhfuil acmhainn leictreach níos lú ná 
150 kW acu a athchumhachtú, saoráidí 
comhshuite stórála fuinnimh mar aon lena 
gceangal leis an eangach, ar gléasraí agus 
suiteálacha iad atá lonnaithe i 
sprioclimistéir athnuaiteán, ní rachaidh an 
próiseas deonaithe ceadanna sin thar 6 mhí. 
I gcás a bhfuil bonn cirt cuí leis ar an 
bhforas gurb ann d’imthosca urghnácha, 

(2) Maidir leis an bpróiseas deonaithe 
ceadanna le haghaidh athchumhachtú 
gléasraí agus suiteálacha nua ag a bhfuil 
toilleadh leictreach níos lú ná 150 kW, nó 
le haghaidh gléasra bithmheatáin agus 
bithgháis a bhfuil toilleadh teirmeach 
aige atá comhsheasmhach leis an 
tairseach díolúine a leagtar amach in 
Airteagal 29, maidir le suiteálacha 
táirgthe fuinnimh ar mhionscála feirme 
agus tuirbíní gaoithe meánmhéide, 

amhail ar fhorais cúiseanna sábháilteachta 
sáraitheacha i gcás ina mbíonn tionchar 
mór ag an tionscadal athchumhachtaithe ar 
an eangach nó ar acmhainn bhunaidh, ar 
mhéid nó ar fheidhmíocht na suiteála, is 
féidir síneadh suas le 3 mhí a chur leis an 
tréimhse bliana sin. Cuirfidh na Ballstáit an 
forbróir tionscadail ar an eolas go soiléir 
faoi na himthosca urghnácha a thugann 
údar leis an síneadh.

saoráidí comhshuite stórála fuinnimh mar 
aon lena gceangal leis an eangach, ar 
gléasraí agus suiteálacha iad atá lonnaithe i 
sprioclimistéir athnuaiteán, ní rachaidh an 
próiseas deonaithe ceadanna sin thar 6 mhí. 
I gcás a bhfuil bonn cirt cuí leis ar an 
bhforas gurb ann d’imthosca urghnácha, 
amhail ar fhorais cúiseanna sábháilteachta 
sáraitheacha i gcás ina mbíonn tionchar 
mór ag an tionscadal athchumhachtaithe ar 
an eangach nó ar acmhainn bhunaidh, ar 
mhéid nó ar fheidhmíocht na suiteála, is 
féidir síneadh suas le 3 mhí a chur leis an 
tréimhse bliana sin. Cuirfidh na Ballstáit an 
forbróir tionscadail ar an eolas go soiléir 
faoi na himthosca urghnácha a thugann 
údar leis an síneadh.

Leasú 33

Togra le haghaidh Treorach
Airteagal 1 - mír 1 - pointe 7
Treoir (AE) 2018/2001
Airteagal 16a - mír 3 - fomhír 1

Téacs arna mholadh ag an gCoimisiún Leasú

Gan dochar do mhíreanna 4 agus 5, de 
mhaolú ar Airteagal 4(2) de Threoir 
2011/92/AE, agus Iarscríbhinn II, pointe 
3(a), (b), (d), (h), (i), agus pointe 6(c) ina 
aonar nó i gcomhar le pointe 13(a) den 
Treoir sin a mhéid a bhaineann le 
tionscadail fuinnimh in-athnuaite, maidir le 
hiarratais nua ar ghléasraí fuinnimh in-
athnuaite, gan gléasraí dócháin 
bithmhaise a bheith san áireamh, iarratais 
ar athchumhachtú gléasraí san áireamh, i 
sprioclimistéir athnuaiteán atá ainmnithe 
cheana féin le haghaidh na teicneolaíochta 
lena mbaineann, saoráidí comhshuite 
stórála, mar aon lena gceangal leis an 
eangach, díolmhófar iad ón gceanglas 
maidir le measúnú tiomanta a dhéanamh ar 
an tionchar ar an gcomhshaol faoi 
Airteagal 2(1) de Threoir 2011/92/AE, ar 
choinníoll go gcomhlíonann na tionscadail 
sin na rialacha agus na bearta a leagtar 

Gan dochar do mhíreanna 4 agus 5, de 
mhaolú ar Airteagal 4(2) de 
Threoir 2011/92/AE, agus Iarscríbhinn II, 
pointe 3(a), (b), (d), (h), (i), agus 
pointe 6(c) ina aonar nó i gcomhar le 
pointe 13(a) den Treoir sin a mhéid a 
bhaineann le tionscadail fuinnimh in-
athnuaite, maidir le hiarratais nua ar 
ghléasraí fuinnimh in-athnuaite, lena n-
áirítear iarratais ar athchumhachtú 
gléasraí, i sprioclimistéir athnuaiteán atá 
ainmnithe cheana féin le haghaidh na 
teicneolaíochta lena mbaineann, saoráidí 
comhshuite stórála, mar aon lena gceangal 
leis an eangach, díolmhófar iad ón 
gceanglas maidir le measúnú tiomanta a 
dhéanamh ar an tionchar ar an gcomhshaol 
faoi Airteagal 2(1) de 
Threoir 2011/92/AE, ar choinníoll go 
gcomhlíonann na tionscadail sin na 
rialacha agus na bearta a leagtar amach i 

amach i gcomhréir le hAirteagal 15c(1), 
pointe (b). Maidir leis an díolúine ó chur i 
bhfeidhm Threoir 2011/92/AE a luaitear 
thuas, ní bheidh feidhm aici maidir le 
tionscadail ar dócha go mbeidh éifeachtaí 
móra acu ar an gcomhshaol i mBallstát eile 
nó i gcás ina n-iarrann Ballstát ar dócha go 
ndéanfaí difear mór dó amhlaidh, mar a 
fhoráiltear in Airteagal 7 den Treoir sin.

gcomhréir le hAirteagal 15c(1), pointe (b). 
Maidir leis an díolúine ó chur i bhfeidhm 
Threoir 2011/92/AE a luaitear thuas, ní 
bheidh feidhm aici maidir le tionscadail ar 
dócha go mbeidh éifeachtaí móra acu ar an 
gcomhshaol i mBallstát eile nó i gcás ina 
n-iarrann Ballstát ar dócha go ndéanfaí 
difear mór dó amhlaidh, mar a fhoráiltear 
in Airteagal 7 den Treoir sin.

Réasúnú

Ní mór don Aontas gach táirgeadh fuinnimh inbhuanaithe in-athnuaite a úsáid chun sprioc 
2030 de 45 % a bhaint amach. Áirithítear leis sin nach gcuirfear táirgeadh iontaise an 
Aontais féin, amhail gual, in ionad fhuinneamh na Rúise. Ba cheart a thabhairt faoi deara go 
bhfuil bithfhuinneamh ar áireamh cheana féin sa chás 40 % roimhe sin, agus nach féidir an 
sprioc a bhaint amach gan é;

Leasú 34

Togra le haghaidh Treorach
Airteagal 1 - mír 1 - pointe 7
Treoir (AE) 2018/2001
Airteagal 16a - mír 4 - fomhír 2

Téacs arna mholadh ag an gCoimisiún Leasú

Chun críocha an scagtha sin, cuirfidh 
forbróir an tionscadail faisnéis ar fáil 
maidir le saintréithe an tionscadail, 
comhlíontacht an tionscadail leis na 
rialacha agus na bearta arna sainaithint de 
réir Airteagal 15c (1), pointí (b) agus (c), le 
haghaidh an sprioclimistéir shonraigh, 
maidir le haon bheart breise arna ghlacadh 
ag an tionscadal agus maidir leis an gcaoi a 
dtéitear i ngleic le tionchair ar an 
gcomhshaol leis na bearta sin. Tabharfar an 
scagadh sin chun críche laistigh de 30 lá ón 
dáta ar cuireadh isteach na hiarratais ar 
ghléasraí nua fuinnimh in-athnuaite, cé is 
moite de na hiarratais ar shuiteálacha a 
bhfuil acmhainn leictreach níos lú ná 
150 kW acu. Maidir leis na suiteálacha sin 
agus maidir le hiarratais nua ar ghléasraí a 
athchumhachtú, tabharfar an scagadh sin 
chun críche laistigh de 15 lá.

Chun críocha an scagtha sin, cuirfidh 
forbróir an tionscadail faisnéis ar fáil 
maidir le saintréithe an tionscadail, 
comhlíontacht an tionscadail leis na 
rialacha agus na bearta arna sainaithint de 
réir Airteagal 15c(1), pointí (b) agus (c), le 
haghaidh an sprioclimistéir shonraigh, 
maidir le haon bheart breise arna ghlacadh 
ag an tionscadal agus maidir leis an gcaoi a 
dtéitear i ngleic le tionchair ar an 
gcomhshaol leis na bearta sin. Beidh 
rochtain ag an bpobal ar an bhfaisnéis 
uile a bhaineann leis an tionchar ar an 
gcomhshaol a chuirfidh forbróir an 
tionscadail ar fáil. Tabharfar an scagadh 
sin chun críche laistigh de 30 lá ón dáta ar 
cuireadh isteach na hiarratais ar ghléasraí 
nua fuinnimh in-athnuaite, cé is moite de 
na hiarratais ar shuiteálacha a bhfuil 
acmhainn leictreach níos lú ná 150 kW acu 

nó ar ghléasraí bithmheatáin agus 
bithgháis a bhfuil cumas teirmeach acu 
atá comhsheasmhach leis an tairseach 
díolúine a leagtar síos in Airteagal 29. 
Maidir leis na suiteálacha sin agus maidir 
le hiarratais nua ar ghléasraí a 
athchumhachtú, tabharfar an scagadh sin 
chun críche laistigh de 15 lá.

Leasú 35

Togra le haghaidh Treorach
Airteagal 1 - mír 1 - pointe 10
Treoir (AE) 2018/2001
Airteagal 16d - mír 1

Téacs arna mholadh ag an gCoimisiún Leasú

Faoin [3 mhí ó theacht i bhfeidhm na 
Treorach], go dtí go mbainfear 
aeráidneodracht amach, áiritheoidh na 
Ballstáit, maidir leis an bpróiseas deonaithe 
ceadanna, pleanáil, tógáil agus oibriú 
gléasraí le haghaidh táirgeadh fuinnimh ó 
fhoinsí in-athnuaite, ceangal na ngléasraí 
leis an eangach agus an eangach ghaolmhar 
féin agus na sócmhainní stórála gaolmhara, 
go meastar go bhfuil leas poiblí sáraitheach 
ag baint leo agus gur chun leas na 
sábháilteachta agus na sláinte poiblí atá 
siad agus leasanna dlíthiúla á gcothromú 
sna cásanna aonair chun críocha Airteagal 
6(4) agus Airteagal 16(1)(c) de Threoir 
92/43/CEE, Airteagal 4(7) de Threoir 
2000/60/CE agus Airteagal 9(1)(a) de 
Threoir 2009/147/CE.’

Faoin [3 mhí ó theacht i bhfeidhm na 
Treorach], go dtí go mbainfear 
aeráidneodracht amach, áiritheoidh na 
Ballstáit, maidir leis an bpróiseas deonaithe 
ceadanna, pleanáil, tógáil agus oibriú 
gléasraí le haghaidh táirgeadh fuinnimh ó 
fhoinsí in-athnuaite, ceangal na ngléasraí 
leis an eangach agus an eangach ghaolmhar 
féin agus na sócmhainní stórála gaolmhara, 
go meastar go bhfuil leas poiblí sáraitheach 
ag baint leo agus gur chun leas na 
sábháilteachta agus na sláinte poiblí atá 
siad agus leasanna dlíthiúla á gcothromú 
sna cásanna aonair chun críocha Airteagal 
6(4) agus Airteagal 16(1)(c) de Threoir 
92/43/CEE, Airteagal 4(7) de Threoir 
2000/60/CE agus Airteagal 9(1)(a) de 
Threoir 2009/147/CE, gan neamhaird a 
dhéanamh ar dheiseanna 
rannpháirtíochta saoránach aonair nó a 
ngrúpaí sainleasa.

Leasú 36

Togra le haghaidh Treorach
Airteagal 1 - mír 1 - pointe 10
Treoir (AE) 2018/2001
Airteagal 16d - mír 1 a (nua)

Téacs arna mholadh ag an gCoimisiún Leasú

Féadfaidh na Ballstáit cur i bhfeidhm na 
bhforálacha sin a theorannú do chodanna 
áirithe dá gcríoch, agus do chineálacha 
áirithe teicneolaíochtaí nó do thionscadail 
ag a bhfuil saintréithe teicniúla áirithe, i 
gcomhréir leis na tosaíochtaí a leagtar 
amach ina bpleananna comhtháite 
náisiúnta fuinnimh agus aeráide.

Réasúnú

Ba cheart solúbthacht áirithe a bheith ag na Ballstáit chun na forálacha sin a chur i bhfeidhm 
mura bhfuil na spriocanna i gcomhréir leis na pleananna náisiúnta fuinnimh agus aeráide. 
Ba cheart luachanna comhshaoil, dúlra agus slándála a chur san áireamh go hiomchuí agus 
measúnú á dhéanamh ar thionchair na dtionscadal fuinnimh in-athnuaite.

Leasú 37

Togra le haghaidh Treorach
Airteagal 2 - mír 1 - pointe 1
Treoir 2010/31/AE
Airteagal 9a - mír 1

Téacs arna mholadh ag an gCoimisiún Leasú

Áiritheoidh na Ballstáit go mbeidh gach 
foirgneamh deartha chun a phoitéinseal 
giniúna gréine a bharrfheabhsú ar bhonn 
ghrian-ionradantas an tsuímh, rud lena 
gcumasaítear teicneolaíochtaí gréine a 
shuiteáil ar bhealach costéifeachtach tráth 
níos déanaí.

Áiritheoidh na Ballstáit go mbeidh gach 
foirgneamh nua deartha chun a 
phoitéinseal giniúna grianfhuinnimh a 
bharrfheabhsú ar bhonn ghrian-ionradantas 
an tsuímh, ar bhonn chostéifeachtúlacht 
agus indéantacht theicniúil na suiteála 
chomh maith leis an acmhainneacht 
astaíochtaí CO2 a laghdú, agus córais 
fuinnimh ina gcomhtháthaítear 
grianfhuinneamh á gcur san áireamh. 
Déanfaidh na Ballstáit measúnú freisin ar 
a iomchuí atá sé grianphainéil a shuiteáil 
i suíomhanna geografacha a bhfuil 
acmhainneacht ionradaíochta íseal acu.

Leasú 38

Togra le haghaidh Treorach

Airteagal 2 - mír 1 - pointe 1
Treoir 2010/31/AE
Airteagal 9a - mír 2 - pointe b

Téacs arna mholadh ag an gCoimisiún Leasú

(b) faoin 31 Nollaig 2027, ar na 
foirgnimh phoiblí agus tráchtála uile atá 
ann cheana a bhfuil achar urláir 
úsáideach os cionn 250 méadar cearnach 
acu; agus

(b) ó ... dháta theacht i bhfeidhm na 
Treorach leasaithí seo, déanfaidh na 
Ballstáit infheistíochtaí grianfhuinnimh i 
bhfoirgnimh phoiblí agus tráchtála atá ann 
cheana a chur chun cinn trí scéimeanna 
tacaíochta náisiúnta agus soláthróidh 
siad na cumais agus na dreasachtaí 
riachtanacha riaracháin, teicniúla agus 
airgeadais chun infheistíochtaí 
grianfhuinnimh a imscaradh a mbeidh 
tréimhsí aisíoca intuartha ag gabháil leo 
agus comhtháthú eangaí d’acmhainní 
fótavoltacha gréine agus acmhainní dáilte 
a uasmhéadú; agus

Leasú 39

Togra le haghaidh Treorach
Airteagal 2 - mír 1 - pointe 1
Treoir 2010/31/AE
Airteagal 9a - mír 3 a (nua)

Téacs arna mholadh ag an gCoimisiún Leasú

Níl feidhm ag forálacha an Airteagail seo 
maidir le foirgnimh nua atá níos mó ná 
50 % tréshoilseach, amhail tithe gloine.

NÓS IMEACHTA - COISTE AR IARRADH TUAIRIM AIR

